
Kakaretso ea Thuto

Tlhaloso ea Thuto

Thuto ena ke sesebelisoa se thusang kereke ho phethahatsa thomo ea eona. Thuto ena e
tilsa bohlokoa ba kereke ea lehae, e bontSa hore evangeli ke thomo ea kereke, le hore
sebopeho sa evangeli ke sona se lokelang ho aha kereke. Ka ho hlalosa litaba tsa motheo
tsa evangeli, thupelo ena e lokisa liphoso tse hlahisoang ke mekhoa ea sejoale-joale tse sa
lebiseng moetsalibe tSokolohong ea 'nete le bophelo ba ‘nete ba Bokreste. Kahoo, moithuti
o tla hlomelloa hore a tle a ntSetse pele tSebeletso ea hae.

Boholo ba lithuto tsa thupelo li ka rutoa e le lihlooho tse felletseng ka bo-tsona bakeng sa
mefuta e fapaneng ea lihlopha. Mohlala, thuto e ‘ngoe e ka sebelisoa ho ruta mokhoa oa ho
bolela ka evangeli.

Thutong ena, baithuti ba ithuta ho etsa barutuoa. Shepherds Global Classroom e hlahisitse
sesebelisoa sa borutuoa seo ka ho khetholoha se ka sebelisoang bakeng sa balumeli ba
bacha. Buka ena ea thuto ea borutuoa, Lithuto tsa ho Hlaolela Borutuoa, u ka iphumanela
eona ho shepherdsglobal.org. E 'ngoe le e 'ngoe ea lithuto tse 26 tse ka bukeng ea Lithuto
tsa ho Hlaolela Borutuoa e kenyelletsa tataiso ea tichere le magephe a bo ithuto.

Sepheo sa Thuto ena

(1) Ho hlalosa se boleloang ka evangeli molemong oa sebopeho le moralo oa kereke

(2) Ho hlahloba lithuto tsa motheo tsa evangeli

(3) Ho koetlisa balumeli ka mekhoa e sebetsang ea boevangeli

(4) Ho utloisisa boikarabello ba kereke tabeng ea borutuoa

(5) Ho hlalosa le ho manolla mosebetsi oa borutuoa

(6) Ho ithuta mekhoa e sebetsang ea ho etella-pele sehlotSoana sa borutuoa

(7) Ho fana ka lithuto tse hlahlamanang tse tla sebelisoa ho etsa balumeli ba bacha barutuoa
Litlhaloso le Tataiso ho Baetapele ba Lihlopha

Lintlha tse eang ho baetapele ba lihlopha li kenyellelitsoe thutong ka kakaretso ‘moho le
tataiso bakeng sa likarolo tse itseng tsa lithuto. Tsona /i ngotsoe ka mongolo o sekameng.

Lipotso tsa lipuisano le mesebetsi ea ka sehlopheng li bontSitsoe ka ». Bakeng sa
lipotso tsa puisano, moetapele oa sehlopha o lokela ho botsa potso, ‘me a lumelle baithuti
ho araba. Ha ho hlokahale hore potso e arabeloe ka botlalo puisanong. Litaba tse hlahang
thutong li tla araba potso. Haeba ho na le moithuti a le mong ea atisang ho araba pele,



kapa haeba ba bang ba sa bue, moetapele a ka tobisa potso ho motho e mong: “Teboho, u
ka araba potso ee joang?”

Thuto ka 'ngoe e getella ka mesebetsi ea thuto ea hae. Mesebetsi ea thuto ea hae e
lokela ho phethoa le ho tlalehoa pele ho nako ea thuto e latelang. Haeba moithuti e mong
a sa phethe mosebetsi oa thuto oa hae, o tla o etsa hamorao. Leha ho le joalo, moetapele
o lokela ho khothaletsa baithuti ho lula ba etsa mosebetsi ka nako e le hore ba ithute haholo
ho tsoa sehlopheng.

Baithuti ba tla etsa mesebetsi e ngotsoeng ea mefuta e mengata. Hangata moetapele oa
sehlopha o lokela ho amohela mesebetsi e ngotsoeng galong ea nako ea kopano e sehlopha.
(Mesebetsi ea thuto e ‘meli (Mosebetsi oa baithuti oa Thuto ea 6, le Mosebetsi oa baithuti
oa Thuto ea 14) ha e hloke ho tlisoa ho moetapele, e tla tlalehoa feela.)

Baithuti le bona ba tla etsa phetiso ea evangeli ho batho ba bangata ba sebelisa mekhoa
eo ba ithutileng eona sehlopheng. Kamor’a ho etsa phetiso ka ‘ngoe, ba tla ngola ka tseo
ba kopaneng le tsona ‘'me ba arolelane ka sehlopheng hore na li tsamaile joang. Ba tla
hlophisa lithuto tsa evangeli bakeng sa batho ba baholo le thuto bakeng sa bana. Ho na le
lihlahlobo tse peli thupelong ena, kamor’a Thuto ea 5 le ea 10. Baithuti ba lokela ho ngola
likarabo ka hlooho ba sa shebe lingoliloeng life kapa life kapa hona ho buisana. Moetapele
oa sehlopha ha a fuoa likarabo tsa lipotso hobane likarabo tsohle li fumaneha habonolo
lithutong.

Thuto ea 13 e kenyelletsa tataiso bakeng sa ho fana ka lipampitSana tsa evangeli. Baithuti
ba tla lokela ho tseba hore na ba ka fumana lipampitSana tse tla fanoa hokae. Haeba ho
khoneha, tloho le tseo u tla ba nea tsona kopanong eo ea se sehlopha.

Haeba moithuti o batla ho fumana setifikeiti ho tsoa ho Shepherds Global Classroom,
o lokela ho ba teng likopanong tsa sehlopha le ho phetha mesebetsi ea baithuti. Ho na le
foromo e fanoeng getellong ea thupelo ena bakeng sa ho tlaleha mesebetsi ea baithuti e
entsoeng.



Thutoea 1
Ho Amohela Thomo e Kholo

Selelekela
» Moithuti e mong o lokela ho bala Mattheu 28:18-20 bakeng sa sehlopha.
Batho ba bang ba bile le tumelo ea hore taelo ena e ne e e-ea ho baapostola feela.

» Na taelo ee e ne e fanoa ho batho bao ba ileng ba e utloa letsatsing leo feela? Hlalosa
karabo ea hao.

William Carey o phetse lilemong tsa 1761-1834. O ne a tsoa England. E ne e le mohlahisi
oa lieta ea ileng a ikutloa a e-na le takatso e matla ea ho phatlalatsa evangeli. Kereke ea
habo e ne e se na thahasello e kaalo mosebetsing oa boromuoa bo eang linaheng lisele. Ba
ne ba lumela hore Molimo o se a entse geto ea hore na o tla pholosa mang, le hore Molimo
ha a itSetlehe ka thuso ea batho.

Sebokeng se seng sa baruti, Carey o ile a hlahisa sehlooho se ka tSohloang: o ile a botsa
hore na Thomo e Kholo ke mosebetsi oa kereke ho fihlela bofelong ba lefatse, ha e le mona
tSepiso eo Jesu a faneng ka eona ka Thomo e Kholo e le hore o tla ba le bona ho fihlela
bofelong ba lefatSe. Moetapele oa kopano ena o ile a re, “Lula fatSe, mohlankana. U motho
ea chesehang. Ha Molimo a rata ho sokolla bahetene, o tla e etsa hoo ntle le thuso ea hao
kapa ea ka.”

Rea tseba hore taelo ena e fuoe kereke ho isa bofelong ba lefatSe. Jesu o tSepisitse ho ba
le ba tsamaisang evangeli ho isa bofelong ba mehla, e leng se bontSang hore boikarabello
ba mosebetsi oo ke ba kereke ho theoha ka meloko eohle. Baapostola ba ne ba sitoa ho
geta mosebetsi ona nakong ea bophelo ba bona, empa Jesu o itse evangeli e tla boleloa
lichabeng tsohle (Mattheu 24:14).

Kahoo boikarabello ba polelo ea evangeli bo jeoa lefa ke moloko o mong le 0 mong oa
kereke.

» Sheba hape lintlha tse hlahang ho Mattheu 28:18-20. Ho laeloa eng ka ho otloloha?
Taelo e otlolohileng ea Jesu ke ea hore kereke e ee hohle, ‘'me e mo etsetse barutuoa.
Taelo ena e kenyeletsa boevangeli hobane motho e ke ke ea e-ba morutuoa pele a sokoloha.

Taelo e bolela hore kereke e tlameha ho etsa boevangeli le ho etsa barutuoa lintho tsa eona
tsa bohlokoa, ‘me e nke khato ka cheseho; ho seng joalo, ha e tla be e sa phethahatse
lebaka la boteng ba eona.



Poleloana ena “ditjhaba tsohle” (merabeng eohle) e bontSsa hore thomo ea lichabeng e
laetsoe, hobane merabe e fapakaneng e ke ke ea fumana evangeli kantle le hore e isoe ho
bona. Ha ho na mokhahlelo le mong oa batho o lokelang ho behelloa kathoko.

Taelo ha se ea ho bolela evangeli feela. TSebetso
ea ho ruta ea hlokahala hobane re tSoanela ho ruta
batho ba sokolohileng nthong tsohle tseo Jesu a li
laetseng.

“Ke kholisehile ho feta nako tsohle hore
haeba re batla ho ea ka tsela ea
Monghali oa rona le litiisetso tseo a li
neileng barutuoa ba hae ba pele ka
Tichere e lokela hore e be e motho eo boeena a | botlalo e le tataiso ea rona, re lokela
itetseng ka ho felletseng ho mamela litaelo tsa | ho li fumana liloketse linako tsa rona
Kreste hobane o tSoanela ho ba mohlala o motle, Joalo ka tseo li fanoeng ,I,(a tsona

a bontSe a sokoloha ka tsela ea ho phela ka kutlo lekhetlo la pele.

ho Kreste. - J. Hudson Taylor,

“The Call to Service”

Motho ea sokolohang le eena o lokela ho etsa
boitlamo ba ho mamela Kreste, hobane ho ithuta litaelo tsa Kreste ha hoa lekana kantle le
ho li phetha ha a ntse a ithuta. Haeba a sa mamele seo a seng a ithutile sona, o tla be a
hana tSebetso ea borutuoa. Leeto la borutuoa ha se taba ea thuto feela, empa e boetse ke
ho haha semelo se setle.

Polelo ea Evangeli ke Ntho ea Pele ho ea ka Mangolo

Kathoko ho Thomo e Kholo, ho na le lipolelo tse ngata ka Bibeleng tse bontSang hore
boevangeli ke ntho e tlang pele ho Molimo bakeng sa kereke.

TIhokomeliso ho moetapele oa sehlopha: Baithuti ba lokela ho sheba mangolo a hlahang ka
tlase mona, 'me ba bolele kamoo le leng le le leng le bontSang hore boevangeli ke ntho ea
mantlha ho ea ka mangolo. Ba thuse ka litlhaloso tse fanoeng.

Mattheu 9:36-38. Jesu o ne a batla hore barutuoa ba kopanele le eena ka kutloelo-bohloko
€0 a heng a e-na le eona bakeng sa ba lahlehileng, ‘me ba rapele hore Molimo a romele
basebetsi kotulong ea meea.

Diketso 4:29. Ha kereke e qala ho tobana le litlhoriso, kotsi ea nameng ha ea ka ea e-ba
eona ntho ea pele eo ba neng ba khathatsehile ka eona, empa ba ne ba khathatsehile ka
hore evangeli e se ke ea sitisoa. Ba ile ba rapela hore ho sa tsotellehe litlhoriso Lentsoe la
Molimo le phatlalatsoe.

Diketso 11:18. Kereke ea Bajuda e ile ea rorisa Molimo ka hore poloko e ne e boleloa le
ho Balichaba.

BaFilipi 1:18. Paulose o ne a thabisoa ke hore Kreste o ne a ntse a boleloa esita le nakong
€0 eena a neng a le teronkong.

Baefese 6:19. Paulose o0 ne a kopa thapelo bakeng sa hore polelo ea evangeli e atlehe.



Baroma 10:13-15. Paulose o ile a hatisa tlhokahalo e potlakileng ea mangosa a evangeli,
hobane poloko ke ea ba utloang, ‘me ba lumela.

» Ke mabaka afe ao ka oona molumeli a lokelang ho lakatsa ho bona batho ba sokoloha?
Mabaka ao ka ‘ona Molumeli a Lokelang ho Lakatsa TSokoloho ea Ba Lahlehileng

e O lokela ho lakatsa ho latela mohlala oa Jesu, ea ileng a tloha leholimong ho tla phela
le ho shoela poloko ea ba lahlehileng.

e O lokela ho lakatsa hore Molimo a tlotlisoe ka tSokoloho ea lerabele hore e be
morapeli oa Molimo.

e O lokela ho bona phatlalatso ea evangeli e le tlholo ea Kreste le pheko ea hae.
e O lokela ho batla ho kenya letsoho mosebetsing oo e leng oa bohlokoa ho Molimo.

e O lokela ho hauhela ba lahlehileng ba tobaneng le kahlolo ea ka ho sa feleng bakeng
sa libe tsa bona.

» Na ho ka etsahala hore motho a be le lebaka le fosahetseng la ho batla ho bolela evangeli?
A nang a mabaka a fosahetseng e ka ba afe?

Ha se phoso ho lakatsa katleho bosebeletsing esita le kholo ea kereke ea lehae.

Ke taba ea bohlokoa hore re se ke ra susumetsoa ke boikhohomoso ka katleho, ho hlolisana
le likereke tse ling, kapa ho rala ho etsa likhang.

Balumeli ba bang ba bitsitsoe ka ho khetholoha, ‘me ba filoe ke Molimo neo ea ho bolela
evangeli (Baefese 4:11). Baetapele ba lokela ho hopola hore ha se balumeli bohle ba nang
le tsebo ea ho bolela evangeli ka tsela e tSoanang. Leha ho le joalo, molumeli e mong le e
mong o lokela ho itella ho thusa kereke ho phethahatsa thomo ea eona ea boevangeli, ‘me
a itokisetse ho bolela evangeli.

Mabaka a etsang hore Balumeli ba Bang ba se ke ba Bolela Evangeli
» Ke hobane’ng ha e se balumeli bohle ba bolelang evangeli?

Tlhokomeliso ho moetapele oa sehlopha: Baithuti ba lokela ho thathamisa mabaka ao ba ka
a nahanang pele ba sheba lenane le latelang.

e Ho hloka cheseho ea moea ka kakaretso

e Ho se ikutloe a e-na le boikarabello ba boevangeli ka bo eena
e Ho se tsebe mokhoa oa ho gala mogoqo oa semoea

e Ho se tsebe mokhoa oa ho bolela evangeli

e TSabo ea ho se khone ho araba likhanyetso

e Ho hlajoa ke lihlong ho ba ea fapaneng le lefatSe

e Ho belaela hore boiteko ba hae bo tla atleha

e Litlhoriso



» Na ho na le ha e se ekaba lefe feela la mabaka aa le utloahalang?
Ho Qala

» Haeba ho se letho le motho a le etsang bakeng sa poloko ea ba lahlehileng, ke eng e
hlokahalang ho mo thusa ho qala?

Haeba molumeli a se na cheseho ea moea, o hloka tsoseletso bo eena.

Haeba motho a phela semoeeng a bile a e-na le cheseho, 'me a hlokomela boikarabello ba
hae ba ho kenya letsoho phethahatsong ea Thomo e kholo, lintlha tse peli tse latelang e ka
ba tsona tseo a li hlokang ho mo thusa ho gala.

1. Tumelo - O hloka ho elelloa seo Molimo a se etsang ho matlafatsa evangeli.
2. Boitokisetso - O hloka ho hlomelloa ka koetliso ea ho phatlalatsa evangeli.

» Moithuti e mong o lokela ho bala Johanne 4:28-30, 39 bakeng sa sehlopha. Ke'ng e ileng
ea etsa hore mosali oa Mosamaria a tSoanelehe ho tlisa batho ho Jesu?

O ne a sa koetlisetsoa sena. Seo a neng a e-na le sona ke
boitsebelo ba ho fumana mohau, le ho nka ho bolella ba bang
ka Jesu e le taba ea bohlokoa.

"Ena e ne e le tsela eo
kereke ea hae e neng e
lokela ho hlola ka eona -
ka bophelo ba boinehelo ba
ba neng ba tseba Mopholosi

Haeba motho a e-na le lintho tse peli tseo, boitsebelo ba
mohau le takatso ea ho bolella ba bang, o na le litSoaneleho
tsa bohlokoahali tsa moevangeli. Koetliso e molemo; empa

L . hantle hoo Moea oa hae le
haeba motho a haelloa ke litSoaneleho tseo tse peli, ha ho mokhoa oa hae li neng li ba
koetliso e ka mo etsang hore e be moevangeli ea hloahloa. gobella ho bolella ba bang."

Taba ea bohlokoa: U hloka eng hore u qale? - Robert Coleman,
The Master’s Plan

» U se u ntse u etsa eng ho thusa phatlalatsong ea evangeli?
Na u khotsofetse ke seo u se etsang?

» Ke eng e ka u thusang ho bolela evangeli ka cheseho le ka katleho ho feta moo?
Sebopeho sa Moevangeli
Ha re ke re bue ka mofuta oa motho ea ka amohelang Thomo e Kholo.

Esita le molumeli e mocha a ka fana ka bopaki ba hae, ‘me a bolela kamoo 'nete e mo
tlisitseng tSokolohong.

Leha ho le joalo, motho ea ka sebelisoang ke
Molimo bakeng sa katleho ea nako e telele e le
moevangeli o hloka ho ba libopeho tse itseng.

(1) A be a Sokolohile

Moevangeli o Ilokela ho ba motho ea

sokolohileng, hobane

1. O hloka ho ba le bopaki boo a tla bo
arolela ba bang.

2. O tla sitoa ho utloisisa tSokoloho ntle le

“Re lumela hore senotlolo se ka sehloohong
sa puisano ea Bokreste e susumetsang ea
se ka fumanoa ho libui ka bo-tsona le hore
na ke batho ba mofuta ofe. Hoa utloahala
hore ho hlokahala e be batho ba tumelo ea

Bokreste, ba be le lerato, ‘moho le
khalalelo. Ke hore, ka bo-bona ba tlameha
ho ba le boitsebelo bo ntseng bohola ba
matla a fetolang a Moea o Halalelang, e le
hore setSoantSo sa Jesu Kreste se tle se
bonahale ka ho hlaka semelong esita le

. boitSoarong ba bona.”
hore a be le boitsebelo ba eona. 9

- The Laussanne Committee for World
Evangelization,
The Willowbank Report

3. O lokela ho ba le phetoho ea semelo e
etsahalang nakong ea tSokoloho.

Haeba motho ea sa sokolohang a etsa
mosebetsi oa bolumeli, ha a utloisise seo a se etsang, ‘'me o0 na le sepheo se fosahetseng.

(2) Ho ba le Bophelo bo Tsitsitseng ba Bokreste

Leha re sa tlameha ho fetoa ke monyetla oa ho arolelana evangeli, boevangeli bo sebetsa
ka katleho haholo ha motho a utloa evangeli ka motho eo a mo tSepang. Batho ba u tSepang
haholo e lokela ho ba batho ba u tsebang hantle. Moevangeli o lokela ho bontSa bophelo bo
inehetseng Molimo, ba kutlo e tsitsitseng ho Molimo.

(3) A be le Khokahano le Kereke
Moevangeli o hloka ho ba setho se itetseng sa kereke hobane;

O hloka ho ba le bokhoni ba ho memela batho lelapeng la tumelo.

O hloka thuso ea kereke ho ruta le ho etsa balumeli ba bacha barutuoa.
O hloka ho ba le boikarabello ba semoea.

4. O hloka tSehetso le khothatso ea kereke.

wnN =

O tlameha ho ba le tSepo ho banab’abo ba moea. O lokela ho hlompha boetapele le
mosebetsi oa kereke.

Haeba a nahana hore e ka ba molumeli a ba a etsa tSebeletso ea hae ntle le kereke, ha a
utloisise kereke hape ha a utloisise memo ea evangeli.

(4) Ho Tsepahalla 'Nete

Moevangeli o tlameha ho lumela hore Lentsoe la Molimo ke letlotlo la 'nete le lokelang ho
arolelanoa le ba bang. Bibele e fana ka lipehelo tsa pholoho le kamano le Molimo. Ha ho
mohla re lokelang ho fetola '‘nete e le ho etsa hore molaetsa oa rona o amohelehe
haholoanyane (1 Bakorinthe 4:1-2).

Ka lebaka la Bibele, re tseba hore getellong motho e mong le e mong o tla ea leholimong
ka ho sa feleng kapa liheleng ka ho sa feleng. Moevangeli o susumetsoa ke kholiseho eo.

(5) Ho Tlatsoa ka Moea

Moea o Halalelang o fana ka matla molaetseng oa evangeli. O kholisa ka sebe, o tlisa takatso
ea semoea, ‘me o etsa hore ea sa lumelang a khone ho arabela ka ho lumela.

Katleho ea moevangeli ke ha feela a sebelisoa ke Moea o Halalelang. Ka hona, o tlameha
ho itSetleha ka Molimo ka boikokobetso. O tlameha ho rapela. O tlameha ho kopa tataiso
ho Molimo.

Moevangeli o lokela ho batla ho tlatsoa ka Moea. Ho na le tlatso ea Moea e hloekisang pelo
le ho fana ka matla a bosebeletsi. Jesu o ile a bolella baapostola ho lebella tSebetso ena ea
Moea (Diketso 1:4-5). Baapostola ba ile ba fumana ho tlatsoa hona ha Moea ka letsatsi la
Pentekonta (Diketso 1:8, Diketso 2:4, Diketso 15:8-9).

Ho boetse ho na le linako tseo Molimo a fanang ka tlotso e khethehileng ea Moea e le hore
moevangeli a khone ho tobana le liphephetso tse ikhethang (Diketso 13:9-12).

Mesebetsi ea Baithuti ea Thuto ea 1

(1) Ngola lirapa tse 'maloa tse hlalosang kamoo oena u bileng le seabo polelong ea evangeli
le ho etseng barutuoa likhoeling tse 12 tse fetileng. Seo u lakatsang ho se fihlela ke sefe
nakong e tlang? U batla ho fumana molemo ofe thupelong ee?

(2) Ho ntse ho etsoa eng ke likereke tsa sebakeng sa heno ho anetsa evangeli? Shebisisa
'me u botse lipotso, ebe u ngola tlhaloso ea magephe a 2-3.

Thuto ea 2
Thuto-Molimo ea Tsokoloho

Selelekela

Tlhokomeliso ho moetapele oa sehlopha: Ntle le litemana tse tsohliloeng thutong ena, ho
na le mangolo a mangata ao ho buuang ka oona a fanoeng mongolong o tlase leqepheng.
Ho ka 'na hoa se ke hoa eba le nako e lekaneng ea hore ka sehlopheng e shejoe le ho e
bala kaofela nakong ea thuto. U ka khetha a mang a mangolo ana hore a baloe.

Lentsoe lena tSokoloho le bolela phetoho e etsahalang ha motho a pholosoa. Sepheo sa
boevangeli ke ho lebisa ea sa lumelang boitsebelong ba ho sokoloha.

» Moithuti e mong o lokela ho bala 1 BaThesalonika 1 bakeng sa sehlopha. Ke life lintlha
tse mabapi le phetoho tse ileng tsa etsahala ho BaThesalonika ha ba ne ba sokoloha?

E le hore re utloisise hore na ke hobane’ng ha motho a lokela ho sokoloha, le hore re
utloisise se etsahalang ha motho a sokoloha, re lokela ho utloisisa boemo ba moetsalibe
pele a sokoloha.

Boemo ba Motho pele ho Tsokoloho
» U ka hlalosa boemo ba motho joang pele a sokoloha?

Ka lebaka la sebe sa Adama, motho e mong le e mong o arohane le Molimo ha a tsoaloa
(Baroma 5:12). Taba eo e bolela hore motho e mong le e mong o ichebile bo eena feela,
‘me o ikela ka tsela ea hae.

Limelo tse 'Ne tsa Baetsalibe ba sa Sokolohang

Hang ha motho a gala ho etsa khetho, o gala ho etsa sebe. Motho e mong le e mong o
molato oa liketso tse ngata tsa sebe (Baroma 3:23).

Sebe ke ho tlola molao oa Molimo (1 Johanne 3:4, Jakobo 2:10-11). Hobane Molimo o lokile
ka ho felletseng, ha a iphapanyetse sebe, ‘'me motho e mong le e mong o tla ahloloa ka seo
a se entseng (2 Bakorinthe 5:10, Tshenolo 20:12-13). Ha ho pelaelo hore motho leha e le
mang o molato kapa hore na kahlolo e mo tSoanelang ke efe. Moetsalibe e mong le e mong
0 se a ahloletsoe lefu (Johanne 3:18-19).

Moetsalibe ea sa sokolohang ke sera sa Molimo (Baroma 5:10). Moetsalibe a ke ke a
kena likamanong le Molimo ntle leha litlolo tsa hae khahlanong le Molimo li ka tlosoa.

Moetsalibe pele a sokoloha o boetse o0 boemong bo etsang hore a se lokeloe ke ho ba le
kamano le Molimo hobane o bolile litakatsong tsa hae (Baefese 2:3). Kahobane ke

lekhoba la sebe, moetsalibe ha a na matla a ho fetola boemo ba hae (Baroma 5:20,
Baroma 7:23).

Joale pholoso eo moetsalibe ea sa sokolohang a e hlokang ke efe? Kaha moetsalibe o
molato, poloko e bolela tSoarelo. Kaha ke sera ho Molimo, poloko e bolela poelano. Kaha o
bolile, poloko e bolela tlhoekiso. Kaha ha a na matla, poloko e bolela topollo. Tsena ke
likarolo tse seng kae feela tsa pholoho tseo motho e mong le e mong a li hlokang.

Ka nako ea tSokoloho, moetsalibe oa tSoareloa, a boelane le Molimo, a hloekisoe, ‘me a
lokolloe matleng a sebe. Paulose o hlalositse boemo ba pele ba boetsalibe ba balumeli ba
Korinthe bo neng bo kenyelletsa libe tse ngata tse mpe. Bala 1 Bakorinthe 6:11 ho bona
tlhaloso ea Paulose ka boemo ba bona ba joale.

Tlhokahalo ea Sefapano

Ha ho motho ea neng a ka itefella sebe sa hae. Sebe se khahlanong le Molimo o se nang
moeli, 'me batho ha ba na letho la bohlokoa bo sa feleng leo ba ka lefang ka lona.

Ho ne ho se letho leo motho a ka le etsang ka tlhoko ea hae; ka hona, ho ne ho se tlhoko
e ka beheloang batho e neng e ka fihlella pholoho (Bagalata 3:21). Haeba ho ne ho ka
khoneha hore motho a fihlelle polokong ea hae, ho ka be ho sa hlokahala hore Jesu a shoe
sefapanong (Bagalata 2:21).

» Haeba Molimo a ne a batla ho tSoarela, ke hobane’ng ha a sa ka a tSoarela feela ntle le
sefapano?

Kaha Molimo oa halalela, o lokela ho ahlola ho latela 'nete le toka (Baroma 2:5-6).

Nahana ha e ne eba sehlabelo sa Kreste ha sea ka sa etsahala. Ho ka thoe'ng haeba Molimo
a ne a ka tSoarela libe ntle le ho tefelo?

Haeba Molimo a ne a ka tSoarela sebe ntle le tefelo, ho ka bonahala eka:

e Sebe ke ntho e se nang taba feela.

e Molimo ha a na toka ebile ha a halalele.

e Mahlong a Molimo ho na le phapang e nyenyane pakeng tsa motho ea etsang se
nepahetseng le ea etsang se fosahetseng.

Haeba tSoarelo e ne e ka khoneha ntle le pheko kapa tefelo, Molimo o ne a ke ke a
khumameloa e le Molimo ea lokileng le ea halalelang eo e leng eena. Ho tSoarela ntle le ho
tefelo ho ne ho tla hlompholla Molimo getellong ho e-na le ho mo hlompha.

Empa Molimo o lerato, ‘'me o batla ho tSoarela. O ne a sa batle ho siea batho bohle ba le
boemong ba boetsalibe hore ba tle ba lahlehe ka ho sa feleng, le hoja e ne e le se neng se
ba tSoanela.

Sehlabelo sa Jesu sefapanong se fane ka sehlabelo sa boleng bo sa feleng bo neng bo
hlokahala. Jesu o ne a tSoaneleha (1) ka hore o ne a se na sebe (2 Bakorinthe 5:21) (ea

phethehileng, ‘me a sa hloke ho pholosoa ka boeena), le (2) ka ho ba ka bobeli Molimo
le motho.

Tefelo e fana ka se hlokahalang e le motheo oa tSoarelo. Joale, Molimo a ka tSoarela motho
ea bakang, ‘'me a lumela tSepiso ea hae. Ha ho motho ea utloisisang sehlabelo sa sefapano
ea ka nahanang hore sebe ha se ntho e tebileng ho Molimo.

Tefelo e etsa hore ho khonehe hore Molimo a lule a lokile le ha a ntse a bala moetsalibe ea
lumelang tSepiso ea hae e le ea lokileng. Baroma 3:20-26 e fana ka tlhaloso e utloahalang
ea kamoo pheko kapa tefelo e sebetsang kateng.

Bibele e re bolella hore tsela ea poloko eo Molimo a faneng ka eona ke eona feela tsela;
haeba motho a hana pholoho ka mohau, ka ho lumela ho Kreste, a ke ke a pholosoa (Mareka
16:15-16, Diketso 4:12, BaHebheru 2:3).

Ke ka lebaka lena ho leng bohlokoa ho tseba thuto ea pholoho ka mohau feela, e
amoheloang ka tumelo feela. Poloko ke ka mohau feela hobane ha ho letho leo re ka le
etsang ho e sebeletsa kapa ho tSoaneloa ke eona. Ke ka tumelo feela hobane ha ho letho
leo re ka le etsang ho e fihlela. Re ka lumela feela tSepiso ea Molimo.

Mohau oa Pele

» Ho etsahalang pele ke hofe: karabelo ea motho ho Molimo kapa mosebetsi oa Molimo
kahare ho motho?

Mohau oa Molimo o fihla pelong ea motho ea sa lumelang, o mo qosa ka libe tsa hae le ho
etsa hore a lakatse tSoarelo (Tite 2:11, Johanne 1:9, Baroma 1:20). Moetsalibe o ne a ke
ke a ba le matla a ho tlohela libe tsa hae ntle le thuso ea Molimo. Ke Molimo ea fang ea sa
lumelang matla a ho amohela evangeli (Johanne 6:44). Haeba motho a sa bolokeha, ha se
hobane a sa ka a fumana mohau; ke hobane ha a ka a arabela ka ho amohela mohau oo
Molimo a mo neileng ‘ona.

Jesu o shoetse libe tsa lefatSe lohle, ‘me Molimo o batla hore motho e mong le e mong a
pholohe (2 Petrose 3:9, 1 Johanne 2:2, 1 Timothea 4:10). Mohau oa Molimo o fa motho e
mong le e mong matla a ho arabela, empa ha a qobelle mang kapa mang. Ke ka hona
Molimo a biletsang ea sa lumelang ho khetha ho baka le ho lumela (Mareka 1:15).

Tlhaloso ea Pako
» Pako ke eng?

Pako e bolela hore moetsalibe o ipona a le molato, a lokeloa ke kotlo le hore o ikemiselitse
ho lahla libe tsa hae.

Bala Isaia 55:7 ho bona kamoo Isaia a hlalosang pako kateng.

Ho baka ha ho bolele hore moetsalibe o lokela ho lokisa bophelo ba hae le ho iketsa ea
lokileng pele Molimo a ka mo tSoarela. Seo ha se khonehe, hobane motho o bofiloe ke sebe,

‘me a ke ke a ipholosa; empa moetsalibe o tlameha ho ikemisetsa hore Molimo a mo lopolle
libeng tsa hae.

» Poloko e fumanoa ka mohau; joale ke hobane’'ng ha pako e hlokahala bakeng sa poloko?

Tumelo ke eona feela ntho e hlokahalang bakeng sa tSoarelo, empa tumelo ea 'nete ho
Kreste e tla lula e etsa hore motho a bakele libe tsa hae. Ho sokolohela ho Kreste (ho
lumela) le ho furalla sebe (pako) li tla etsahala ka nako e le ‘ngoe, empa ke tumelo e etsang
hore ho furalla sebe ho khonehe. Tumelo ena e pholosang ke mpho e tsoang ho Molimo
(Baefese 2:8-9). Haeba motho a sa ikemisetsa ho baka, ha a batle ho pholosoa sebeng.

Haeba motho a sa bake, ha a lumele bobe ba sebe. Haeba a sa bone hore na ke hobane’ng
ha a lokela ho tlohela ho etsa sebe, ha a bone hore sebe sa hae ke bokhopo e le kannete.
Haeba a sa bone hore sebe sa hae ke bokhopo, ha a utloisise hantle hore na ke hobane’ng
ha a hloka tSoarelo.

Haeba motho a e-so ipone a le molato e le kannete, kantle le boiphapanyo, ‘'me a lokeloa
ke kotlo, ha a e-so bake. Haeba a lumela hore ke moetsalibe empa a batla bolumeli bo tla
mo lumella ho tsoela pele a etsa sebe, ha a e-so bake hobane o batla ho tsoela pele a etsa
se mo entseng ea molato.

Tlhaloso ea Tumelo e Bolokang

» Haeba motho a e-na le tumelo e pholosang, see se bolela hore o lumela’ng?
» Bala Baefese 2:8-9.

(1) O bona hore ha ho letho leo a ka le etsang ho itokafatsa.

O hlokomela hore ha ho letho leo a ka le etsang (mesebetsi) le tla etsa hore a tSoaneloe ke
ho bolokeha, esita le ka mokhoa o sa fellang.

» Bala 1 Johanne 2:2.

(2) O lumela hore sehlabelo sa Kreste se lekane bakeng sa tSoarelo ea hae.
Poelano e bolela sehlabelo se etsang hore tSoarelo ea rona e khonehe.

» Bala 1 Johanne 1:9.

(3) O lumela hore Molimo o mo tsSoarela ha feela a e-na le tumelo.

Haeba a nahana hore ho na le maemo a mang, e tla ba o lebeletse ho bolokeha ka ho sa
fellang ka mesebetsi ho e-na le ka ho feletseng ka mohau.

Tsokoloho

» Moithuti e mong o lokela ho bala Diketso 26:16-18 bakeng sa sehlopha. Litemana tsee li
re tSebeletso ea Paulose e tla ba efe?

TSebeletso ea Paulose e ne e tla ba ho lebisa batho tSokolohong. Temana ea Diketso 26:18
e hlalosa tSokoloho. Ho akarelletsa ho tloha lefifing ho ea leseling le ho tloha matleng a
Satane ho ea ho Molimo, ho amohela tSoarelo, le ho amohela lefa la ba halalelitsoeng. Taba
ena e etsahala ka tumelo ho Kreste.

Ho sokoloha ho tloha ho ho ba motho ea sa lumelang ho ea ho ho ba molumeli ke phetoho
e kholo. Bibele e e bitsa popo e ncha (2 Bakorinthe 5:17). Lintho tsa khale li felile, 'me
tsohle li ncha.

Motho ea sokolohileng o tlohela melimo ea litSoantSo le tloaelo leha e le efe ea bolumeli e
ka hananang le botSepehi bo felletseng ho Molimo (1 BaThesalonika 1:9).

Phetoho ena hangata e makatsa ba bang (1 Petrose 4:3-4). Ha ba utloisise hore na ke
hobane’ng ha motho a ka fetoha hakaalo. Metsoalle e haufi-ufi ea motho eo esita le beng
ka eena ba ka 'na ba mo hlorisa (Mattheu 10:34-36).

Motho ea sokolohileng ha a sa ikamahanya le litakatso le bohlokoa ba lintho tsa lefatse.
Phapano ena ke e 'ngoe ea lintho tse pakang

hore o sokolohile (1 Johanne 2:15). Motho ea “Moruti ea nang le botSepehi a ke ke a
sokolohileng o rata balumeli ba bang ‘me o | khotsofatsoa feela ke ‘liqeto” empa o tla
lakatsa ho kopanela le bona (1 Johanne 3:14). khotsofatsoa ke balumeli ba tsoelang pele

ka tieo kamanong ea bona le Kreste;
Litakatso tsa motho lia fetoha ha a sokoloha. O | balumeli ba lapetseng Lentsoe la Molimo,
tla ‘ne a be le meleko, empa o khona ho hanela ba tsamaeang leratong la Bokreste, ba
teko ea ho etsa sebe hobane ha a sa laoloa ke | kopanelang kamehla ka tumelo lefung le
litakatso tsa boetsalibe. O na le takatso ea | tsohong ea Kreste, hape ba rapelang ba

Lentsoe la Molimo hobane o bone mohau oa sa phetse.
Molimo (1 Petrose 2:2-3). - Timothy Keep,

“The Integrity of Biblical
Motho ea sokolohileng o rata Molimo, ‘me o batla Evangelism and Conversion”

ho mo khahlisa. A ke ke a nka hore litaelo tsa
Molimo li thata ebile ha li monate (1 Johanne 5:2-4).

Motho ea sokolohileng o boloka likamano tsa hae li le haufi haholo le Molimo, ‘me i
bonahatsoa haholo-holo ka thapelo (1 Bakorinthe 1:2).

» Ka mantsoe a hao, bolela phetoho e bang teng ha motho a sokoloha.
Limelo tsa Tsoalo e Ncha

Bibele e re ha motho a tsoaloa la bobeli, lintho tsohle lia nchafatsoa. Lintho tse ncha li
kenyelletsa tse latelang:

Semelo se secha—semelo sa bomolimo (2 Petrose 1:4)

Monghali e mocha—Kreste ka Moea o Halalelang (Mattheu 23:10, Baroma 8:14)
Takatso e ncha ea Lentsoe la Molimo (1 Petrose 2:2)

Boikutlo bo bocha ba lerato (Baroma 5:5, 1 Johanne 4:7-8)

Kamano e ncha le Molimo joalo ka mora kapa morali (Johanne 1:12)

Mothusi e Mocha e leng Moea o Halalelang (Johanne 14:16, Baroma 8:26-27)
‘Muelli e mocha eleng Jesu Kreste ha re oela sebeng (1 Johanne 2:1)

e TSepo e ncha hape e phelang ea bophelo bo sa feleng (Johanne 3:15, 1 Petrose 1:3)

Tiisetso ea Pholoho ho Motho Boeena
» Ke mabaka afe a fosahetseng a ka etsang hore motho a nahane hore ke molumeli?
Motho a ka ‘na a nahana hore ke molumeli hobane

e O ile a kolobetsoa.

e Ke setho sa kereke.

e O lumela lithuto tse itseng tsa Bokreste.

e O latela meetlo e itseng ea bolumeli.

e O latela tsela e beuoeng ea liketso tse nepahetseng.

e O kile a ba le boitsebelo bo bong ba litaba tsa semoea.
e O le a etsa geto hape a phatlalatsa hore oa lumela.

Ho ea ka Bibele, ha ho le e 'ngoe ea tsena e lekaneng ho tiisetsa motho hore ke molumeli.

Bibele e re bolella hore re ka kholiseha hore re tsoetsoe la bobeli. Re ka kholiseha hore
Molimo o re amohetse. Ha rea lokela ho phela ka tSabo, hobane Moea oa Molimo oa re
tiisetsa hore re ba nketsoeng ka lapeng la Molimo ho ba bana ha hae (Baroma 8:15-16).

Tiisetso ena e phethehile hoo re sa lokelang ho tSaba Letsatsi la Kahlolo (1 Johanne 4:17).
Batho ba bang ba re ba tSepa hore ba tla amoheloa leholimong, empa re ka ba le tiisetso
ho feta moo. Ha hoa lekana ho lumela feela hore poloko e fuoe batho ka kakaretso; motho
o lokela ho tseba hore eena ka boeena o tSoaretsoe.

» Motho a ka tseba joang hore o lokafalitsoe?
Batho ba bang ba itSetlehile ka maikutlo a bona, empa maikutlo aa fetoha, ‘me a ka khelosa.

Bophelo bo fetohileng bo fana ka bopaki ba hore motho o sokolohile, empa bopaki boo ha
bo eo motsotsong oa pele. Litholoana tsa pholoho ha li so be le nako ea ho hlaha. Ka hona,
bophelo bo fetohileng ha se motheo oa tiisetso.

Molumeli a ka kholiseha ka pholoho ea hae ka ho tseba hore o latetse tsela ea Mangolo e
isang polokong. Haeba motho a bakile e le kannete, ‘me a lumela joalo ka ha Bibele e laela,
o na le tokelo ea ho lumela hore Molimo oa mo tSoarela. Ha motho a baka, ‘me a lumela,
Molimo o fana ka bopaki ba Moea oa hae hore o fetohile ngoana oa Molimo.

Haeba motho a leka hore a ikutloe hore o tsoetsoe ke Molimo empa a sa baka ka sebele, o
tla ferekana, ‘'me a ka 'na a ithetsa.

18



Haeba motho (1) a baka e le kannete, (2) a tSepa tSepiso ea Molimo ka mangolong, ‘me
(3) a amohela bopaki ba Moea, a ke ke a thetsoa. Tiisetso ena e thehiloe Lentsoeng la
Molimo, le tSepahalang ka ho felletseng. Molimo o phethahatsa litSepiso tsa hae kamehla.

Mantsoe a 10 a Likarolo Tsa Pholoho

Poelano: Lentsoe lena le bolela hore bao e kileng ea e-ba lira ba boela ba bopa khotso. Ka
pholoho, re bopa khotso le Molimo (2 Bakorinthe 5:19, Baroma 5:1).

TSoarelo: Lentsoe lena le bolela hore tlaleho e hlakotsoe. Pholohong, tlaleho ea libe tsa
rona e hlakotsoe (BaHebheru 8:12).

Pheko: Lentsoe lena le bolela ntho e fanoang ho thiba bohale ba motho. Polokong,
sehlabelo sa Jesu se tlosa khalefo ea Molimo e neng e le khahlanong le rona (1 Johanne
2:2).

Namolelo: Lentsoe lena le bolela hore motho o pholosoa matleng a e mong. Polokong, re
ntSoa tlas’a matla a Satane le sebe (Luka 1:74, Baroma 6:6, 12-18).

Topollo: Lentsoe lena le bolela hore theko e ile ea lefshoa e le hore motho a ka lokoloha.
Polokong, lefu la Jesu ke theko e le hore re lokolohe litlamong le kotlong ea sebe (Baefese
1:7, Tite 2:14).

Tokafatso: Lentsoe lena le bolela hore motho o boleloa a lokile, kapa a se na molato.
Polokong, moetsalibe ea molato o nkoa a lokile hobane Jesu o ile a utloa bohloko sebakeng
sa hae (2 Bakorinthe 5:19, Baroma 5:1).

Khalaletso: Lentsoe lena le bolela hore motho oa halaletsoa. Polokong, moetsalibe o
fetoloa ngoana ea halalelang oa Molimo. Bongata ba li-Epistole li bua ka balumeli e le
“bahalaleli” (Baefese 1:1, BaKolose 1:1, BaFilipi 1:1).

Bongoana-khokelo: Lentsoe lena le bolela hore motho e ba ngoana oa molao oa e mong.
Polokong re ba bana ba Molimo (Johanne 1:12, Baroma 8:15).

Tsoalo-bocha: Lentsoe lena le bolela hore motho o gala bophelo hape. Polokong molumeli
0 gala bophelo bo bocha (Baefese 2:1, Johanne 7:38-39, Bagalata 4:29, Johanne 3:5).

Ho tSoauoa: Lentsoe lena le bolela ntho e tSoailoeng ho bontsa hore na ke ea mang.
Polokong, Moea o Halalelang o ka ho rona o re tsebahatsa re le bao e leng ba Molimo
(Baefese 1:13).

Phoso e Lokelang ho Qojoa: Bolumeli Bo Se Nang Pako

Ho na le mofuta oa motho ea nahanang ha bobebe hore o pholositsoe ha a utloa hore poloko
e tla ka mohau ka tumelo. Ha a e-so bake e le kannete hobane a ne a sa bone hore o hloka
ho etsa joalo. Ha ho mohla a kileng a ipona e le moetsalibe ea tSoaneloang ke kahlolo ea
Molimo. O nahana hore mohau o bolela hore a ka itsamaela ka tsela ea hae. Kahobane a
amohela ‘nete ea Bokreste, o nahana hore ke molumeli leha a e-so ho be le phetoho. Ha ho

mohla a kileng a nehelana ka ho rata hoa hae; ho e-na le hoo, o ile a amohela Molimo e le
karolo ea bophelo ba hae, ‘'me o ntse a phela haholo-holo ho ea ka thato ea hae. Sena ha
se qalo ea kamano e pholosang le Molimo, ho latela tlhaloso ea mangolo.

Mesebetsi ea Baithuti ea Thuto ea 2

(1) Thutong ena re ithutile mantsoe a 10 a likarolo tsa pholoho. Ka lirapa tse seng kae,
hlalosa hore na ke life tse bonahalang li le bohlokoa haholo ho uena kamanong ea hao le
Molimo. Na ho na le tse ling tseo u lokelang ho nahana haholoanyane ka tsona?

(2) U itSetlehile ka mefuta ea Bokreste e bonahalang naheng ea heno, haholo-holo sebakeng
sa heno, batho ba nahana hore ho ba Mokreste ho bolela’ng? ka magephe a 2-3, hlalosa
mefuta e ‘maloa ea batho le hore na ba ka re Mokreste ke eng. Hlalosa hore na ke eng e
phoso ka maikutlo a bona ka pako, tumelo e pholosang, kapa lithuto tse ling.

Thuto ea 3
Ho Potlaka ha Polelo ea Evangeli

Selelekela

» Na motho a ka lokafatsoa ntle le ho utloa evangeli? Na mosebetsi oa boevangeli oa
hlokahala?

Lengolong re fumana mehlala ea ba fihletsoeng ke mohau oa Molimo ntle le ho kopana le
Israele kapa kereke. Jobo o ne a lokile, ‘me a lahlile bobe pele Moshe a phela le pele ho ba
le legephe la mangolo le hgoloang. Balaame o ne a e-na le kamano le Molimo, ‘me a tsejoa
e le seboni se neng se fumana melaetsa e tsoang ho Molimo ntle le ho kenoa ke moea.
Abimeleke o ile a etsa ho lokileng ho feta Abrahama ka mora hore Abrahama a nahane,
“Ruri ho tSaba Molimo ha ho eo sebakeng sena.” Baroma 1:21-32 e hlalosa bahetene ba
neng ba le boemong bo hlephileng; e ne e se hobane ba ne ba e-so ka ba tseba ka Molimo,
empa hobane ba ne ba lahlile seo ba se tsebang.!

» Bala Dipesaleme 25:14.

Selekane ke lipehelo tsa kamano ea Molimo le motho, e hlokang tokisetso ea mohau kaha
bohle ba entse sebe. Haeba motho a hlompha Molimo ka botlalo, Molimo o tla mo bontsa
tsela ea ho kena kamanong le eena.

Bibele e re ha ho poloko ka lebitso le leng ha e se la Jesu (Diketso 4:12). Leha ho le joalo,
batho ba pholositsoeng Testamenteng ea Khale ba ne ba sa tsebe lebitso la Jesu. Ba ile ba
beha tumelo ea bona tSepisong ea Molimo ea ho fana ka topollo le tSoarelo, ‘'me o fane ka
eona ka Jesu. Ka ho tSoana, batho ba e-song ho utloe lebitso la Jesu ba ka tSepa Molimo
bakeng sa poloko eo a fanang ka eona ka Jesu.

Joale, ho bolela’ng hore poloko e ke ke ea tla ka lebitso leha e le lefe le leng? Ho bolela hore
ha ho na mokhoa o mong oa poloko. Motho a ke ke a bolokeha ka moralo o mong oa topollo.
Ho boetse ho bolela hore motho ea tsebang ka Jesu ha a lokela ho mo hana, hobane ho mo
hana e tla be e le ho hana poloko kapa ho batla mekhoa e meng ea poloko.

» Bala Johanne 1:9.
Moea o Halalelang o tlisa leseli la Jesu esita le ho ba e-song ho utloele ka eena.

Batho ba bangata ba fumane lipono kapa tSenolelo e 'ngoe e khethehileng e ba tlisitseng
ho Molimo le pele ba utloa evangeli ka moromuoa eo e leng motho. Mohlala, mehleng ea
kajeno Mamoseleme a mangata a sokoloha kamor’a hore ba fumane molaetsa o tsoang ho
Molimo.

! Talima hape Dipesaleme ea 19 le Ba-Roma 10:18.

» Na u kile ua utloa ka motho ea fumaneng molaetsa o khethehileng o tsoang ho Molimo
pele a utloisisa evangeli ka sebele?

Kahoo, rea bona hore hoa khoneha hore motho a fumane Molimo esita le ho pholosoa ntle
le ho utloa evangeli ka batho bao e leng mandosa. Leha ho le joalo, Bibele e hlalosa evangeli
e le molaetsa oo e mong le e mong a lokelang ho o utloa ka potlako.

Buka ea Baroma e hlalosa ho potlaka ha evangeli. Moapostola o ile a re evangeli ke matla
a Molimo a ho pholosa (Baroma 1:16). O boletse hore o na le molato ho bohle, ho isa
evangeli ho bona (Baroma 1:14). O tiisa 'nete ea hore re
lokafatsoa ho Molimo ka ho lumela tSepiso ea hae ea ho
tSoarela (Baroma 3:26, Baroma 5:1).

“Phuleng e sabaletseng ka
leboea, ka linako tse ling

Joale ho latela boikutlo ba ho potlaka. ke nile ka bona letsatsing la
hoseng mosi oa metse e sekete
» Bala Baroma 10:14 le Baroma 10:17. moo ho seng moromuoa ea

. . . . kileng a fihla teng—metse eo
Molimo o sebelisa evangeli ho hlahisa tumelo e pholosang batao ba eona ga se nang

ho ba mametseng. Thero ea evangeli ke mokhoa 0 | i aste ba se nang Molimo, ba
tloaelehileng oa Molimo oa ho pholosa ba lahlehileng. se nang téepo lefatéeng.”

Haeba ba ka bolokeha ntle le lengosa, hobaneng lengosa - Robert Moffat
le le bohlokoa hakaale?

Hobane'ng ho Hlokahalang Baromuoa

Moromuoa Steve Hight o ile a araba potso e reng Ke hobane’ng ha baromuoa ba hlokahala?
ka mokhoa ona:

Karabo e bonolo ke hore banna ha ba bone leseli ba le hanne. Johanne 1:9 e re
tsebisa hore Jesu ke leseli la 'nete, le bonesetsang bohle. Paulose o bolela hore
tlholeho e ile ea tsebahatsa Molimo (Baroma 1:19-20) le hore, leha batho ba tsebile
Molimo, ha baa ka ba mo tlotlisa le ho mo leboha joalo ka Molimo (Baroma 1:21).
Johanne o hlahloba boemo bona ka tsela ena: (Bala Johanne 3:19). Pelo e
senyehileng ea motho e khetha lefifi. Ka lebaka la thetso ea eona le bokhopo ba eona
bo feteletseng (Jeremia 17:9), pelo ea boetsalibe e furalla Molimo.

Ka hona, baromuoa ba tlameha ho tsamaisa leseli hape! Molimo ea fanang ka
monyetla oa bobeli o romela mangosa a hae ka lebone le tukang la evangeli ho ba
tlosa lefifing ho ba isa leseling (Diketso 26:18).

Ha Jesu a ne a roma barutuoa ho ea bolela evangeli, o ile a re haeba motse o sa amohele
molaetsa oa bona, ba hlohlore lerdle lieteng tsa bona ha ba tloha motseng oo. O ile a re
lerole leo e tla ba bopaki khahlanong le bona kahlolong. Lerole la lieta tsa bona e ne e le
bopaki ba hore moromuoa oa evangeli o ne a tlile motseng oa bona. Ba hanang evangeli ba
fumana kahlolo e mpe ho feta ba sa kang ba e utloa hohang. Jesu o itse ba ba tla ahloloa

habohloko le ho feta batho ba Sodoma. Sena se re bolella hore evangeli e tlisa monyetla oa
molemo o moholo ho ba e utloang (Mareka 6:11).

Moruti Eric Himelick o ile a araba potso e reng Ke hobane'ng ha baromuoa ba hlokahala? ka
tlhaloso ena:

Re romela baromuoa hobane molaetsa oa evangeli o phatlalatsoa hantle haholo ka
likamano. 'Nete ea evangeli ha se letoto la lintlha tseo e senang botho ka Molimo
kapa mabokose a bolumeli ba litumelo a lokelang ho tSoauoa; e phuthetsoe botho ba
Jesu Kreste. Baromuoa ke mandosa a Kreste, a molaetsa oa hae, le a bosebeletsi ba
hae ba poelano (2 Bakorinthe 5:20).

Ho hlokahala baromuoa hobane ntle le puisano e otlolohileng, e nang le likamano ea
molaetsa oa evangeli, ba bangata ba tla lahleha. Ha re batle ho lumela hore batho
ba lahleha ka lebaka la ho se etse letho ha rona, empa Baroma 10:13-15 e hlakile:
(Bala Baroma 10:13-15). 'Nete e bohloko ke hore ba ke ke ba utloa. Ho romela le ho
tSehetsa baromuoa ho bohlokoa. Ho tSepa hore Molimo o tla re etsetsa mosebetsi 0o
a re bilelitseng ho o etsa ha se tharollo. Molimo o re neile Thomo e Kholo; ‘me ea
fuoeng ho hongata, ho hlokoa ho hongata ho eena. Re romela baromuoa ka lebaka
la mohau oa Molimo le ka tumelo ea hore Molimo o tSebetsong lefatSeng la hae ho
hulela batho pelong ea hae e kholo.

Melemo o Bonahalang ea Evangeli

Evangeli ke mokhoa o sebetsang oo Molimo a o
etselitseng ho pholosa ba lahlehileng. (Bala Baroma | Palo ea baahi ba lefatSe e se e le ka
1:16). Ha re nahaneng ka potso ena hape: Haeba | holimo ho libilione tse supileng ho
motho a ka pholosoa ntle le ho utloa evangeli, tioha ka 2011. Batho ba fetang
hobane'ng re lokela ho romela baromuoa? Ha re 15:;];0(;0 ZTOS::ab;zt;iag ::f;et;seaf'
hlahlobeng le lipotso tse ling tse tsqanang le eona. Ntse Z eli)etseha ka 220,000 letsatsi
Haeba motho a ka pholosoa ntle le lithapelo tsa ka, ka leng. Ho shoa batho ba fetang
ke hobane'ng ha ke lokela ho mo rapella? Haeba | 4 motsotso 0 mong le 0 mong. Ho
motho a ka pholosoa ntle le ho utloa evangeli ho feta | ge ho shoele batho ba fetang 1,000
hanngoe feela, ke hobane’ng re lokela ho mo bolella | haesale u gala ho bala thuto ena. Ke
hape? Haeba motho a ka pholosoa ntle le kereke, ke ba bakae ba bona ba utloileng
hobane'ng ha re lokela ho ba le likereke? Karabo e evangeli pele ba shoa?
totobetseng ke hore, “E, a ka pholosoa, empa
hangata haholo ho ke ke ha etsahala.” Tsena ke litsela tseo Molimo a li lokiselitseng ho
pholosa batho ka tsona.

Lentsoe la Molimo ke sesebelisoa sa Moea o Halalelang ho tlisa ba sa lumelang ho Molimo.
Bibele e bile e re batho ba tsoaloa la bobeli ka Lentsoe la Molimo (1 Petrose 1:23, 25).

Baromuoa ha ba ke ba fumane motho ea ileng a pholosoa pele a utloa evangeli. Taba ea
hore Molimo o tla pholosa motho ea tSepahalang ntle le evangeli e bontSa ho loka ha hae,

empa ha e re nee lebaka la ho se hlokomele mekhoa e tloaelehileng eo a e entseng. Ka
kakaretso, ba sa utloeng evangeli ba tla lahleha (Bala 1 Bakorinthe 9:16).

» Moithuti e mong o lokela ho bala Mattheu 9:35-38 bakeng sa sehlopha.

Jesu o ne a e-na le kutloelo-bohloko e matla bakeng sa litthoko tsa batho. O ne a tSoarehile
ka ho bolela evangeli le ho folisa.

Jesu o0 ne a ameha haholo bakeng sa litlhoko tsa moea tsa batho. O ne a batla hore ba
bake, ‘me ba tsebe Molimo. Temaneng tsena, re bala hore Jesu o ile a talima matsoele a
batho, ‘'me a ba utloela bohloko bo tebileng bakeng sa litthoko tsa bona tsa moea. O ile a
bona hore ba tSoana le linku tse se nang molisa. O ile a boela a bapisa tSebeletso le
mosebetsi oa kotulo, ‘'me a sareloa ka hore ebe basebetsi ba ne ba fokola ka palo.

Jesu o ile a fa barutuoa ba hae kopo ea thapelo. O ile a ba bolella hore ba rapelle hore
Molimo a romele basebetsi kotulong.

» Ke hobane’ng ha Jesu a ile a bolella barutuoa hore ba rapele thapelo ee? Hakere Molimo
o batla ho etsa see ho sa tsotellehe hore na rea rapela kapa che, na ha ho joalo?

Ha re rapela hore Molimo a romele basebetsi, re rapela ho latela thato ea Molimo. Ka lebaka
lena, rea tseba hore Molimo o tla araba lithapelo tsa rona.

Ho na le lebaka le leng hape la hore balumeli ba rapele thapelo ena. Jesu o ne a batla hore
barutuoa ba hae ba be le kutloelo-bohloko e tSoanang le ea hae, ‘me ba kopanele le eena
thomong ea ho bolela evangeli. Haeba ba ne ba rapela thapelo ena khafetsa, ba ne ba tla
gala ho ameha haholo ka kotulo. Ba ne ba tla lakatsa ho kenya letsoho mosebetsing ona le
ho susumetsa ba bang hore le bona ba kopanele le bona.

Re lokela ho lakatsa ho tsotella lintho tseo Jesu a neng a li tsotella. Re lokela ho rapela
thapelo eo a ileng a e fa barutuoa, e le hore e tle e be le tSebetso e tSoanang ho rona.

Pale ea Boromuoa

Sehlopha sa baromuoa se ile sa ea fana ka thero kampong ea chankana. Ho ne ho e-na le
batSoaruoa ba likete, ‘me boholo ba bona e ne e le babolai le likhukhuni. Baromuoa ba ile
ba ruta ba le sethaleng se kantle. Ho pota-pota sethaleng, ho ne ho behuoe balebeli ba
nkileng lithunya ho ba sireletsa. Qetellong ea molaetsa ona oa evangeli, moreri o ile a botsa
hore na ho na le batSoaruoa ba ka ratang ho tla kapele ho amohela Testamente e Ncha.
Banna ba 30 ba fetela kapele.

Libeke tse seng kae hamorao baromuoa ba ile ba etela kampong eo hape. Pele ho
tSebeletso, molebeli oa chankana o ile a ba bolella hore banna bohle ba 30 ba neng ba ile
ba nka Testamente e Ncha ba bolauoe ke batSoaruoa ba bang. Baromuoa ba ile ba boela
ba bolela evangeli, ‘'me getellong ba boela ba ithaopela ho fana ka Testamente e Ncha ho
mang kapa mang ea ka tlang kapele. Banna ba 300 ba ile ba tla kapele. Ba ne ba tseba
hore banna ba 30 ba shoele ka lebaka la ho amohela evangeli, empa kaha evangeli e ne e

le bohlokoa ho bona, ba ne ba ikemiselitse ho beha bophelo ba bona kotsing. Ba ne ba
hlokometse bohlokoa ba molaetsa oo ba o utloileng.

Mesebetsi ea Baithuti ea Thuto ea 3

(1) Ngola lipolelo tse 'maloa o araba e' ngoe le e 'ngoe ea lipotso tsena tse peli. Na ho na
le monyetla oa poloko bakeng sa motho ea esong ho utloe evangeli hohang? Hobane’'ng re
lokela ho romela baromuoa le baevangeli?

(2) Bala buka ea Jonase. Ela hloko ho potlaka ha lengosa la evangeli. Ngongoreho ea Molimo
e ne e le efe paleng ee? Jonase o0 ne a ngongorehile ka eng? Ngola magephe a 1-2 a maikutlo
a hao.

Thuto ea 4
Lintlha tsa Bohlokoa tsa Evangeli

Tlhokomeliso ho Moetapele oa Sehlopha

Ntlheng e ‘ngoe le e ‘ngoe, kopa motho e mong hore a bale lengolo le bontsitsoeng, ebe u
lumella e mong hore a bale tlhaloso ea ntlha eo. E re sehlopha se buisane ka
bokhutsoanyane potso e 'ngoe le e 'ngoe ea lipuisano.

Lintlha tsa Bohlokoa tsa Evangeli

Lintlha tse latelang ke lintlha tsa bohlokoa tsa evangeli. Hoa khoneha hore motho a sokolohe
a ntse a sa li utloisise ka botlalo. Leha ho le joalo, ho hana leha e le efe feela ea lintlha
tsena ho tlosa motheo oa evangeli. Motho kapa mokhatlo o hanang leha e le efe feela ea
lintho tsena tsa bohlokoa o tla sekamela ho hlahiseng evangeli esele, e tSepang mokhoa oa
bohata oa poloko.

Ha u arolelana evangeli le motho, lintlha tse itseng li tla ba bohlokoa haholo ka lebaka la
liphoso tseo a seng a ntse a li lumela. Mohlala: haeba a lumela hore poloko e tlisoa ke
mokhatlo o itseng feela, o tla lumela hore lintho tse hlokoang bakeng sa botho tsa mokhatlo
oo lia hlokahala bakeng sa poloko. O lokela ho tseba hore motho ka bomong o fumana
tSoarelo, ‘me o kena kamanong e otlolohileng le Molimo.

(1) Molimo o bopile monna le mosali ka setSoantSo sa hae e le hore a tle a be le
kamano le bona (Genese 1:27, Diketso 17:24-28).

‘Nete ena e bontSa lebaka la ho ba teng ha rona le sepheo sa poloko. ‘Nete ena e loantSana
le litumelo tse sa lumeleng ho Molimo ea nang le botho. 'Nete ena e bontSa bothata ba ‘nete
ka lefatSe; batho ha ba na kamano le Molimo.

» Ho thoe’ng haeba motho a sa lumele hore Molimo oa mo rata?
(2) Batho ba pele ba ile ba etsa sebe, ‘'me ba arohana le Molimo (Genese 3:3-6).

Sena se bontSa galeho ea sebe le lebaka la sebele la boemo boo lefatse le leng ho bona.
LefatSe ke sebaka sa mahlomola le masoabi ka lebaka la sebe. Ho sa ntse ho e-na le thabo
le morero ka lebaka la moralo oa Molimo, empa lefatSe ha le kamoo Molimo a neng a rerile
hore le be kateng.

» Ho thoe'ng haeba motho a ne a sa lumele hore sebe ke bothata ba ‘nete ba lefatse?

(3) Motho e mong le e mong o tsoaloa a arohane le Molimo a bile a sa mo mamele
(Baroma 3:10, 23).

Motho e mong le e mong o molato oa ho siteloa Molimo ka boomo. Ha ho motho ea kileng
a etsa se nepahetseng kamehla.

» Ho thoe’ng haeba motho a nahana hore a ka lokafatsa lintho tseo a li entseng?

(4) Moetsalibe e mong le e mong ea sa fumaneng mohau o tla ahloloa ke Molimo,
‘me a fuoe kotlo ea ka ho sa feleng (BaHebheru 9:27, Baroma 14:12, Tshenolo
20:12).

Sena se bontsa botebo le ho potlaka ha tlhoko ea pholoho bakeng sa ea sa lumelang.

» Teng haeba motho a sa lumele hore ho na le Molimo ea lokileng ea halefisoang ke libe
tsa hae?

(5) Motho a ke ke a etsa letho ho lefella libe tseo a li entseng khahlanong le Molimo
(Baroma 3:20, Baefese 2:4-9).

Mesebetsi e metle esita le limpho li ke ke tsa lefella sebe hobane sebe se entsoe khahlanong
le Molimo ea se nang moeli, ‘'me tsohle e se ntse e le tsa hae.

» Re ka re’ng haeba motho a lumela hore o lokela ho iketsa ea tSoaneloang ke tSoarelo?

(6) Ho tlameha ho be le motheo oa tsSoarelo hobane sebe se tebile hape Molimo o
lokile (Baroma 3:25-26).

Molimo o lakatsa ho tSoarela; empa, haeba a ne a ka tSoarela ntle ho motheo, sebe se ne
se tla bonahala e le ntho e sa reng letho, ‘'me Molimo o ne a tla bonahala a hloka toka.

» Hobaneng ha lefu la Kreste le ne le hlokahala?

(7) Jesu, Mora oa Molimo, o ile a phela bophelo bo se nhang sebe, ‘me a shoa e le
sehlabelo e le hore re ka tSoareloa libe tsa rona (Johanne 3:16, Baroma 5:8-9).

Kaha Jesu ke Mora oa Molimo, sehlabelo sa hae ke sa bohlokoa bo ke keng ba lekanngoa,
‘me se fana ka motheo oa tSoarelo ea motho leha e le ofe lefatSeng. Haeba e ne e le motho
feela, sehlabelo sa hae se ne se tla ba le molemo o nang le likhaello. Mali a Jesu a emela
bophelo ba hae bo fanoeng molemong oa rona. Kantle ho mali a hae ho ne ho ke ke ha e-
ba le pholoho (BaHebheru 9:22). Haeba e ne e se Molimo, o ne a ke ke a khona ho re
pholosa ka ho feletseng; ‘me re ka be re ntse re lebelletse ka ho hloka tSepo, tsela e ‘ngoe
ea poloko.

» Ke hobane’ng ha litumelo tse ling |li nahana hore batho ba tlameha ho pholosoa ka
mesebetsi?

(8) Jesu o ile a tsoha bafung ka ‘'mele, a paka hore ke eo e leng Mora oa Molimo,
‘'me a bonahatsa matla a hae a ho fana ka bophelo bo sa feleng (Johanne 20:24-
28, Tshenolo 1:18).

LihlotSoana tsa borapeli tse latolang tsoho ea Jesu hangata le tsona li latola Bomolimo ba
hae le ho lekana ha sehlabelo sa hae bakeng sa poloko. Joale, ba igapela mekhoa e meng
ea poloko.

» Ke lintho life tseo re li tsebang hobane Jesu o tsohile bafung?

(9) Sehlabelo sa Jesu se lekane bakeng sa tSoarelo ea libe tsohle (1 Johanne 1:9,
1 Johanne 2:2).

Haeba motho a latola 'nete ena, o tla lumela evangeli ea mesebetsi. Litumelo tse ngata li
lumela molaetsa oa kamoo motho a ka fumanang karoloana feela ea pholoho ea hae. Sena
se beha batho tlas’a taolo ea mokhatlo oa bolumeli o ba bolellang seo ba lokelang ho se
etsa hore ba bolokehe.

» Ke hobane’ng ha batho ba bang ba nahana hore ba ke ke ba pholosoa ntle le mokhatlo
oa bona oa bolumeli?

(10) Molimo o tSoarela motho e mong le e mong ea lumelang hore ke moetsalibe,
a bakela sebe sa hae, ‘'me a lumela tSepiso ea Molimo ea ho mo tSoarela (Mareka
1:15, 1 Johanne 1:9).

Ha ho na mokhatlo oa batho o nang le tokelo ea ho ekeletsa lintho tse hlokoang bakeng sa
poloko kapa ho fana ka mokhoa osele oa poloko.

» Ke motho oa mofuta ofe ea nang le tokelo ea ho lumela hore o tSoaretsoe?

(11) Pako e bolela hore motho o soabetse libe tsa hae, ‘'me o ikemiselitse ho li
lahla (Isaia 55:7, Ezekiele 18:30, Ezekiele 33:9-16, Mattheu 3:8).

Pako ha e bolele hore motho o lokela ho etsa hore bophelo ba hae bo phethahale pele
Molimo a ka mo amohela; ke Molimo feela ea ka lopollang moetsalibe matleng a libe tsa
hae. Pako e bolela hore motho o soabela libe tsa hae hoo a seng a loketse ho lahla libe tsa
hae. Haeba motho a sa ikemisetsa ho lahla libe tsa hae, a ke ke a tSoareloa. Haeba motho
a ntse a iphelela sebeng ka boomo, ha a e-so bake.

» Hobaneng ho hlokahala pako?

(12) Moetsalibe ea bakileng, ea lumelang o fumana tSoarelo ha a rapela Molimo,
‘'me a kopa Molimo hore a mo tSoarele (Baroma 10:13, Diketso 2:21).

Motho e mong le e mong o na le monyetla oa ho fumana mohau oa Molimo ka lebaka la
Jesu. Ha ho setsi kapa moemeli oa motho ea hlokahalang hore motho a fumane tSoarelo ea
Molimo. Motho o e amohela ka bomong ‘'me o gala kamano e otlolohileng le Molimo.

» Re tseba joang hore motho a ka sokoloha ka motsotsoana?
Mesebetsi ea Baithuti ea Thuto ea 4

(1) Ka lirapa tse 'maloa, hlalosa kamoo e le' hgoe kapa tse peli tsa lintlha tsena li bileng
bohlokoa bo khethehileng ho uena nakong eo u neng u sokoloha.

(2) Khetha lequloana le leng kapa bolumeli boo e seng ba Bokreste boo u tlang ho etsa
lipatlisiso ka bona. Ka maqgephe a 2-3, hlalosa kamoo ba hanang lintlha tse itseng tsa
bohlokoa tsa evangeli. Hlalosa evangeli ea bohata eo ba e rutang ‘'me u bontSe kamoo e
thehiloeng lithutong tse fosahetseng kateng. Hlalosa hore na u ka ba fa bopaki ba mangolo
joang bakeng sa 'nete.

Thuto ea 5
Boevangeli le Bohlokoa ba Evangeli

Selelekela

» Moithuti e mong o lokela ho bala Baefese 1:4-9 bakeng sa sehlopha. Ke lithuto life tsa
bohlokoa tse rutoang temaneng tse?

Tlhaloso ea Boevangeli

Kereke ea evangeli ke kereke e rutang evangeli ea mangolo ea pholoho ka mohau feela ka
tumelo feela. Ha ho mesebetsi e metle ea botho holima tefelo ea Kreste e ka re thusang ho
lokeloa ke pholoho bo sa feleng.

Ho bolela evangeli ke ntho e tlang pele ho kereke ea evangeli hobane batho ba lumelang
evangeli ba tseba hore e bohlokoa ho feta eng kapa eng.

Evangeli ke letlotlo le khethehileng le tSepetsoeng kereke ke Molimo leo a lakatsang ho le
arolelana le lefatse.

Ho na le libopeho tse ling tse tloaelehileng likerekeng tse ngata tsa evangeli:

1. Baevangeli ba lumela ho matla a tsamaiso a felletseng a Bibele. Ho latola
matla a Bibele e ka ba ho etsa hore evangeli e belaellehe.

2. Baevangeli ba lumela lithutong tsa motheo tsa Bokreste tsa khale-khale. Ho
latola lithuto tseo e tla be e le ho hanana le evangeli. Mohlala, litumelo tse latolang
Bomolimo ba Kreste |li boetse li latola hore mosebetsi oa hae oa pheko o lekane
bakeng sa pholoho, ‘me ho e-na le eona ba ruta evangeli ea mesebetsi.

3. Likereke tsa evangeli li hatisa ka matla hore motho o ba le boitsebelo ba
semoea ka boeena. TSobotsi ena e teng hobane ba lumela tSokoloho ea motho ka
mong le ho lumela e hlokolosi. Ka lebaka la tumelo ena, baevangeli ba hatisa ka
matla taba ea boevangeli ho ba sa lumelang le ho thehoa moeeng hoa balumeli.

» Kereke ea hao e bontsa litSobotsi tsee joang? Na ho na litSobotsi tse ling tse bontSang
hore evangeli ke ntho e tlang pele?

Bohlokoa ba Evangeli

Evangeli e fa kereke thomo ea eona. Kereke e sa beheng evangeli e le ntho ea pele ho eona
e lebetse thomo e fanoeng ke Molimo.

Re ithutile Thomo e Kholo e fanoeng ho Mattheu 28:18-20. Mosebetsi oa mantlha oa kereke
ke ofe?

Evangeli e hlahisa kereke hohle moo e boleloang teng.
Kereke ea 'nete ho theosa le nalane e fumanoa moo
evangeli e boleloang teng. Lefa la kereke ho tloha

“Ho na le kamano e otlolohileng
pakeng tsa Borena ba Kreste le
thomo ea kereke lefatSeng. Sena se

mehleng ea baapostola ha le fumanoe tsoelo-peleng hlaha ka ho hlaka tlalehong ea
ea mekhatlo, empa ho fumanoa tsoelo-peleng ea ho Mattheu ea Thomo e Khold. Ka
bolela evangeli ka botsepehi. kotloloho ke hobane matla ‘ohle

leholimong le lefatSeng a fanoe ke
Mekhatlo eohle e entsoeng ke kereke e lokela ho | woiimo Ntate ho Molimo Mora. moo

sebeletsa evangeli e le ea mantlha. Mohlala, lenaneo | kereke e nang le boikarabello ba ho
la koetliso ea baruti le lokela ho ba lokisetsa ho etella- etsa barutuoa ba lichaba tsohle”
pele kereke hore e phethahatse thomo ea eona ea - 1. Herbert Kane

boevangeli le borutuoa. “The Work of Evangelism”

Mekhatlo e na le ho inkela taba ea boteng ba eona le
ebe ba lebala thomo ea mantlha. Ho nchafatsa tiiso e matla ea polelo ea evangeli ho lula
ho lebisa tlhophong-bocha ea mekhatlo.

Kereke e hlahisa meetlo ea litumelo, mekhoa ea borapeli, bophelo ba Bokreste, le leano la
kereke; empa nchafatso ea ho tiisa ka matla taba ea evangeli e lebisa tlhophong-bocha ea
neano ea meetlo.

Mehlala ea ho Lahleheloa Ke Bohlokoa ba Evangeli
Mohlala 1

Ha kereke e ntse e sebetsa ho phethahatsa thomo ea boevangeli, hoa hlokahala ho etsa
meralo, ho theha lihlopha, ho etsa mananeo, le ho batla tSehetso. Kereke e theha mekhatlo
ho sebeletsa merero e sebetsehang. Hangata mekhatlo e thehoa nakong ea tsosoloso ea
moea ha batho ba inehetse kahohle, 'me kereke e susumetseha ho phetha thomo ea eona.

Mekhatlo ea hlokahala. Mokhatlo ke khokahanyo ea nako e telele ea batho le lisebelisoa.
Kantle ho mekhatlo, ho ka be ho se na meaho ea likereke, boromuoa ba linaha tse ling, ho
ne ho ke ke ha e-ba le khatiso ea libibele kapa lingoliloeng leha e le life, likolo tsa Bokreste
kapa mananeo a thuto li ka be li le sieo, hape ho ka be ho se na tSehetso ea lichelete bakeng
sa tSebeletso. Esita le kereke ea lehae ke setsi se ke keng sa e-ba teng ntle le hore sehlopha
sa batho se itelle sona.

Haeba mokhatlo kapa setsi se atleha, se ka ba seholo, sa ba le batho ba bangata le
tekanyetso e kholo ea lichelete. Ho hlokomela setsi seo ho hloka matla a mangata le
litSenyehelo tse ngata. Ka linako tse ling batho ba sebetsang setsing ba gala ho ba le
maikutlo a hore ho aha setsi seo ke sona sepheo sa mantlha. Ba nahana hore mosebetsi oa
bona ke ho boloka setsi se phela ho e-na le ho phethahatsa thomo ea mantlha ea setsi seo.

Leha litsi li hlokahala, li tlameha ho lula li hlahlojoa le ho hlophuoa-bocha ka taba ea
bohlokoa ba evangeli.

Mohlala 2

Ka lebaka la hore litSebeletso li na le monyetla oa ho fumana chelete, batho ba bang ba se
ba galile litSebeletso e le likhoebo. Ha se phoso ha tSebeletso e rekisa lintho ho thusa ka
litSenyehelo tsa bosebeletsi, ‘me ha se phoso hore tSebeletso e batle thuso ea lichelete.
Leha ho le joalo, haeba motho a susumetsoa haholo ke chelete ho feta bohlokoa ba evangeli,
pelo ea hae e fosahetse ‘'me mosebetsi oa hae ha se o khahlisang Molimo (1 Petrose 5:1-2,
2 Petrose 2:3).

Simone e ne e le monna ea neng a batla neo ea moea e le hore a tle a be le boemo le
phaello ea lichelete, empa moapostola o ile a ‘'molella hore pelo ea hae e fosahetse (Diketso
8:18-23).

» Ke'ng e phoso ka boemo ba moruti ea lekang ho rekisa kereke ea hae? Phoso ke eng ka
kutloisiso ea hae ea seo kereke e leng sona?

Mohlala 3

Syncretism ke motsoako oa Bokreste le litumelo le mekhoa ea bolumeli bo bong. Mohlala
oa motsoako ona oa litumelo ho tloha mehleng ea Testamente e Ncha ke bolumeli ba Ba-
Samaria. Balichaba ba neng ba rapela litSoantSo ba ile ba fallela naheng ea Israele ‘'me ba
tsoaka bolumeli ba Israele le borapeli ba bona ba litSoantsSo; Jesu o ile a re ha ba tsebe seo
ba se rapelang (Johanne 4:22).

Mohlala 0 mong oa motsoako oa litumelo o hlaha nalaneng ea Haiti. Ha Haiti e ne e le kolone
ea France, makhoba a tsoang Afrika a ne a lokela ho sokolohela Bokresteng. Ba ile ba
kopanya bolumeli ba bona ba pele le tumelo ea Roma e K’hatholiki. Batho ba bangata ba
Haiti ba ntse ba sebelisa boloi, e leng borapeli ba meea, empa ba sebelisa matSoao a
Bokreste le mabitso a bahalaleli ba Bakreste.

Ka linako tse ling ho ne ho etsahala motsoako oa litumelo hobane Bokreste bo ne bo
amahanngoa le sechaba se neng se busa sechaba se seng. Ho ne ho hlokahala hore batho
ba khahlise sechaba se ba busang, kahoo ba ne ba amohela meetlo ea sona ea bolumeli
empa ba ntse ba bolokile le litumelo tsa bona tsa pele.

» Ke mehlala efe ea motsoako pakeng tsa Bokreste le litumelo tse ling eo u e boneng?

Merero e bo-lefatSe e ka baka motsoako oa bolumeli. Haeba batho ba nahana hore ho
amohela evangeli ho tla ba tlisetsa molemo oa lichelete, ho ba le tSusumetso ea lipolotiki,
kapa ho amoheloa ke batho ba nang le tSusumetso, ba ka 'na ba amohela ponahalo ea
Bokreste empa e le hore ba hlile ha ba sokoloha. Joale, ba tsoela pele ho latela litumelo le
mekhoa ea bona ea khale empa ba ipitsa ka mabitso a Bokreste. Ho molemo ha kereke e
ka bolela evangeli ntle le ho fana ka lintho tse etsang hore batho ba arabele ka ho e amohela
ka sepheo se fosahetseng.

Bokreste bo ka bonahala eka ke bolumeli bosele ha evangeli e tlisoa ke baromuoa ba tsoang
kantle ho naha. Ke ka lebaka leo ho leng bohlokoa hore Bokreste bo jaloe moetlong o mong

33



le 0 mong bo be bo nke sebopeho seo e leng se fumanoang moetlong oo. Ha ea lokela ho
tsoela pele e ntse e shebahala joalo ka bolumeli bosele. Leha ho le joalo, ho bohlokoa hore
baromuoa le baevangeli ba lemohe hore na ke lintlha life tsa setso kapa meetlo tse ke keng
tsa lumellana le Bokreste. Temoho ena ke tSebetso e tlamehang ho thusoa ke balumeli ba
lehae, ‘me e ke ke ea phetheloa kapele.

Mohlala 4

Ka linako tse ling bolumeli bo nkoa e le bolumeli bo hlomamisitsoeng ba sechaba. Mohlala,
lichabeng tse ling, boholo ba batho ke Mamoseleme. Lichabeng tse ling, batho ba bangata
ba inka e le Ma-Roma e Katolike. Batho ba bangata ha ba latele lipehelo tsa boitSoaro tsa
bolumeli ba bona e le kannete, ‘me ke ka linako tse fokolang feela ba etsang meetlo ea
bolumeli; empa ba re ke balateli ba bolumeli boo.

Batho ba bangata ba ipitsa Bakreste hobane lihlopheng tsa moo ba kopanang le batho ba
bang batho bohle ba lokileng ba nkoa e le Bakreste. Ha ba e-so bake e le kannete. Ba latela
mekhoa le litsela tsa bona tsa boitSoaro.

Evangeli ke pitso ea ho baka le ho ikokobeletsa Kreste. Jesu o ile a re motho e ke ke ea e-
ba morutuoa oa hae ntle le hore a ka amohela ho shoa ka ngeng ea boithati, ‘'me ea e-ba
molateli oa 'nete (Luka 9:23).

Tlhaloso ea Mokreste e ke ke ea fetoloa hore e tle e nyallane le se amohelehang sechabeng
sa baetsalibe. BoitSoaro bo tloaelehileng ba sechaba kamehla bo tlaase haholo ho feta
boitSoaro ba Bokreste, ‘'me Mokreste o fapana le lefatse.

» Bokreste bo tloaelehileng bo se nang pako hangata bo bonahala joang sechabeng sa
heno?

Mohlala 5

Re ke ke ra lebella hore balumeli bohle ba lumellane lithutong tsohle. Ho na le lintho tseo e
leng phapang pakeng tsa balumeli, leha ba amohela Bibele e le matla a tsamaiso a thuto
ea bona.

Ka linako tse ling likereke li tiisa ka matla holim’a lithuto tse li khethollang ho likereke tse
ling, empa lithuto tseo ha li bohlokoa joalo ka lithuto tsa motheo tsa Bokreste. Kereke ha
ea lokela ho re likereke tse ling ha se tsa Bokreste e le kannete haeba likereke tseo li ruta
evangeli ea bohlokoa.

Kereke ha ea lokela ho theha boitsebahatso ba eona ka ho loantSa likereke tse ling. E lokela
ho ikemela pele ka evangeli, ebe ho latela ho haha kopano ea litho tse inehetseng ka botlalo.

» Kereke e lokela ho amohela kereke e 'ngoe e le ea ‘nete ea Bokreste tlasa motheo ofe?

Mohlala 6

Esita le thuto ea 'nete e ka 'na ea hatisoa ka matla ho isa moo ho bonahalang eka e hanana
le 'nete e 'ngoe. Ka ho hatisa ka matla taba ea mohau, kereke e ka bonahala e nyenyefatsa
tlhoko ea ho utloa Molimo. Ka ho hatella ka matla holim’a motsotso oa tSokoloho, kereke e
ka bonahala e lebala ka tSebetso ea borutuoa. Ha e ntse e hatisa haholo holim’a botSepehi
ba Molimo ho motho ea khutlelang morao, kereke e ka 'na ea hloleha ho lemosa ka kotsi ea
bokoenehi. Ha e ntse e hlompha lineo tsa moea, kereke e ka 'na ea se ke ea tsotella botebo
ba semoea le botebo ba semelo sa Bokreste.

Tlhokahalo ea teka-tekano ea thuto e tla bonahala ha nako e ntse e ea, 'me e na le litholoana
tsa nako e telele. Thuto efe le efe (1) e bakang ho se tsotelle malebana le sebe, (2) e
tlosang monyetla oa kholiseho ka pholoho, (3) e eketsang mathata a sitisang motho ea
neng a ka amohela evangeli, kapa (4) e koahelang evangeli, ke ho ruta thuto e sa leka-
lekanang.

Nalane ea Litsoseletso Tlhopho-bocha/Liphetoho

Ka linako tse ling nalaneng ea kereke evangeli e bonahala e lebetsoe ke mekhatlo e meholo.
Liphoso tse kang ho ruta mokhatlo o itseng, motsoako oa litumelo, le ho se leka-lekane ha
thuto li ee li bonahale haholo ho feta evangeli. Baetapele ba ne ba lokela ho ba mehlala ea
moea empa ho ee ho shebahale ba bonahatsa merero e fosahetseng, limelo tse fosahetseng,
le thahasello linthong tsa lefatse.

Ka nako tse ling Molimo o ‘nile a romela tsoseletso e kholo ho kereke. Tsoseletso e nang le
litholoana tsa nako e telele hape tse pharalletseng e na le lintlha tse tharo.

1. Ho ba le liphetoho tse bang teng thutong ea bolumeli ha 'nete e ‘ngoe ea moea e
neng e ntse e sa tsotelloe e boela e fumanoa.

2. Ho ba le nchafatso ea moea, ka lithapelo tse ngata, khumamelo e matla, le ho
sokoloha ho hongata.

3. Ho bale mekhoa e mecha ea bosebeletsi, ha kereke e ntse e fumana litsela tse ncha
tsa ho bolela evangeli le ho etsa barutuoa.

Phetoho ea Boprostanta (lefatSeng lohle la Europe lilemong tsa bo-1500) e ne e le tsosoloso
ea evangeli ea pholoho ka mohau feela ka tumelo feela. Batho ba baloang ka likete ba ile
ba sokoloha. Mangolo a ile a fetoleloa lipuong tse tloaelehileng, ‘'me a etsoa hore a
fumanehe.

Ba-Anabaptist (lefatSeng lohle la Europe lilemong tsa bo-1500 le hamorao) e ne e le batho
ba neng ba khathatsehile hobane balateli ba bangata ba Nchafatso (Tlhopho-Bocha) ba ne
ba nahana hore ho lumela lithuto tse nepahetseng ho lekane bakeng sa poloko. Batho ba
bangata ba ne ba ipolela hore ba amohela 'nete ea evangeli empa ba ne ba e-so ka ba e-
ba le boitsebelo ba ho sokoloha. Ba-Anabaptist ba ne ba hatisa ka matla tSokoloho ea motho
ka bo-mong.

Ba-Pietist (mafelong a bo-1600 naheng ea Germany) e ne e le batho ba ileng ba elelloa
bohlokoa ba borutuoa. Ba ile ba theha litSebeletso tsa lihlopha tse nyenyane le mekhoa ea
ho koetlisa balumeli hore ba be le kholo ea Bokreste.

Tsoseletso ea Methodist (ho elella mafelong ba lilemo tsa bo-1700 naheng ea England) e
galile ka bosebeletsi ba John Wesley. Bongata ba baprista ba Kereke ea Chache ba ne ba
hana hore tiisetso ea pholoho ho motho ka mong ea khoneha. Wesley o ile a ruta hore
motho e mong le e mong a ka tseba hore o na le tumelo e phelang ho Kreste le tiisetso ea
pholoho e tlisoang ke Moea o Halalelang.

» Ke 'nete efe e kholo eo u lokelang ho e hatisa ka matla sechabeng sa heno?
Qetello

Litsi tse ngata tsa Bokreste, tse kholo le tse nyane (ho kenyeletsa le likereke tsa lehae), li
galile ka boitlamo ba ho etelletsa pele evangeli. Ha nako e ntse e ea, tse ngata tsa tsona li
lula li kheloha taba ena ea bohlokoa.

Ho nchafatsa tSebetso e hloahloa ea kereke, ha re hloke lithuto tse ncha tse makatsang
kapa Tshenolo e ncha. Seo re se hlokang ke ho khutlisa molaoana oa boevangeli oa ho nka
evangeli e le ntho e tlang pele.

Mosebetsi oa Baithuti oa Thuto ea 5

U tla qala kopano ea sehlopha e latelang ka tlhahlobo holim’a Thuto ea 5. Ithute lipotso tsa
tlhahlobo ka hloko ha u itokisetsa seo.

Tlhahlobo ea Thuto ea 5

(1) Limelo tse tharo tsa likereke tsa evangeli ke life?

(2) Ke litsela life tse tSeletseng tseo kereke e ka lahleheloang ke bohlokoa ba evangeli?
(3) Ke matsoao afe a mane a bontSang hore thuto ha e leka-lekane?

(4) Ke lintlha life tse tharo tsa tsoseletso ea nako e telele?

(5) Ngola tlhaloso ea 'nete ka e' ngoe le e 'ngoe ea tse latelang:

e Phetoho ea Boprostanta
e Ba-Anabaptist

e Ba-Pietist

e Tsoseletso ea Methodist

Thuto ea 6
Mosebetsi oa Moea o Halalelang

Tlhokomeliso ho Moetapele oa Sehlopha

Fana ka tlhahlobo e fanoeng getellong ea thuto e fetileng. Baithuti ba lokela ho ngola
likarabo ka hlooho ntle le ho sheba litaba tse ngotsoeng kae kapa kae kapa hona ho buisana.

Ho ItSetleha ka Moea o Halalelang

Ha re etsa sohle se matleng a rona ho fumana koetliso ea bosebeletsi esita le ho ithuta
mekhoa, ho na le kotsi ea hore re tla itSetleha ka bokhoni ba batho bakeng sa bosebeletsi.
Bala seo Moapostola Paulose a se boletse ho 2 Bakorinthe 3:5.

Paulose o ile a re ha a ka ba a ruta ka bohlale ba batho kapa ka ho itSetleha ka tSusumetso
ea batho; empa o ile a itSetleha ka pontSo ea Moea o Halalelang e le hore ho lumela ba mo
utloang ho se ke hoa thehoa bohlaleng ba motho, empa bo thehoe ho Molimo (1 Bakorinthe
2:4-5). Paulose o ne a rutehile, empa o ne a sa lebella hore tsebo ea hae le boiphihlelo ba
hae li hlahise litholoana tsa moea.

Bala seo Paulose a se ngotseng ho BaThesalonika ho 1 BaThesalonika 1:5. Ba ne ba
kholisehile ka evangeli ka baka la matla a Molimo.

Jesu o ile a tSepisa baapostola hore Moea o Halalelang o tla kholisa lefatSe ka sebe, ho loka,
le kahlolo (Johanne 16:8). Jesu o itse ha ho motho ea ka tlang ho eena, ntle le hore Ntate
a ba hohele (Johanne 6:44).

Likarolo tse Ling tsa Mosebetsi oa Moea o Halalelang

e O ahlola moetsalibe ea sa sokolohang (Johanne 16:8).

e O fana ka bophelo ba moea ho ea shoeleng sebeng (Johanne 3:5, Baefese 2:1).
e O tsebahatsa molumeli (Baefese 1:13, Baefese 4:30).

e Ke eena ea neang molumeli thomo (Diketso 13:2, 4).

e O fa molumeli ea fuoeng thomo matla (Diketso 1:8).

e O ruta molumeli (Johanne 14:26, Johanne 16:13; 1 Johanne 2:27).

e O tataisa molumeli (Bagalata 5:25).

e O etsa hore balumeli ba khone ho bolaea liketso tsa nama (Baroma 8:13).

» Ho itSetleha ka Moea o Halalelang ho tataisa mokhoa oa rona oa boevangeli joang? Ke
eo re e etsang ka tsela e fapaneng hobane re itSetlehile ka Moea o Halalelang?

Bohlokoa ba Koetliso
» Re lokela ho nahana eng ka koetliso le mekhoa ea boevangeli?

Re bitselitsoe ho bolela 'nete ea Molimo. Re lokela ka bokhabane kahohle kamoo re ka
khonang hore e utloisisoe.

Ha rea lokela ho nahana hore kaha re itSetlehile ka Moea o Halalelang ha rea lokela ho
ntlafatsa bokhoni ba rona ka koetliso.

Paulose o re o ile a leka ho susumetsa batho (2 Bakorinthe 5:11). O ile a bolella Timothea
hore a ithute e le hore a tsebe ho bolela 'nete ea Molimo ka nepo (2 Timothea 2:15). E
'ngoe ea litSoaneleho tsa mobishopo ke hore o na le bokhoni ba ho ruta (2 Timothea 2:24).

Apolose e ne e le moevangeli ea atlehang haholo. O hlalosoa ne e le motho ea kheleke
puong, ea matla mangolong, a bile a e-na le cheseho ea moea (Diketso 18:25-26). Bokhoni
ba hae ba tlhaho ha bo kopana le lineo tsa moea, bo ile ba mo etsa hore e be tlhohonolofatso
e kholo.

Moapostola Petrose o re bolella hore re lule re itokiselitse ho hlalosa tSepo ea evangeli (1
Petrose 3:15).

Mangolo ana a re bolella hore Molimo o tla hlohonolofatsa le ho sebelisa bokhoni ba tlhaho
le koetliso haeba re inehetse mererong ea hae. O re biletsa ho nehela matla le bokhoni ba
rona mosebetsing oa hae.

Ho Tlatsoa ka Moea

Ho Diketso 1:4-5, Jesu o ile a bolella barutuoa ho emela “Mosebetsi 0 moholo 00

kolobetso ea Moea o Halalelang, eo a e bitsitseng “tSepiso Monghali oa bona a neng a o
ea Ntate.” Ketsahalo ena e ne e tla kenyelletsa ho fuoa | bea matsohong a bona o ne o
matla a neng a tla ba etsa lipaki lefatSeng ka bophara phahametse matla a motho.

(Diketso 1:8). Ka hona o ile a ba fa letlotlo le

_ _ sa feleng la Moea o Halalelang.
Le hoja barutuoa ba ne ba sokolohile, ba ne ba e-na le O ne a tla kholisa lefatée ka

tlhoko e kahare e neng e lokela ho arajoa pele ba ka lokela | sepe, ka ho loka, le ka kahlolo;
tSebeletso ntle le boetapele bo bonahalang ba Jesu. Esita ka hona, o ile a ba felehetsa
le lilemo tse tharo tsa koetliso ea Tichere e kholo ka ho | tSebeletsong ea bona ka matla

fetisisa li ne li sa ba lokisa ka ho feletseng, kaha bothata a makatsang le liketso tse
bona bo kahare bo ne bo ntse bo le teng. Pele ba ka ba le litholoana li makatsang.”
bosebeletsi bo matlafatsoang le ho tataisoa ke Moea o - A.B. Simpson,
Halalelang, joalo ka ha Molimo o ne o rerile, ba ne ba hloka Missionary Messages

hore tlhoko e khethehileng e ka pelong e arajoe ka
tSebetso e khethehileng ea Moea o Halalelang.

Bothata bo ne bo ile ba iponahatsa ka makhetlo a sa tSoaneng nakong ea lilemo tse tharo
tsa koetliso. Ka nako e 'ngoe ba ne ba batla ho iphetetsa, joalo ka ha ba ne ba batla ho

bitsa mollo hore o theohele holim’a batho ba neng ba hana (Luka 9:54-55). Ka linako tse
ling ba ne ba iketsa maquloana a boikhohomoso, joalo ka mohlang ba neng ba thibela motho
ea neng a sa lumelloa ke bona ho sebeletsa (Mareka 9:38). E ne e le baithati, ‘'me ba rata
maemo ka boikhohomoso, joalo ka nakong eo ba babeli ba neng ba kopa maemo a
phahameng, ‘me ba bang ba ba halefela (Mareka 10:35-41).

Ba ne ba ngangisana ka hore na e moholo ho bona ke ofe (Mareka 9:33-34). Taba ea hore
ebe ba ile ba hlajoa ke lihlong ka hona nakong eo Jesu a ba botsang hore na ba ne ba bua
ka eng e bontSa hore ba ne ba elelloa hore merero ea bona e ne e se molemo.

Lijong tsa bona tsa ho getela hammoho, Jesu o ile a hlatsoa maoto a barutuoa, ‘me a ba
bolella hore ba be le boikutlo bo tSoanang eleng ba bohlanka boo a neng a bo bontsa
(Johanne 13:14). Ba ne ba e-so be le boikokobetso ba mofuta o joalo; ba ne ba hanne ho
sebeletsana mantsiboeeng a letsatsi lona leo. Bothata e ne e se ho hloka tsebo, empa e ne
e le boikhohomoso.

Jesu o ile a ba bolella hore ba lokela ho ba le lerato le tla ba matla hoo ba ka telang bophelo
ba bona molemong oa ba bang (Johanne 15:12-13). Ba ne ba nahana hore ba na le lerato
lena, empa ba ne ba se na lona; hobane ba ile ba baleha ha Jesu a tSoaroa, le hoja ba ne
ba boletse hore ba tla tobana le lefu ‘moho le eena (Mareka 14:31, 50).

Bana e ne e le banna ba neng ba tla ba le boikarabello ba ho etella-pele le ho atolosa kereke
bosieong ba Kreste ka nama. Jesu o ne a tseba hore ba ne ba e-so ka ba lokela tSebeletso
ena ho fihlela tlhoko ea bona ea kahare e arabeloa, kahoo o ile a ba laela ho ema Jerusalema
ho fihlela ba fumana tSepiso ea Ntate (Diketso 1:4-5). TSepiso ena e amahanngoa le
kolobetso ea Moea o Halalelang. E ne e hlokahala hoo ba neng ba sa lokela ho tsoela pele
ka ho theha le ho ntSetsa pele kereke ntle le eona.

Ha a ka a ba bolella hore seo ba se hlokang e ne e le ho eketsa koetliso, kapa tSebetso e
telele ea kholo. Ba ne ba lokela ho ema Jerusalema hore ketsahalo e kholohali kapa
sehlohlolo sa moea se etsahale.

Boiphihlelo ba barutuoa ka letsatsi la Pentekonta bo hlalosoa e le ho tlatsoa ka Moea o
Halalelang (Diketso 2:4). Le hoja lintho tse ngata li ile tsa etsahala ketsahalong eo, hamorao
Petrose o ile a bontSa hore mosebetsi oa bohlokoa oa Moea ke hore o ile a hloekisa lipelo
tsa bona (Diketso 15:8-9). Sena e ne e le tlhoko ea barutuoa. Bopaki bohle ba tlhoko ea
bona e kahare bo ne bo supa bothata bo ka pelong, bokhopo bo futsitsoeng, boo ho neng
ho hlokahala hore ba hloekisoe ho bona. Ha tlhoekiso ena e etsahala ka kolobetso (kapa ho
tlatsoa) ka Moea o Halalelang, ba ile ba lesa ho khathatseha ka polokeho ea bona kapa
hona ho bea phahamiso e le sepheo sa mantlha.

Ketsahalo ea letsatsi la Pentekonta e ile ea thakhola
kereke ho e kenya mehleng ea boevangeli bo matla. ) L
Kerek i ¢ | le ka thabo le ka tihslo h kopaneng, se tlotsitsoeng sa lipaki

€reke € 1ie ea tsoela pele ka a_ 0 1€ ka tiholo ho s_a tse matla: ba latela pitso ea Molimo,
tsotellehe ho se lumellane ha lithuto tsa bolumeli, ba itéetlehile ka matla a Molimo
bokhelohi ba BatSehetsi ba Bolumeli ba Bo-Juda, | 'me ba sebeletsa khanya ea Molimo
litletlebo tsa kahare, baikaketsi, khanyetso ea
bademona, litlhoriso le mathata.

Ba ile ba fetoha sehlopha se

Molumeli a ka 'na a ba le tlhoko e tSoanang le eo barutuoa ba neng ba e-na le
eona. Tlhoko ena e ka fihleloa ka ho tlatsoa ka Moea o Halalelang.

Seo ha se bolele:

1. Hore molumeli ha a na Moea o Halalelang ho fihlela a fumana tlatso ena e
khethehileng.

2. Hore ha ho le 0 mong oa mesebetsi ea Moea o Halalelang o hlahang ho molumeli eo
ho fihlela ho tlatsoa hona ho etsahala.

3. Hore ha ho na ho tlatsoa ha Moea ka mokhoa o mong ntle le ona o hloekisang pelo.

4. Hore motho e mong le e mong ea nang le tlatso ena ea Moea o tla ba le tSebeletso
ea boapostola.

Ha rea lokela ho nahana hore ho rona ho tla etsahala lintho tse tSoanang hantle le tse ileng
tsa etsahalla barutuoa. Empa tlhoko ea ho hloekisoa ha pelo le ho matlafaletsoa bosebeletsi
e ntse e le bohlokoa le ho rona.

Re ka bona mohlala ka barutuoa:

1. Hore haeba motho a e-na le tlhoko ena, ha a e-so lokele bosebeletsi kapa bophelo
bo halalelang ka botlalo.

2. Hore Molimo ha a batle ho tlohela motho boemong bona.
3. Hore tharollo ha se koetliso kapa kholo ea nako e telele ea semoea.

4. Hore hoa khoneha hore tlhoko ena e arajoe ka motsotsoana, ka mor'a ho e batla ka
tsela e nepahetseng.

Ke ka mokhoa o joang molumeli a ka amohelang tSebetso ee ea Moea o Halalelang?

Petrose o itse e amoheloa ka tumelo (Diketso 15:8-9). Jesu o ile a lokisetsa barutuoa ho ba
le tumelo ka ho ba nea tSepiso le ho ba etsa hore ba lebelle.

Ka hona, haeba motho a bona tlhoko ea hae, ‘'me a bona boikemisetso ba Molimo ba ho e
arabela, a ka fumana mohau ona ka tumelo.

Mosebetsi oa Baithuti oa Thuto ea 6

Moithuti ka mong o lokela ho itlhahloba ka thapelo, ‘'me a arabe lipotso tsena ka ho ngola.
Pampiri ena ha e hloke ho tlisoa ho moetapele oa sehlopha.

Na ke itSetlehile ka Moea o Halalelang, kapa ke atisa ho fihlela feela seo bokhoni ba
ka bo se lumellang?

Na ke na le tse ling tsa limelo tse neng li bontSa hore barutuoa ba ne ba hloka ho
tlatsoa ka Moea o Halalelang?

Na ho na le liketso, litloaelo, maikutlo, kapa merero tseo ke sa kang ka li nehela ho
Molimo?

Na ke ikemiselitse hore Moea o Halalelang o ntlhoekise ka ho feletseng, e le hore nka
sebelisoa tlotlisong ea Molimo?

Thuto ea 7
Thapelo le Ho Itima Lijo

Selelekela

Seo Kereke e se hlokang kajeno ha se mechine e mengata kapa e metle ho feta, ha
se litsi tse ncha kapa mekhoa e babatsehang, empa e hloka banna bao Moea o
Halalelang o ka ba sebelisang—banna ba thapelo, banna ba matla thapelong. Moea
o Halalelang ha o tsamae ka mekhoa, empa o tsamaea ka batho. Ha a theohele
holim’a mechine, empa e le ho batho. Ha a tlotse meralo, empa o tlotsa banna—
banna ba thapelo.?

» Ke phoso efe eo E. M. Bounds a neng a leka ho e lokisa ka lipolelo tse ka holimo?

Ketso ea thapelo e bolela boemo ba ho itSetleha ka Molimo. Motho ea tSoarehileng ke
mosebetsi hoo a ke keng a rapela o nahana hore mosebetsi oa hae ke oa bohlokoa ho feta
mosebetsi 0o Molimo a ka o etsang ha a arabela lithapelo tsa hae.

Hobane re itSetlehile ka Moea o Halalelang, thapelo e bohlokoa ho rona. Paulose o ile a kopa
batho ho rapella ho phatlalatsoa ha evangeli (2 BaThesalonika 3:1, BaKolose 4:3, Baefese
6:19).

Mabaka ao ka ‘ona Thapelo e Leng Bohlokoa

» Rea tseba hore thapelo e bohlokoa ho molumeli. Ke mabaka afe ao ka ‘ona e leng
bohlokoa ka ho khetholoha ho motho eo e leng moevangeli?

Thapelo e bohlokoa ho moevangeli hobane:

1. Moevangeli o tlameha ho ba le bophelo moeeng. | “y,eba takatso ea hau ea
Thapelo ke phefumoloho ea moea. Moevangeli 0 isa | ho ithuta e feta takatso ea
ba bang kamanong le Molimo, eo eena a seng a ntse hau ea meea, ema 'me u

a e-na le eona. rapele ho fihlela takatso ea
hau ea meea e feta takatso
ea hau ea ho ithuta.”

- William Smith

2. Moevangeli a ka sitoa ho boloka cheseho e
nepahetseng ea bosebeletsi ntle le ho ba le nako
le Molimo ka thapelo. Ntle le thapelo, motho ea
lekang ho etsa boevangeli o tla ba le sepheo se
fosahetseng (mohlomong a batla katleho ea hae kapa a thabela likhang).

3. Moevangeli o tlameha ho itsetleha ka Moea o Halalelang ho kholisa ea sa
lumelang le ho mo fa takatso ea ho tSoareloa. Boevangeli ha se boiteko ba

2 E. M. Bounds, Power through Prayer, E fumanoeng ho https://ccel.org/ccel/bounds/power/power.I_1.html ka la 13
Pherekhong, 2023

motho feela. Moevangeli o itSetlehile ka matla a Moea o Halalelang. Menahano ea
batho feela e ke ke ea etsa hore moetsalibe a lumele molato oa hae le ho a le takatso
ea hae ea ho batla Molimo (Johanne 16:8, Johanne 6:24).

4. Moevangeli o itSetlehile ka Molimo ho tlotsa tSebeliso ea hae ea lengolo
(Baroma 1:16, Isaia 55:11).

5. Moevangeli o hloka tataiso ea Molimo tsebeletsong ea hae (Diketso 11:12).
Tloaelo ea Ho Rapela
Bophelo ba Thapelo ba Motho ka Mong

Molumeli e mong le e mong o lokela ho tSepahalla thapelo ea letsatsi le letsatsi, 'me
bohlokoa boo bo boholo le ho feta bakeng sa motho ea batlang ho atleha boevangeling.

O lokela ho ba le nako e khethehileng letsatsi ka leng eo a e getang a le mong le Molimo.
Haeba ho khoneha, o lokela ho ba sebakeng se ka thoko. Ho ka ‘na ha hlokahala hore a
tsohe esale hoseng e le hore a khone ho rapela ntle le tSitiso pele ho maphatha-phathe a
letsatsi. Haeba a sa khone ho etsa nako ea hae e khethehileng ea thapelo esale pele, o ntse
a lokela ho nka metsotso e seng mekae qalong ea letsatsi ho bua le Molimo.

O lokela ho bala lengolo letsatsi le leng le le leng, ‘me a thuise tsa lona, a rapelle hore
Molimo a phethahatse 'nete ea lona bophelong ba hae.

Lenane la Lithapelo

Ho molemo ho thathamisa lintho tseo re lokelang ho i
rapella. Ho seng joalo, khonahalo e ngata ea hore re se
hopole tse ling tsa lintho tsa bohlokoa. Re lokela ho rapella
hore evangeli e phatlalatsoe lefatseng ka bophara, haholo-
holo linaheng tseo ho tsona balateli ba Kreste ba hlorisoang.
Re lokela ho rapella katleho ea evangeli naheng ea habo
rona. Re lokela ho rapella hore kereke ea rona ea lehae e
phethe thomo ea Molimo sechabeng sa rona. Re lokela ho
rapela hore Molimo a re thuse bo-rona re bolele evangeli ka
katleho.

Lethathamo le boetse le thusa motho hore a rapele le ka
linako tseo a thatafalloang ke ho tsepamisa maikutlo.

“Banna bao boikarabello ba
pele ba ho tlisa Bokreste
lefatSeng bo neng bo le

mahetleng a bona ba ile ba

tla ho Jesu ka kopo e le 'ngoe

e phahameng ka ho fetisisa.

Ha ba ka ba re, ‘Morena, re

rute ho etsa thero,’ ‘Morena,
re rute ho etsa mehlolo,’
kapa ‘Morena, re rute ho
hlalefa’ ... empa ba itse,

‘Morena, re rute ho rapela.”™

- Billy Graham

Ha ho hlokahale hore u ka sebelisa lethathamo la lithapelo nako le nako ha u rapela. Ka
nako e ‘ngoe u utloa ho hlokahala hore u rapelle lintho tse itseng, ‘me u ka |li hopola u se

na lethathamo.

» Ke life lintho tse ling tse lokelang ho ba lethathamong la lithapelo?

Lethathamo la Mabitso a Rapelloang

Etsa lethathamo la batho ba 10 bao u ba tsebang ka bo oena ba hlokang ho pholosoa. Ba
lokela ho ba batho bao u kopanang le bona hangata. Ikemisetse ho ba rapella letsatsi le
letsatsi. Bua le bona haeba Molimo a bula monyetla; ha ho se monyetla oa ho bua le bona,
tsoela pele ho rapela. Batho ba bangata ba entseng joalo ba fane ka bopaki ba hore pele
selemo se fela ba bang ba batho ba lethathamong la bona la lithapelo ba ile ba pholosoa.

Bo-Mphato ba Thapelo

Ho molemo hore molumeli a be le motsoalle eo a rapelang le eena khafetsa. Ba lokela ho
bolellana litthoko tsa bona esita le tlholo ea bona. Ba ka kopana beke le beke, kapa hangata
ho feta moo.

Monna le mosali ba ka rapela hammoho ka tsela ena; empa ho hotle ha monna le eena a
e-na le monna eo a rapelang le eena, ‘'me mosali a e-na le mosali eo a rapelang le eena e
le mphato oa thapelo.

» Ke lintho life tseo baithuti ba sehlopha ba seng li fihletse mabapi le bo-mphato ba
thapelo?

Motsamao oa Thapelo

Ho ka etsoa leeto motsamao oa thapelo hobane tSebeletso e ikutloa e na le boikarabello ho
batho ba tikolohong eo. Sehlopha kapa motho ka mong o tsamaea sebakeng seo a rapella
litthoko tsa sona. Thapelo e ka ‘na ea ba e khutsitseng. Ba ka boela ba bua le batho bao ba
kopanang le bona, empa morero o ka sehloohong oa ho tsamaea hoo ke thapelo. Thapelo
e ka etsoa ha ho qaloa tSebeletso sebakeng se itseng kapa hamorao.

Setsi sa Thapelo

Likereke tse ling li thehile setsi sa thapelo sa nakoana sebakeng sa sechaba moo batho ba
bangata ba fetang teng. Ba beha letSoao le reng “Setsi sa Thapelo,” ‘me ba ithaopela ho
rapela le batho ba fetang. Ba botsa, “"Na u na le tlhoko eo u ka ratang hore ke e rapelle?”
Ba bontsa tsotello litthhokong ‘me ha ba gale likhang. Hangata ba fumana monyetla oa ho
bolela evangeli.

» E ka ba sebaka sefe se setle bakeng sa setsi sa thapelo sebakeng sa heno?
Lithapelo tsa Bibele

Lithapelo tse ileng tsa rapeloa ke Jesu le baapostola li re bontsSa lintho tseo re lokelang ho
li rapella, hobane rea tseba hore ba ne ba rapela ho ea ka thato ea Molimo. Mehlala e meraro
ke ena.

Thapelo ea Morena: Ho Mattheu 6:9-13, Jesu o ile a fa barutuoa ba hae mohlala oa
thapelo. Re lokela ho rapela mantsoe ana, empa hape re lokela ho rapela ka kakaretso ka
lintho tsena tse bohlokoa.

Thapelo ea Paulose bakeng sa Baefese: Ho Baefese 3:14-19, Paulose o ile a rapella ho
tiisoa moeeng ha balumeli. Re lokela ho rapela ka tsela e tSoanang bakeng sa rona le batho
ba bang.

Thapelo ea Kotulo: Ho Mattheu 9:36-38, Jesu o ne a batla hore barutuoa ba hae ba
kopanele le eena genehelo eo a neng a e-na le eona bakeng sa ba lahlehileng, ‘'me ba rapelle
hore Molimo a romelle basebetsi kotulong ea moea.

Tloaelo ea ho Itima Lijo

Ho itima lijo ke mokhoa oa ho beha maikutlo a rona ho tsa moea le tsa bosafeleng, hole le
tsa nama le tsa nakoana. Ke pontSo ea hore lintho tsa moea le tsa ka ho sa feleng li bohlokoa
ho rona ho feta lintho tsa nama le tsa nakoana. Ona ke mokhoa oa ho matlafatsa tumelo
ea rona.

» Ho itima lijo ho fapane joang le ho ipolaisa tlala ho ghekanyetsa Molimo ho etsa ntho e
itseng?

Mehlala ea Mangolo ea ho Itima Lijo

Ena ke mehlala e ngotsoeng ka mangolong ea linako tseo ka tsona motho e mong a neng
a batla namolelo ea Molimo bophelong ba hae ka tsela e tebileng hoo a ileng a itima lijo.
Mehlala ena e khethuoe hara mangolo a mang a mangata ho bontsa feela hore hangata
Bibele e bua hantle ka ho itima lijo. Mangolong, hangata ho itima lijo ho boleloa e le karolo
ea tlhaloso hore na ke hobane’ng ha Molimo a ile a namolela.

» Moithuti e mong o lokela ho bala le leng la mangolo a latelang a buang ka ho itima lijo
‘me sehlopha se buisane ka boemo bo hlalositsoeng temaneng eo.

Lengolo

Tholoana ea ho Itima Lijo le Thapelo

2 Likronike 20

Ho itima lijo ha sechaba ho ile ha tlisa tlholo ntoeng.

Esdrase 8:21

Esdrase o ile a itima lijo, ‘me a rapella tSireletso ea Molimo kotsing.

Esthere 4:16

Bajuda ba ile ba itima lijo bakeng sa ho namoleloa ke Molimo polaong
ea bona e neng e reriloe.

Jonase 3:5-9

Ninive e ile ea itima lijo bakeng sa mohau oa Molimo.

Baahloli 20:26

Baisraele ba ile ba itima lijo hore ba fumane tataiso ea Molimo ntoeng.

1 Samuele 7:6

Iseraele e ile ea itima lijo bakeng sa tSoarelo le topollo.

Nehemia 1:4 Nehemia o ile a itima lijo bakeng sa hore Molimo a etse hore motse o
tsosoe.

Daniele 9:3 Daniele o ile a itima lijo bakeng sa ho topollo ea Iseraele kholehong.

Joele 2:12 Ho ile ha bitsoa boitimo ba lijo bo tsamaisanang le pako e le ho qoba
kahlolo.

Mattheu 4:2 Jesu o ile a itima lijo ka matsatsi a 40 ho lokisetsa tSebeletso ea hae ea
lefatSeng.

Luka 2:37 Anna e ne e le moprofeta oa mosali ea heng a geta nako ea hae a itima

lijo, ‘'me a rapela.

Diketso 10:30

Koronele o ne a itima lijo ha a fumana molaetsa o tsoang ho Molimo.

Diketso 13:2-3

Ha e ntse e itima lijo, kereke e ile ea bolelloa ke Molimo hore e romele
baromuoa.

Diketso 27:21

Paulose o ile a itima lijo, ‘me a rapela nakong ea tlokotsi.

Litaelo Tsa Jesu

Jesu o ile a re barutuoa ba tla itima lijo ha a se a le sieo ho bona ka nama (Mattheu 9:15,
Luka 5:33-35). O ile a ba laela ka mokhoa o nepahetseng oa katamelo ho boitimo ba lijo.
O ile a re ho itima lijo ho ne ho sa lokele ho etsetsoa hore batho ba bang ba ho bone.

» Bala Mattheu 6:16-18.

Mehlala ea Histori ea ho Itima Lijo

Balumeli ba bang ba kereke ea pele ba ne ba itima lijo ka Laboraro le Labohlano le leng le
le leng, kantle matsatsi a hlophisitsoeng a ho itima lijo selemo le selemo. Martin Luther,
John Calvin, John Knox, Jonathan Edwards, Charles Finney, le D. L. Moody kaofela ba ne ba

itima lijo haholo. John Wesley le Ma-Methodist a pele ba ne ba tsebahala ka ho itima lijo.
Tsoseletso e 'ngoe le e 'ngoe e bileng bohlokoa bo tSoarellang e galile ka thapelo le ho itima
lijo.

» Ke batho bafe bao o ba tsebileng ba kotutseng litholoana tse ntle ka ho itima lijo?

Bofokoli ba Kereke ea Kajeno

» Bala ho Mareka 9:29 seo Jesu a se boletseng barutuoa ka mor‘a hore ba hlolehe ho thusa
monna ea neng a e-na le modemona ka lebaka la ho se lumele ha bona. O ne a bolela hore
thapelo le ho itima lijo ke mokhoa oa ho fihlela tumelo; mme, ka hona, ke pheko ea ho se
lumele. O ne a sa bolele hore barutuoa ba lokela ho gala ho itima lijo ha ho hlaha tsietsi
feela; o ne a bolela hore thapelo ea kamehla le ho itima lijo e lokela ho ba karolo ea bophelo
ba bona, e le hore ba be le tumelo e hlokahalang bakeng sa ho tobana le mathata.

Ha re talima mantsoe ana a Jesu le mehlala e mengata ea mangolo le
ea nalane ea ho itima lijo, re ka etsa bontsa litthohonolofatso tseo re
ka li fumanang setSoantSo sa phiramiti e arotsoeng ka mekhahlelo e
mengata. Maemo a tlase a mahlohonolo a ka fumanoa ka tumelo eo
re e fihlelang ka thapelo feela. Maemo a phahameng a mahlohonolo a
tla fumanoa feela ka tumelo e fihleloang ka thapelo le ho itima lijo / \
hammoho.

Mokhoa oa ho itima lijo ka mokhoa o nepahetseng

e Tsamaisa thapelo le ho itima lijo ‘moho, e le hore ho itima lijo e se ke ea e-ba ketso
ea kantle feela, empa e be nchafatso ea moea le katoloso ea tumelo ea hao.

e Itime lijo ka sepheo sa ho tlotlisa Molimo eseng ka lebaka la boikhohomoso.
e Ha u ntse u rapela 'me u itima lijo, batla thato ea Molimo mabapi le seo u se kopang.
e Se ke oa itima lijo sebakeng sa ha u ne u lokela ho mamela.
e U se ke ua ntSa 'mele oa hao kotsi.
» Buisanang ka thapelo le ho itima lijo hoo le tlang ho ho etsa hammoho.
Ho Itima Lijo ka Polokeho

Ho itima lijo ha ho kotsi haeba ho etsoa ka nepo. Ha e le hantle, ho na le melemo e mengata
ea bophelo bo botle e tlisoang ke ho itima lijo khafetsa.

e Noa metsi nakong ea ho itima lijo. U se ke ua itima metsi.

e Qala ka ho itima lijo ka letsatsi le leng. Lelefatsa nako ka ho e eketsa butle-butle. E-
ba le beke ea ho ja hantle ka tsela e tloaelehileng lipakeng tsa boitimo ba lijo ba
letsatsi kapa ho feta.

Ho nyekeloa ke pelo kapa ho opeloa ke hlooho ke taba tse tloaelehileng ho ba sa tloaelang
ho itima lijo. Haeba motho ea phelang hantle a itima lijo khafetsa, hangata a ke ke a ba le
matSoao ao kamor’a makhetlo a ‘'maloa a pele. Tatso e mpe ka hanong le phefumoloho e
monko o mobe li tla hlaha hobane 'mele o lahla litSila tse chefo.

Nakong ea ho itima lijo ho holelele, matSoao a mangata ana a seng monate a emisa kamor'a
matsatsi a seng makae.

e Hau gala ho ja kamor’a ho itima lijo ka nako e telele, gala ka lijo tse mokelikeli joalo
ka lero la litholoana, ebe ho latela lijo tse bobebe.

Mesebetsi ea Baithuti ea Thuto ea 7

(1) Nahana ka seo u tla se etsa ho ntlafatsa tloaelo ea hau ea ho rapela. Khetha nako le
bolelele ba eona, ‘me u e behelle kathoko bakeng la thapelo letsatsi le letsatsi. Nahana ka
ho hlophisa boitimo ba lijo khafetsa.

(2) Bala tse peli tsa litemana tse buang ka ho itima lijo. Ngola serapa se setle ka e ‘ngoe le
e ‘ngoe ea litemana tsena, u hlalose boemo bo neng bo le teng le tholoana ea ho itima lijo.

Thuto ea 8
Mokhoa oa Jesu

Selelekela

» Moithuti e mong o lokela ho bala Mattheu 19:16-22 bakeng sa sehlopha. Ke'ng e u
makatsang ka karabo ea Jesu ho monna eo? Haeba u ne u utloa motsoalle a fana ka karabo
eo ho motho ea neng a botsa hore na u ka fumana bophelo bo sa feleng joang, u ne u ka
rata ho hlalosetsa motsoalle oa hao eng?

Mpho e sa Utloisisoang

Ak'u nahane u phela hantle, empa motsoalle oa hao a tla ho uena, 'me a re o rekile pheko
ea lefu le itseng le bolaeang.? E le hore a e reke, o ile a rekisa ntlo ea hae le ntho e 'ngoe
le e ‘'ngoe eo a neng a e-na le eona. O rekile pheko a e rekela oena.

» U ne u tla re'ng ho motsoalle oa hao ha a u fa mpho eo?

U ne u tla mo leboha ka seatla se bulehileng sa hae, empa u ne u ke ke ua utloisisa mpho
eo. Ke hobane'ng ha a ka fana ka chelete e ngata hakaale ho u rekela ntho eo u sa e
hlokeng?

Joale nahana pale e fapaneng. U kile ua ea ngakeng, 'me u fumane hore u na le lefu le
bolaeang. Pheko e theko e boima haholo, 'me ha u na mokhoa oa ho e lefella. U khutlela
hae, 'me u nahana ka lefu, u hlokomela hore lelapa la hao le tla lahleheloa ke uena, 'me u
ke ke ua khona ho fumana seo u se tSepileng bophelong.

Joale motsoalle oa hao oa tla, ‘me o u bolella hore o fane ka ntho e 'ngoe le e 'ngoe eo a
neng a e-na le eona hore a u rekele pheko eo. Ua e ananela hobane u ile ua utloisisa tlhoko
ea hau pele. Mpho ea hae ke bophelo ho oena.

Joale nahana ka karabelo ea batho ba lefatSe ha ba utloa evangeli. Lentsoe evangeli le
bolela “litaba tse molemo,” empa batho ba bangata ha ba utloisise hore na ke hobane’ng
ha e le litaba tse molemo.

Nahana ka monna ea bitsoang Mpho. Motsoalle oa hae o re ho eena, “Jesu o shoele
sefapanong e le sehlabelo hore u tSoareloe libe.”

Mpho oa nahana, “Ha ke motho ea mobe. Ke hantle ho metsoalle ea ka le ba lelapa la ka.
Ke hobane’ng ha sehlabelo se seholo hakaale se ka hlokahala bakeng sa libe tsa ka? Ke
hobane’ng ha ho tSoarela ho le bohlokoa hakaale?” Mpho a ka ‘na a halefisoa ke hore

3 Boholo ba lintlha tsa thuto ena li hlahisitsoe ke Ray Comfort thutong ea “Hell’s Best-Kept Secret” le buka ea sehlooho se
tSoanang. Lintlha tse ling li fumaneha ho http://www.livingwaters.com

motsoalle oa hae o nahana hore ke moetsalibe ea khopo hoo a ka hlokang lefu la Jesu hore
a tSoareloe.

Bibele e re bolella hore batho ba khopisoa ke sefapano. Batho ba batla ho fumana mokhoa
oa ho itokafatsa. Ha ba nahane hore ba hloka sehlabelo sa Jesu, kahoo sefapano se
bonahala eka ke booatla ho bona (1 Bakorinthe 1:18).

Joalo ka papiso ea pheko ea lefu, batho ha ba ananele sefapano hobane ha ba utloisise hore
na ke hobane’ng ha ba se hloka.

Tsela ea Bibele ea ho lokisetsa batho litaba tse molemo ke ho ba bontSa hore na ke
hobane’ng ha ba li hloka. Ba lokela ho elelloa hore ke baetsalibe ba seng ba tla ahloloa ke
Molimo.

» Ke hobane'ng ha motho a lokela ho thabela ho utloa evangeli?
Bohlokoa ba Kahlolo

Taba ea hore ba sa lumelang ba tla ahloloa le ho fuoa kotlo ke lebaka la bohlokoahali la
hore ea sa lumelang a thabele ho utloa evangeli.

» Bala BaHebheru 9:27 le Mattheu 12:36.
» Bala tlhaloso ea kahlolo ho Tshenolo 20:12-15.

Kahlolo ea nako e tlang ea ba sa lumelang ke lebaka le ka sehloohong leo ka lona motho e
mong le e mong ea sa lumelang a hlokang poloko.

Molimo o laela bohle ho baka (bala Diketso 17:31).

Haeba motho a sa utloisise hore sebe sa hae se tebile, ha a na lebaka la bohlokoahali la ho
lakatsa poloko.

» Ke eng e ka etsang hore motho a hlokomele hore sebe sa hae se tebile?
TSebeliso ea Molao

Batho ba bangata ha ba na thahasello ea evangeli hobane ha ba inke ba le molato. Bibele
e re batho ba bangata ba inka ba lokile (Diproverbia 20:6). Haeba u botsa motho e mong
hore na ke motho ea lokileng kapa che, hangata o tla re "e”, 'me a se a bile a itokiselitse
ho pheha khang a itSireletsa. Batho ba bangata ba nahana hore libe tsa bona ha li mpe, le
hore ba lokela ho tSoareloa. Ho fa batho bao mohau le tSoarelo ho bona ke taba e sa

utloahaleng.

Motho o tlameha ho ipona e le moetsalibe, ‘me a kholisoe ke letsoalo la hae pele a ka ipona
a hloka mohau. Molimo o fane ka molao ho bontSa sebe.

Ka lentsoe molao ha re bolele ka kotloloho litlhoko tsa Testamente ea Khale tse tsamaisang
khumamelo tempeleng. Hape ha re bue ka melao e neng e fuoe 'muso oa Iseraele, e sa

sebetseng ho rona ka tsela e tSoanang. Re bua ka tekanyetso ea Molimo ea ho loka. Morena
Davida o ile a ngola ho Dipesaleme ea 119 mabapi le
kamoo a neng a rata molao oa Molimo kateng feela joalo | “TSokoloho e ama karohano e
ka ha a ne a rata Molimo, hobane o ne o tsoa sebopehong | Phethehileng le nako e fetileng

se halalelang sa Molimo. hoo ho buuoang ka eona e
bapisoa le lefu. Re thakhisitsoe

Molao oa Molimo o re bontSa tsela eo re lokelang ho | le Kreste. Ka sefapano sa hae, re
phela ka eona, ‘me re molato oa ho se mamele. Ha ho | shoele ka ngeng ea lefatse le se
motho ea tla beoa ea lokileng ka ho boloka molao | Nang Molimo, le pono ea lona, le

(Bagalata 2:16, Baroma 3:20) hobane bohle ba se ba mokhoeng ea lona.”
entse sebe. Motho o sebelisa molao hampe haeba a - Lausanne Committee
nahana hore ho leka ho o latela ho tla mo fumantsa for World Evangelization,

The Willowbank Report

pholoho.

Molao oa Molimo o tsamaisa bophelo ba rona (1 Bakorinthe 9:21), empa ha se mokhoa oa
pholoho ea rona. Molao o ne o ke ke oa re tlisa pholohong hobane ha re na bokhoni ba ho
fihlela litlhoko tsa oona ho tloha tsoalong (Baroma 8:3, Bagalata 3:21).

Molao ha o khahlanong le evangeli morerong oa Molimo. Bibele e re bolella hore molao o
sebeletsa morero oa ho etsa hore ea sa lumelang a hlokomele tlhoko ea hae ea poloko.
Evangeli ha ea ka ea felisa molao (Mattheu 5:17) kapa ho etsa hore o se be bohlokoa ho
rona. Molao o sebetsa e le tokiso e phethehileng ea evangeli, eseng feela mehleng ea khale
empa le kajeno.

Molao ke mosuoe ea re tlisang ho Kreste (Bagalata 3:24). Batho ba bang ba nahana hore
ho bile le nako ea molao e seng e fetile, 'me joale ho na le nako ea mohau. Taba ke hore
motho e mong le e mong o tlameha ho kopana le molao oa Molimo, ‘me a hlokomele hore
o ahlotsoe pele a ka utloisisa mohau. Bala seo Moapostola Paulose a se boletseng ho Baroma
7:7.

Paulose o ile a re molao o fanoe e le hore baetsalibe ba bontSoe ba le molato ho bile ho se
boitatolo; hobane, ka molao batho ba elelloa hore ke baetsalibe (Baroma 3:19-20). Motho
e mong le e mong o tlas’a molao, ‘me o ahlotsoe ke ‘ona ho fihlela a ka pholosoa.

Evangeli ha se litaba tse monate ho motho ea sa tsebeng hore sebe sa hae se tebile.
Evangeli ke litaba tse molemo ho motho ea tsebang hore o molato, ‘me haufinyane o tla
tobana le kahlolo ea Molimo.

» Moithuti e mong o lokela ho bala Luka 18:10-14 bakeng sa sehlopha. Haeba motho a ne
a ile a bolella Mofarisi hore a ka tSoareloa ka bolokolohi ka mohau oa Molimo, a ka be a ile
a arabela joang?

Phoso ea Kajeno ea Evangeli

Kajeno baevangeli ba bangata ha ba rate ho hatisa ka matla hore motho e mong le e mong
o molato oa sebe 'me o tSoaneloa ke kahlolo ea Molimo.

Ha ba batle ho bolella batho hore ba babe.
Ba batla ho bua ka lintho tse ntle ho e-na le tse mpe.

Ba batla ho fana ka melemo ea hang-hang ea poloko, ho e-na le ea ka ho sa feleng, hobane
ba bua le batho ba tsepamisitseng maikutlo linthong tsa lefatse lena.

Ba fana ka maikutlo a hore molao oa Molimo ke ntho e mpe, ke sera sa pholoho, hape o
bohlokoa ho batho ba batlang ho pholosoa ka mesebetsi feela. Bibele e re molao o molemo
‘me oa halalela (Baroma 7:12-14); motho ea batlang ho khahlisa Molimo o tla leka ho latela
litaelo tsa Molimo bakeng sa bophelo (Pesaleme ea 119:1-8).

Ba fana ka maikutlo a hore mekhoa ea Molimo ha e khonehe ebile ha e utloahale, le hore
ha ua lokela ho jarisoa molato bakeng sa libe tsa hao.

Bothata ke hore haeba motho a hlile a se molato, a ke ke a baka e le kannete. A ke ke a
soabela seo a se entseng ntle leha a tseba hore o khethile ho etsa phoso. Haeba motho a
hlile a sa lumele hore ke moetsalibe ha a kopa tSoarelo, ruri o mpa a kopa hore Molimo a
amohele mefokolo ea hae ea botho.

‘Nete ke hore ba sa lumelang ha ba ahloleloe ho tsoaloa ba e-na le sebopeho sa boetsalibe.
Ba ahloleloa libe tsa bona tsa ka boomo le maikutlo a bona a ho fetohela Molimo (Yuda 15).

Batho ba bangata ba lumela hore Molimo o lerato ebile oa tSoarela, empa ha ba hlokomele
hore hape ke moahloli ea lokileng. Ba lebeletse hore haeba ba ka kopana le Molimo, o tla
ba tSoarela le haeba ba sa ka ba baka. Evangeli e sa fellang eo ba e utloileng e ba entse
hore ba ikutloe ba phutholohile libeng tsa bona.

Baevangeli ba bangata ba kajeno ba hatisa hore haeba motho a sokoloha, o tla phela
bophelo ba thabo haholoanyane. Ba re sebe ha se khotsofatse, empa ke Molimo ea
khotsofatsang. Ba re motho o tla fumana lerato, khotso le thabo. Ba re Molimo o na le
morero o0 babatsehang bakeng sa bophelo ba motho ka mong, ‘me morero oo o tla
phethahala haeba motho e e-ba molateli oa Molimo.

LitSepiso tsena li ka utloisisoa hampe. Molimo o fana ka lerato le khotso, empa ho tla ba le
khohlano pakeng tsa balumeli le batho ba hanang Molimo (Mattheu 10:34-36). O fana ka
thabo, empa ho ka ba le litlhoriso ka nako e le 'ngoe (1 BaThesalonika 1: 6). O na le morero
o babatsehang bakeng sa motho ka mong, empa molumeli a ka hlaheloa ke maemo a thata
le litlokotsi (2 Bakorinthe 11:24-27). Haeba motho a etsa geto ea ho ba molumeli hobane
a nahana hore bophelo ba hae bo tla ntlafala, a ka ‘na a soetseha. Batho ba bang ba utloa
bohloko haholo ka lebaka la tumelo ea bona ho Kreste.

Joalo ka balateli ba Kreste, rea utloisisa hore ho phela le Molimo ke taba e babatsehang,
esita le haeba re le tlas’a maemo a thata. Re ka bolela hore ho sebeletsa Molimo ke bophelo
bo monate. Leha ho le joalo, batho ba bangata ba sa lumelang ha ba na maikutlo a
nepahetseng a hore na bophelo bo monate ke bofe. Haeba u ba kopa hore ba hlalose
bophelo bo monate, ba bua ka bophelo bo botle, chelete, tokoloho, khotso le maemo a

mang a monate. Ba ke ke ba utloisisa hore molateli oa Kreste ea hlorisoang le ea
mahlomoleng o phela bophelo bo monate. Kahoo, haeba u bolella ea sa lumelang hore
haeba a latela Kreste o tla phela bophelo bo babatsehang, mohlomong a ke ke a utloisisa
seo u mo tSepisang sona.

Ho na le bothata bo bong ka kutloisiso e fosahetseng ea evangeli. Motho a ka 'na a amohela
molaetsa empa a sa inke e le moetsalibe ea tSoaneloang ke kahlolo. Kaha ha a bone ho
teba ha sebe, ha a bake e le kannete. Ha a batle ho pholoha sebeng, o mpa a batla melemo
e meng. A ka 'na a nahana hore o pholositsoe athe ha ho joalo.

Ha a fumane le melemo ea 'nete ea pholoho bakeng sa bophelo ba hae, hobane ha a
sokoloha ka 'nete. O leka ka nako e khutSoanyane ebe oa tlohela ka ho soetseha.

Litholoana tse mpe ka ho fetisisa tsa evangeli e fosahetseng ke hore motho ea ileng a
soetseha ha a sa na monyetla o mongata oa ho arabela evangeli ka ho e amohela nakong
e tlang.

Ka kakaretso, mathata a evangeli ea bophelo bo botle ho feta pele ke hore

E tSepisa seo Molimo a sa se tSepiseng.

Ha e utloisisoe ke motho ea sa lumelang.

Motho eo a ka 'na a se ke a sokoloha e le kannete.

A ke ke a fumana melemo eo a e lebeletseng.

5. Ha a na monyetla 0 mongata oa ho amohela evangeli nakong e tlang.

il e

» Moithuti e mong o lokela ho bala Diketso 14:21-23 bakeng sa sehlopha. Baapostola ba
ile ba bolella ba neng ba sa tsoa sokoloha hore ba lebelle eng?

Jesu o ile a lemosa barutuoa ba hae hore batho ba ne ba tla ba hloea ka lebaka la tumelo
ea bona ho Kreste. O ile a ba bolella hore ba ke ke ba pholoha ntle leha ba ka mamella ho
isa getellong. Bangoli ba bararo ba evangeli ba tlalehile mantsoe ana (Mattheu 10:22,
Mareka 13:13, Luka 21:17). Boholo ba baapostola ba pele ba ile ba shoela Kreste.

Limilione tsa balumeli ho Kreste ba bolaetsoe tumelo ea bona. Hona ha se bothata ba khale
feela. Kaholimo ho halofo ea bashoela-tumelo ba Bakreste ba bolauoe lilemong tsa bo 1900.

Haeba motho a sokoloha ka lebaka la ho tSepisoa pholoho ntle le ho tSepisoa bophelo bo
bobebe, a ke ke a lahla tumelo ka lebaka la bophelo bo thata. O ikemiselitse ho mamella
liteko molemong oa poloko ea ka ho sa feleng. Liteko li etsa hore poloko e bonahale e le ea
bohlokoa ka ho fetisang ho eena.

» Ke hobane’ng ha balateli ba Kreste ba mamella litlhoriso?
Ho Bontsa Lerato

» Moithuti e mong o lokela ho bala 2 Timothea 2:24-26 bakeng sa sehlopha. Litemana tsee
li re bolella eng ka mokhoa oo moevangeli a leng ka ‘ona?

Moevangeli ha a lokela ho bonahala a loana le batho bao a ba bolellang evangeli. Satane ke
sera, ‘'me ba sa lumelang ke batSoaruoa ba Satane. Re lokela ho hlalosa ‘nete ka bonolo.
Sepheo sa rona ke ho ba thusa, eseng ho ba hlola ka likhang. Mantsoe a sebelisitsoeng
temaneng ena a kenyelletsa bonolo le mamello.

» Moithuti e mong o lokela ho bala Tite 3:2-5 bakeng sa sehlopha. Temana ee e reng ka
boitSoaro ba moevangeli?

Re lokela ho hopola hore ntle le mohau oa Molimo, re ne re tla tSoana le batho ba lefatSe.
Molimo ha a ka a tla ho rona ka kahlolo, empa e bile ka mosa le lerato.

Moevangeli ha a lokele ho bonahala a halefetse motho ea sa lumeleng, empa o halefela
sebe |le Satane. Ha a lokela ho bonahala a le thata. Ha a lokela ho bonahala a thabela ho
fumana liphoso tsa bona, a mpe a tSoenyehe ka pholoho ea bona.

Re ithutile thutong ena hore ha re bontSe ho rata ba sa lumelang ka ho ba tSepisa lintho
tseo Molimo a sa li tSepiseng. Ha re bontSe kutloelo-bohloko ka ho itSoara joalo ka ha eka
mathata a bophelo ba bona a bohlokoa ho feta getello ea bona ea ka ho sa feleng.

Jesu o ile a phethahatsa boprofeta ba hore Messia e ne e ke ke ea e-ba motho ea loanang,
empa e ne e le ea bonolo, ‘'me a o0 ne a ke ke a ripitla motho ea seng a ntse a lemalitsoe ke
sebe (Mattheu 12:19-20).

» Tse ling tsa litsela tseo re ka bontsang lerato la Molimo ka tsona ke life ha re bolela
evangeli?

Evangeli ea Bibele

Mokhoa oa Bibele oa boevangeli ke ho sebelisa molao oa Molimo ho lokisetsa batho ho
amohela evangeli. Molao o ahlola ba sa lumelang ‘'me o ba bontSa hore ba tla ahloloa ntle
leha ba ka fumana tSoarelo.

Johanne Mokolobetsi o ile a ruta hore batho ba bake ho itokisetsa ho tla ha Morena le ho
phonyoha kahlolo (Mattheu 3:1-12).

Jesu o ile a ruta ka kahlolo le lihele ka makhetlo a mangata. O fane ka mohau ho ba
soabetseng libe tsa bona.

» Moithuti e mong o lokela ho bala Luka 7:36-50 bakeng sa sehlopha. Ke motho ea joang
ea fuoang tSoarelo?

TSebeletsong ea Jesu ha re fumane moo a ileng a tSoarela batho ba neng ba sa soabela libe
tsa bona. O ile a lemosa batho ka kahlolo. Kamor‘a koluoa eo neng ho timele batho ba
bangata, Jesu o ile a bolella letSoele hore bohle ba ne ba tla timela ha feela ba ne ba sa
bake (Luka 13:1-5).

Jesu o ile a pheta pale ea ‘'mokelli oa lekhetho le Mofarisi ba ileng ba rapela lithapelo tse
fapaneng. Molekhetho o ne a inyatsa, ‘me o ile a fumana tSoarelo. Mofarisi eena o ile a leka

ho itokafatsa. E ne e ke ke ea e-ba taba e utloahalang ho tSoarela Mofarisi eo hobane a ne
a sa lumele hore oa e hloka.

Moapostola Petrose o ile a ruta tSepiso ea bophelo bo sa feleng ‘me a biletsa batho ho baka
le ho fumana tSoarelo (Diketso 2:38, Diketso 3:19, 5:31).

Setefane ha a ne a ruta babusi ba Bajuda, ha a ka a fana ka mohau, empa o ile a ba ahlola
ka ho hana Molimo le ho tlola molao oa hae (Diketso 7: 51-53).

Paulose o ile a ruta hore batho hore ba bake hobane Molimo a ke ke a iphapanyetsa sebe
(Diketso 17:30-31).

Ha ho phoso ho bua ka thabo le tlhohonolofatso tse tlisoang ke ho ba molateli oa Kreste;
empa mokhoa o ka sehloohong oa baevangeli ba ka Bibeleng e ne e le ho ruta bakeng sa
kholiseho ka sebe le pako, ho fana ka pholoho kahlolong.

» Moithuti e mong o lokela ho bala 2 Bakorinthe 5:11 bakeng sa sehlopha. Moapostola o
ile a re o sebelisitse eng bakeng sa ho fana ka tSusumetso?

» Moithuti e mong o lokela ho bala Diketso 24:25 bakeng sa sehlopha. Paulose o ile a bua
ka eng le Felikse? Felikse o ile a ameha joang?

Mohlala oa Boevangeli ba Bibele
Phehello o ne a ntse a aba limemo tsa kereke ha a kopana le Mokete.
Mokete: Ha ke hloke kereke.

Phehello: Bibele e re motho e mong le e mong o tla ema ka pel’a Molimo e le hore a ahloleloe
libe tsa hae. Na u nahana hore Molimo o tla u amohela kamoo u leng kateng?

Mokete: E, ke nahana joalo.
Phehello: Na u motho ea lokileng?
Mokete: E, ke nahana hore ho joalo.

Phehello: Mohlomong u motle ha u bapisoa le batho ba bangata. Mohlomong u molemo ho
metsoalle le ba lelapa la hao. Empa, na u tseba tekanyetso eo Molimo a e sebelisang? Bibele
e re bolella kamoo Molimo a ahlolang se nepahetseng le se fosahetseng kateng. Mohlala, e
meng ea melao ea hae e bitsoa Melao e Leshome. Na u tseba Melao e Leshome?

Mokete: E meng ea eona.

Phehello: Ha re etse mohlala, taelo e 'ngoe e re, “U se ke ua paka leshano.” Na bophelong
ba hao u kile ua bua ntho eo e seng 'nete?

Mokete: Ehlile, e mong le e mong o kile a etsa joalo ka linako tse ling.

Phehello: Empa ho bua leshano ke ho tlola taelo ea Molimo. E 'ngoe ke ho se utsoe. Na u
kile ua utsoa letho?

Mokete: Ke lintho tse nyenyane feela, ‘'me ha ho mohla nkileng ka utloisa motho bohloko
ka ho mo utsoetsa.

Phehello: Empa Molimo ha a re tlohelle hore re ikhethele hore na re ka utsoa eng. Taelo ea
hae ke hore re se ke ra utsoa. E 'ngoe ke hore le ka mohla ha re nkele lebitso la Molimo
lefeela, re le bue ntle ho tthompho, kapa re le sebelise e le lentsoe la thohako.

[E 'ngoe le e 'ngoe ea litaelo e ka sebelisoa, empa ha |li tlamehe ho sebelisoa kaofela
mogoqgong o le mong. Ka tlaase ke mehlala.]

e Molimo o re re se ke ra feba, Jesu o itse ho lakatsa mosali ke ho feba ka pelong ea
hau.

e Molimo o itse re se ke ra bolaea, ‘me Jesu o ile a re ho hloea motho ho tSoana le ho
bolaea ka pelong.

. Molimo o re bolella hore re boloke letsatsi la Hae le halalela. Na u bolokile Letsatsi la
Morena le halalela beke le beke?

e Molimo o re bolella hore re se ke ra chacheha ka mohono, re se ke ra nahana hore
lintho li tla re thabisa ho e-na le ho thabela Molimo, re lakatse ho ba le ntho ea e
mong.

e Molimo o re bolella hore re se ke ra ba le molimo leha e le ofe 0 mong, re se ke ra
lumella ntho leha e le efe hore e be ea bohlokoa ho feta eena, ho bolelang hore ha
re lumelle letho ho re sitisa ho mamela le ho rapela Molimo kamoo ho mo tSoanelang
kateng.

[Kamor’a ho sebelisa litaelo tse ‘maloa ho bontsa hore motho o molato, re fihla getellong.]

Phehello: Hoja Molimo a ka u ahlola kajeno, u ne u ke ke ua feta. O ne o tla ba molato ka
tekanyetso ea hae. Na u ka rata ho tseba hore na u ka tSoareloa joang e le hore u se ke ua
tSaba kahlolo ea Molimo?

[Joale moevangeli a ka arolelana evangeli le ho memela motho eo ho rapela.]

» Baithuti ba babeli ba lokela ho etsa pontSo ea puisano eo ho eona e mong a fanang ka
evangeli a sebelisa Melao e Leshome. Sehlopha se ka buisana ka pontSo ena ea bona. Joale
baithuti ba lokela ho arohana ka bobeli, ‘me ba ikoetlisetse mokhoa ona oa phetiso ea
evangeli.

» U tseba joang haeba phetiso ea evangeli e atlehile?

Ho hlakile hore haeba motho a khetha ho baka le ho ba molateli oa Jesu kamor'a tlhahiso
ea rona ea evangeli, rea tseba hore e atlehile. Empa hoo ha se eona feela tekanyo ea

katleho. Molimo ke eena ea nang le boikarabello ba ho tiisa ‘nete pelong ea ea e utloang.
Haeba u ne u fana ka evangeli ka tsela eo momameli a e utloisisang, u ile ua fihletse ntho
ea bohlokoa le haeba u sa bone litholoana. Haeba a utloile ho tSoenyeha ha hau le takatso
ea hau ea ho mo thusa, hoo le hona ho lokile. Haeba a ne a halefile kapa a soma, seo ha
se bolele hore u hlolehile, haholo-holo haeba a ne a halefisitsoe ke 'nete. Molimo o
hlomphuoa ka molaetsa oa evangeli; ha u bua ka eona, u atleha nthong ea bohlokoa.

Tlhokomeliso ho Moetapele oa Sehlopha

Ona ke mokhoa o sebetsang oa ho fana ka evangeli. Ho bohlokoa hore baithuti ba ithute ho
0 sebelisa. Thutong ea sehlopha sa hao e latelang, u ba fe nako ea go bolela tseo ba
kopaneng le tsona ha ba ne ba leka ho bolela evangeli ka mokhoa ona. Ba khothatsane, ba
eletsane. Ho ka 'na ha e-ba molemo ho geta nako ea thuto ba ntse ba etsa sena 'me u
emele nako e tlang bakeng sa ho fetela thutong e latelang.

Mosebetsi oa Baithuti oa Thuto ea 8

Bolela evangeli ho bonyane batho ba bararo ka tsela eo Phehello a entseng ka eona thutong
ena. Ngola serapa se hlalosang moqogqo o mong le o mong. Itokisetse ho bua ka eona
thutong e latelang ea sehlopha.

Thuto ea 9
Thuto ea Evangeli ka SetSoantso sa Borokho

Selelekela

TIhokomeliso ho moetapele oa sehlopha: Qalong ea thuto ena, baithuti ba lokela ho bolela
tse ba etsahalletseng ha ba ntse ba bolela evangeli ka mokhoa oo ba ithutileng oona thutong
e fetileng. Hopola hore baithuti ba lokela ho khothatsana. Moithuti e mong le e mong ea
ileng a bolela evangeli ho na le ho hong ho bohlokoa hoo a ho kotutseng, leha ekaba ba
utloang ha ba ka ba e amohela.

Ha u lokisetsa thuto ena, etsa bonnete ba hore u na le letlapa la choko, le letlapa le lesoeu
kapa pampiri e kholo bakeng sa ho bontsa sehlopha setsoantso.

» Bala 1 Johanne 1:3. Ke lebaka lefe leo la ho bolela evangeli leo moapostola a faneng ka
lona?

Re bile le boitsebelo ba se boleloang ke ho kopana le Molimo le ho sokoloha, le ho gala
kamano le eena. Re boetse re na le kamano e khethehileng le batho ba bang ba nang le
kamano le Molimo. Ha re bolela evangeli, re mema ba bang ho kena kopanong ena eo re
nang le eona le Molimo le batho ba bang ba mo tsebang.

Phetiso ea Evangeli

Tsela ena ea ho fetisa evangeli e khutSoanyane ebile e khona ho lula ka kelellong. E sebelisa
setSoantso se tla hopoloa ke mang kapa mang ea se boneng ha se hlahisoa. E ka etsoa ka
metsotso e ‘'meli, kapa ea atolosoa hore e kenyelletse puisano le tlhaloso haeba momameli
a e-na le thahasello.

Tsela ena ha e hloke hore u be setaki sa litSoantSo se hloahloa. SetSoantSo se bonolo, 'me
ho utloisiseha hona ha sona ho thusa momameli ho se hopola.

Joale re tla feta methating ea ho se taka, le mantsoeng a se hlalosang a tsamaeang le karolo
e 'ngoe le e 'ngoe e tlang ho takoa.

Tlhokomeliso ho moetapele oa sehlopha: Bontsa tsela ena ea ho fetisa evangeli baithuti ba
shebile. Leka hore u se ke ua ekeletsa litlhaloso tse ling tse sieo mokhoeng ona oa
phetiso. E lokela ho ba khutsoanyane e le hore baithuti ba khone ho ithuta eona
habonolo. Baithuti ba se ke ba leka ho kopitsa setsoantso sena nakong eo ba lebelletseng
ha se bontsoa lekhetlo la pele.

Nakong ea pontso ea bobeli, baithuti ba lokela ho taka mokhahlelo ka mong oa setsoantso
ha u ntse u se taka holim'a ntho e kholo hoo sehlopha se ka e bonang. Leka hore u se ke
ua eketsa litlhaloso tse ling mokhoeng ona oa phetiso. Kamor’a pontso ea bobeli, sehlopha

se lokela ho tsoela pele ho ithuta litlthaloso tse fanoeng karolong e hlahlamang, ebe se
khutlela phetisong ena ho itloaetsa ho e etsa.

Seo U Tla se Bua Karolong ka 'ngoe ea SetSoantso

Karoloea 1

“Molimo o bopile motho e mong le e mong hore a be le kopano le eena, ‘'me a phele bophelo
bo hlohonolofetseng. Ha a ka a etsa hore bophelo bo be le mathata le mahlomola.”

[Ngola lentsoe “"Molimo”, ‘'me u take motho.]

MOLIMO

Karolo ea 2

“Motho o arohane le Molimo ka lebaka la sebe. Batho ba pele ba ile ba etsa sebe, ‘me motho
e mong le e mong ho tloha ka nako eo o sitetsoe Molimo.”

[Taka karohano 'me u ngole lentsoe "sebe."]

—N

sebe

Karolo ea 3

“Molimo ke Moahloli ea lokileng, ‘'me ka letsatsi le leng ba sa lumelang ba tla ahloleloa ho
ea liheleng ka ho sa feleng ntle leha ba ka fumana mohau, ‘me ba khutlela kamanong le
Molimo.”

[Taka motsu, 'me u ngole lentsoe "lihele."]

LIHELE 3

Karolo ea 4

“Ha ho letho leo re ka le etsang le re khutlisetsang ho Molimo kapa ho re fumantSa mohau
— ha se mesebetsi e metle, ho kena kereke, meetlo ea bolumeli, ho fana ka chelete....”

[Taka metsu ka ntho e 'ngoe le e 'ngoe e lethathamong lena.]

Karolo ea 5

“Boemo bona ba rona bo ka be bo se na tSepo hoja Molimo a sa ka a etsa tsela ea hore re

khutlele ho eena. Jesu Mora oa Molimo o ile a shoa sefapanong e le sehlabelo hore re khone
ho tSoareloa. Kamor’a matsatsi a mararo, o ile a tsosoa bafung.”

[Taka sefapano.]

MOLIMO

LIHELE 5

Karolo ea 6

“Empa ha hoa lekana ho tseba sena feela. Motho ka mong o tlameha ho etsa khetho ea ho
pholosoa le ho khutlela ho Molimo. Motho o tlameha ho baka, eleng se bolelang ho soabela

sebe hoo a ikemisetsang ho se tlohela. Motho ea bakang a ka amohela tSoarelo ka ho e
kopa ho Molimo ka thapelo.”

[Taka motsu 'me u ngole mantsoe ana “baka” le "amohela.”]

baka
amohela

LIHELE 6

Karolo ea 7

“U nahana hore u hokae setSoantSong see? Na ho bile le nako e ikhethang bophelong ba
hao eo u ileng oa bakela libe tsa hao, oa amohela tSoarelo ea Molimo, ‘'me oa qala ho phelela
Molimo; kapa u ntse u arohane le Molimo ka lebaka la sebe sa hao?”

[Emela karabo. Batho ba bangata ba tla lumela hore ba ntse ba arohane le Molimo]

“Na u se u ikemiselitse ho nka mohato oo—oa ho baka, ho amohela tSoarelo, le ho gala ho
phelela Molimo? Nka thabela ho rapela le oena hona joale.”

[Rapela thapelo e kang e latelang.]

“Morena, ke a tseba hore ke moetsalibe ‘me ke lokeloa ke kotlo e sa feleng. Ke soabile
bakeng sa libe tsa ka, 'me ke ikemiselitse ho li tlohela. Ke u kopa hore u ntSoarele, eseng
hobane ke tSoaneloa ke eona, empa hobane Jesu o ile a shoa sebakeng sa ka. Kea u leboha
ka poloko. Ho tloha joale ho ea pele, ke tla u phelela.”

Litlhaloso
Karoloea 1

Qalo ea karolelano ena e ka fetoloa hore e lumellane le maemo a momameli. Ho e-na le ho
re “bophelo bo tletseng mathata le mahlomola,” moevangeli a ka bolela ntho e 'ngoe eo ka
kotloloho e amanang le seo momameli a se tsebang.

Karolo ea 2

Ho bohlokoa hore momameli a hlokomele hore eena ka boeena o molato oa sebe 'me o
arohane le Molimo. Ha se hore feela hore o kahar’a boemo bo bakuoeng ke sebe sa Adama.

Karolo ea 3
Sena se bontsSa karolo e tebileng ka ho fetisisa ea boemo boo moetsalibe a leng ho bona.
Karolo ea 4

Sepheo sa karolo ena ke ho bontSa momameli hore ha a lokela ho tSepa ntho e fosahetseng
bakeng sa poloko. Karolo ena e ka etsoa hore e nyallane le litthoko tsa momameli.
Moevangeli o lokela ho leka ho bua ka lintho tseo e ka ‘nang eaba momameli oa li tSepa.

Karolo ea 5

Tsela e bonolo ea ho hlalosa pheko ke ho re “Jesu o shoele sefapanong e le sehlabelo e le
hore re khone ho tSoareloa.” Morero oa karolo ena ke ho thusa momameli ho hlokomela
hore o lokela ho itSetleha ka poloko eo Molimo a faneng ka eona.

Karolo ea 6

Moevangeli o leka ho tlisa momameli motsotsong oa ho etsa geto. Momameli o lokela ho
hlokomela hore o tlameha ho iketsetsa khetho ea motho ka mong. O lokela ho tseba tlhaloso
e nepahetseng ea pako, kahoo oa tseba hore pako ke ntho e fetang ho ikoahlaea le ho
bolela feela hore o kopa tSoarelo. O hloka ho tseba hore o lokela ho rapela a kope tSoarelo
ho Molimo.

Karolo ea 7

Mothating ona, moevangeli o leka ho etsa hore momameli a lumele hore o hloka pholoho.
Karolelano ena e etselitsoe ho thusa motho ea sa bolokehang ho hlokomela hore ha a
bolokeha. Mantsoe a potso e botsoang mona a khethuoe ka hloko. Batho ba bangata ba
nahana hore ba lokela ho kopa tSoarelo letsatsi le letsatsi empa ba ntse ba tsoela pele ho
iphelela sebeng. Potso e botsa hore na ho bile le nako e khethehileng eo motho a ileng a
pholosoa, 'me bophelo bo bocha ba gala. O lokela ho hlokomela hore haeba a e-so ka a
sokoloha, o ntse a arohane le Molimo ka lebaka la sebe sa hae. Kamor’a mona, moevangeli
o ithaopela ho rapela le eena bakeng sa pholoho.

Haeba momameli a sa utloisise tlhoko ea hae kapa a e-so ikemisetse ho baka, moevangeli
ha a lokela ho mo petelletsa ho rapela. Haeba a ka rapela ntle le ho baka le ho sokoloha e
le kannete, o tla ba le kholiseho eseng ea ‘nete ka pholoho kapa a ka 'na a lumela hore
eena tSokoloho ha e sa tla mo etsahalla. Efe le efe ea tsena tse peli e ka etsa hore ho se
hlole ho e-ba bobebe hore motho eo a ka pholosoa hamorao.

SetSoantSo sena se ka hlahisoa kapele. Haeba u hlaheloa ke monyetla oa ho bolela evangeli,
u ka botsa habobebe feela, “Na u ka mpha metsotso e ‘meli hore ke u bontSe setSoantso se
bontSang seo Bibele e reng ke tsela ea ho tseba hantle hore u pholositsoe?” Seo se etsa
hore motho enoa a tsebe hore ha u na ho nka nako ea hae e ngata. Haeba a ka ba le
thahasello ‘'me a batla hore le bue ka taba ena, u ka nka nako e fetang mona.

Ke ntho e tloaelehileng hore batho ba be le thahasello setSoantSong sena. Hangata motho
o tla kopa setSoantSo seo hore a ipolokele sona kamor'a hore moevangeli a gete.

Tlhokomeliso ho Moetapele oa Sehlopha

Bontsa baithuti mokhoa ona oa ho fetisa evangeli hape ka makhetlo a ‘'maloa. Qoba ho
ekeletsa maikutlo kapa litlhaloso tse ling phetisong ena hobane baithuti ba tla ithuta eona
habonolo haeba e le khutsoanyane. Kamor’‘a ho e bontsa makhetlo a ‘maloa, baithuti ba ka
fapanyetsana ho bontsa phetiso ena kapel’a sehlopha, ha litho tsa sehlopha li ntse li ba
thusa ho hopola lintlha. Kamor'a moo, baithuti ba ka arohana ka lihlopha tsa ba babeli ho
itloaetsa phetiso ena e mong ho e mong.

Mesebetsi ea Baithuti ea Thuto ea 9

(1) Fetisetsa evangeli ho bonyane ba bararo ba sa lumelang ka setSoantSo sa borokho.
Ngola serapa se hlalosang se etsahetseng ho e 'ngoe le e 'ngoe ea liketsahalo tsena 'me u
itokisetse ho bua ka eona kopanong e latelang ea sehlopha.

(2) Ha u lokisetsa thuto e latelang, bala le ho thuisa ka Baroma 1-3, Baroma 5 le Baroma
10.

Thuto ea 10
Tsela ea Roma

Tlhokomeliso ho Moetapele oa Sehlopha

Etsa hore baithuti ba tlalehe ka thuto/phetiso ea bona ea evangeli ba sebelisa setsoantso
sa borokho.

Selelekela sa Buka ea Baroma

Paulose o ne a rerile ho nka leeto la ho ea Roma. O ne a batla ho bolela evangeli teng
(Baroma 1:15), ho matlafatsa balumeli (Baroma 1:11-12), le ho fumana tSehetso ea kereke
ea Roma bakeng sa leeto la boromuoa ho ea Spain (Baroma 15:24).

Sepheo sa lengolo le eang ho Baroma e ne e le ho tsebahatsa Paulose le thuto ea hae ea
bolumeli ea pholoho ho balumeli ba Roma. Lengolo lena le bontSa motheo oa mosebetsi oa
boromuoa lefatSeng ka bophara ka ho hlalosa thuto-Molimo ea pholoho.

Paulose o0 ne a rerile ho sebelisa kereke ea Roma e le setsi sa boitlhopho bakeng sa ho
thakhola mosebetsi oa boromuoa Spain, eo e neng e le kolone ea khale ka ho fetisisa ea
Roma ka bophirimela hape e le setsi sa tsoelo-pele ea Roma karolong eo ea lefatse.

Ketelo ea Paulose Roma ha ea ka ea etsahala ka tsela eo a neng a rerile ka eona. O ile a
tSoaroa Jerusalema. Eitse ha a bona eka a ke ke a fumana toka, o ile a ipiletsa ho Cesare.
Kamor’'a leeto le kotsi, le neng le kenyelletsa ho soahlamana ha sekepe, o ile a fihla Roma
e le motSoaruoa ka selemo sa A.D. 60. Leha a ne a le litlamong, o ne a lokolohile ho amohela
baeti; hape, o ne a e-na le tSebeletso e ileng ea fihlela kakaretso ea motse oo (Diketso
28:30-31). Paulose o boletse hore liketsahalo tsa Roma li ile tsa sebetsa molemo oa ho
ntSetsa-pele evangeli. (BaFilipi 1:12) Ho ne ho e-na le ba sokolohileng esita le ka tlung ea
Cesare. O ile a lokolloa kamor'a lilemo tse peli. Hore na o ile a getella a nkile leeto la ho ea
Spain kapa che ha ho tsejoe.

Ho na le lipotso tse ‘maloa tseo ka tlholeho li ka ‘'nang tsa hlaha ka lebaka la kopo ea Paulose
ea hore ba thuse ho thakhola leeto la hae la boromuoa. Motho a ka 'na a botsa, “Ke
hobane’ng ha e le uena ea lokelang ho tsamaea?” Kahoo, Paulose o ile a qala lengolo ka ho
bolela boinehelo ba hae mosebetsing oa boevangeli (Baroma 1:1). Hamorao o ile a hlalosa
pitso ea hae e khethehileng le katleho ea hae e le moapostola ho Balichaba (Baroma 15:15-
20).

Potso e 'ngoe e ka ‘nang ea hlaha ke ena, "Hobaneng e mong le e mong a hloka ho utloa
evangeli? Mohlomong molaetsa ona ha o hlokahale hohle.” Paulose o hlalositse molemo oa
evangeli bakeng sa meloko eohle ea batho lefatSeng ka bophara (Baroma 1:14-16, Baroma
10:12) le ho potlaka ha mosebetsi oa boromuoa (Baroma 10:14-15). O ile a bontsa hore

molaetsa ona o sebetsa ho motho e mong le e mong lefatSeng le hore motho e mong le e
mong o hloka ho o utloa.

Buka ea Baroma ho Tloha ka Nako eo ho Fihlela Joale

Lengolo lena le sa ntse le sebetsa morero oa lona oa sethathong oa ho fana ka motheo
bakeng sa tSebetso ea boromuoa. Leha ho le joalo, le etsa ho fetang hoo. Joalokaha Paulose
a ile a hlalosa hore na ke hobane’ng ha e mong le e mong a lokela ho utloa molaetsa, o ile
a hlalosa hore na molaetsa oo ke ofe le hore na ke hobane’ng ha batho ba ka bolokeha ka
tsela ena feela. O ile a arabela likhanyetso tse ling tse tloaelehileng. Tlhaloso ena le ho
sireletsa molaetsa 0o a neng a o bolela li nka karolo e kholo ea buka ena ‘me li bopa tSobotsi
ea eona.

Baroma ke tlhaloso ea thuto-Molimo ea pholoho. Thuto-Molimo ea Paulose ea poloko e ile
ea fana ka tSireletso ea hang-hang khahlanong le BatSehetsi ba Se-Juda; ‘me hape e thusa
ho lokisa liphoso tsa mehleng ea joale mabapi le lithuto tsa pholoho.

William Tyndale, selelekeleng sa hae sa buka ea Baroma, o boletse hore sepheo sa Paulose
e ne e le ho beha ka bokhutSoanyane thuto eohle ea evangeli ea Kreste le ho etsa selelekela
sa Testamente ea Khale eohle.*

Nalaneng ka bophara, Molimo o sebelisitse lengolo le eang ho Baroma ho tsosolosa linnete
tsa bohlokoa ka ho fetisisa ha li ne li lebetsoe ho Baroma ho tsosolosa linnete tsa bohlokoa
ka ho fetisisa ha li ne li lebetsoe.

Ka 386, Augustine o ile a itlama ho tlohela bophelo ba hae ba sebe kamor'a ho bala Baroma
13:13-14.

Ka 1515, Martin Luther o ile a hlokomela se boleloang ke Baroma 1:17. O ile a bona hore
ea tla pholoha kahlolo ea Molimo ke ea nang le tumelo e pholosang. Sena se ile sa mo nea
motheo oa tiisetso ea poloko eo e neng e le khale a e batla. E ile ea e-ba motheo oa molaetsa
oa hae oa hore ke tumelo feela tsela eo re ka bolokehang ka eona.

Ka 1738, John Wesley o ile a fumana tiisetso ea pholoho eo a neng a ile a e batla ka lilemo.
Hona ho etsahetse ha a le kopanong le bahlankana ba bang ba neng ba atisa ho kopana ho
ithuta mokhoa oa ho latela Bokreste ba mangolong. Ha
motho e mong a ntse a bala selelekela sa Luther sa buka | “Morero o akaretsang oa lengolo
ea Baroma, Wesley o ile a utloa pelo ea hae e futhumala lena ke ho phatlalatsa morero

ka tsela e makatsang. O ile a fana ka bopaki a re, “Ke | kapa taelo e Molimo ea ka ho sa
ile ka ikutloa ke tSepa Kreste, Kreste feela, bakeng sa Ie;ZIe‘rIIEgaI Ii;ZII;enl;goe;afet:glzak’e Ea_
poloko ea ka: ‘me ka fuoa tiiso ea hore o tlositse libe tsa ! '

. ea sa lumeleng o tla ahloloa.”
ka, e leng tsa ka, ‘me a mpholosa molaong oa sebe le
lefu ”s - John WeSIey

4 William Tyndale, “Prologue to Romans,” English New Testament, 1534.
5 John Wesley, The Works of John Wesley, (Kansas City: Nazarene Publishing House, n.d.), 103.

Ho banna bana ba bararo, ho utloisisa molaetsa oa buka ea Baroma e bile tSusumetso ea
ho bolela evangeli ka cheseho. Buka ena e ntse e fihlela morero oa eona oa ho fana ka
motheo oa boromuoa ka ho hlalosa thuto-Molimo ea poloko.

Buka eohle ea Baroma ke tlhaloso ea lipolelo tse ho Baroma 1:16-18.

Litaba tsohle tse hlahang litemaneng tsa 1-14 li lebisa polelong e temaneng ea 15 moo
Paulose a itseng, “Ke na le cheseho ea ho bolela Evangeli.” Litemana tsa 16-18 li hlalosa ka
bokhutSoanyane hore na evangeli ke eng le hore na ke hobane'ng ha bohle ba e hloka.
Evangeli ke molaetsa oa hore baetsalibe ba ka beoa ba lokileng ka tumelo. Lebaka leo ka
lona bohle ba hlokang molaetsa ona ke hobane ba tlas’a khalefo ea Molimo.

Tsela e 'ngoe ea ho bolela morero oa mantlha oa buka ea Baroma ke ho re ke
tlhaloso ea evangeli, e thehiloeng molaong oa Molimo oa hore mang le mang ea
lumelang o tla bolokeha le hore mang kapa mang ea sa lumeleng o tla ahloloa.

Sehlohlolo sa buka ea Baroma se fumanoa ho Baroma 10:13-15, moo Paulose a hlalosang
hore na ke hobane’ng ha e le taba e potlakileng hore mangosa a tsamaise evangeli. Batho
ba pholosoa ka ho lumela, empa ba ke ke ba e lumela ntle le hore ba e utloe.

Polelo ea Evangeli e tsoang ho Baroma

Evangeli e ka hlalosoa ho sebelisoa litemana tse tsoang bukeng ea Baroma feela. Mokhoa
ona oa phetiso ea evangeli ka nako tse ling o bitsoa “Tsela ea Roma.”

Polelo ea pele ea tlhaloso bakeng sa temana ka 'ngoe ke ea bohlokoa ka ho fetisisa eo u
lokelang ho e hopola.

» Bala Baroma 3:23.

Motho e mong le e mong o entse sebe ka ho etsa lintho tseo a tsebang hore li
fosahetse.

Temana ena e bontSa bothata ba sebele boo batho ba nang le bona. Ha ba ka ba mamela
Molimo; ba tlotse molao oa Molimo ka boomo. Ha ho motho eo e leng mokhelo. Ha ho motho
ea ka amoheloang ke Molimo ka lebaka la hore esale a etsa se nepahetseng.

Bakeng sa ho hatisa ntlha ena haholoanyane, u ka sebelisa Baroma 3:10 le Baroma 5:12.
» Bala Baroma 6:23.

Baetsalibe ba fumana moputso oa lefu la ka ho sa feleng, empa Molimo o fana ka
bophelo bo sa feleng e le mpho ka Jesu.

71



Temana ena e bontsa hore na ke hobane’ng ha sebe se tebile hakana. Ka lebaka la sebe,
kotlo ea lefu e fetisetsoa ho motho e mong le e mong. Ke lefu la ka ho sa feleng, kahlolo ea
Molimo e lokelang moetsalibe e mong le e mong.

Ho fapana le lefu leo re le fumaneng e le moputso, Molimo o fana ka mpho ea bophelo, ntho
eo re sa kang ra e sebeletsa.

» Bala Baroma 5:8.
Mpho ea Molimo e tlisitsoe ka lefu la Kreste bakeng sa rona.

Molimo o ne a sa ikemisetsa ho re fa kahlolo e re tSoanelang. Kaha oa re rata, o ile a
lokisetsa hore re fumane mohau. Jesu o ile a shoa e le sehlabelo e le hore re ka tSoareloa.
Molimo ha a ka a emela hore re etse ho hong ho tSoanelang poloko—e tla ho rona re sa
ntse re le baetsalibe. Poloko ha e fuoe batho ba lokileng, empa e fuoa baetsalibe.

» Bala Baroma 10:9.

Ntho feela e hlokahalang bakeng sa pholoho ke hore moetsalibe a lumele hore ke
moetsalibe ‘'me a lumele tSepiso ea Molimo ea tSoarelo ka lebaka la lefu le tsoho
ea Jesu.

Ho thoe’'ng ka pako? Haeba motho a lumela hore o entse phoso, ‘me a batla ho tSoareloa,
o bolela hore o ikemiselitse ho tela libe tsa hae.

» Bala Baroma 10:13.

Tlhahiso ea poloko ke bakeng sa motho e mong le e mong.

Ha ho motho ea gheletsoeng ka thoko. Ha ho letho le leng le hlokoang.
» Bala Baroma 5:1.

Ho lumela tSepiso ea Molimo ho re etsa metsoalle ea Molimo, e seng e sa nkoe re
le molato.

Ho ba le khotso le Molimo ho bolela hore ha re sa le lira tsa hae; re boelane. Sebe se ileng
sa re arohanya le Molimo se tlositsoe tseleng. Ho beoa ea lokileng ho bolela ho balloa hore
motho ha a na molato. Ho lokafatsoa ka tumelo ho bolela hore ho lumela tSepiso ea Molimo
ke sona feela se hlokahalang bakeng sa tSoarelo ea rona.

» Bala Baroma 8:1.
Hobane re hokahane le Kreste, ha re sa ahloleloa libe tseo re li entseng.

Kreste o phetse bophelo bo se nang sebe, ‘me a phethahatsa tlhoko ea toka ka lefu la hae
sefapanong. Ka tumelo re ikamahanya le eena, ‘me re amoheloa ke Molimo Ntate. Molimo
o re tSoara joalo ka ha eka ha ho mohla re kileng ra etsa sebe.

Qetello

Hlalosa hore ea sa lumelang a ka pholosoa ka ho rapela Molimo, ho bolela hore ke
moetsalibe le ho kopa tSoarelo a itSetleha ka lefu la sehlabelo la Jesu le tsoho ea hae.

Bakeng sa ho Ithuta le ho Itloaetsa

Tsela e ntlehali ea ho ithuta le ho sebelisa mokhoa ona ke ho gala ka ho tSoaea temana ka
‘ngoe eo u tla e sebelisa ho Baroma ka ho e kenya ka lesakaneng kapa ho e sehella mola
ka Bibeleng ea hao. Ebe u ngola nomoro pela temana ka 'ngoe e bontSang tatellano ea
tSebeliso ea tsona. Mohlala: haufi le temana e tla sebelisoa pele, ngola nomoro 1.

Itloaetse ho fana ka evangeli. Bala temana ka 'ngoe, 'me u fane ka tlhaloso e lumellanang
le eona. Etsa bonnete ba hore o kenyelletsa mehopolo e polelong ea pele kamor'a temana
ka 'ngoe (ka holimo). Ebe u eketsa tlhaloso leha e le efe e hlokahalang, u sebelisa lipolelo
tse ling haeba li thusa. Ha ho hlokahale ho sebelisa mantsoe a fanoeng thutong ena ka
kotloloho.

Itloaetse taba ena ho fihlela u khona ho e etsa ntle le ho sheba letho haese Bibele.

TIhokomeliso ho moetapele oa sehlopha: Baithuti ba babeli kapa ba bararo ba lokela ho
bontsa tSebeliso ea Tsela ea Roma bakeng sa sehlopha. Sehlopha se lokela ho buisana ka
litsela tseo se ka ntlafatsang mokhoa ona oa phetiso ka tsona. Joale, baithuti ba lokela ho
arohana ka lihlopha tsa ba babeli bakeng sa ho ikoetlisa. Moithuti ka mong o lokela ho etsa
phetiso ena habeli, ho bamameli ba sa tSoaneng.

Mesebetsi ea Baithuti ea Thuto ea 10

(1) U sebelisa Tsela ea Roma, fana ka evangeli ho bonyane batho ba bararo. Ngola
seratsoana ka mogogqo o mong le o mong 'me u itokisetse ho bua ka eona ha u tla thutong
e latelang ea sehlopha.

(2) Itokisetse ho ngola ka hlooho (u sebelisa Bibele ea hau feela) litemana tsa Tsela ea
Roma le bonyane polelo e le 'ngoe ea tlhaloso bakeng sa e 'ngoe le e 'ngoe galong ea kopano
ea sehlopha e latelang.

(3) Thuto e latelang e bua ka thero ea evangeli. Ha u itokisetsa thuto ena, ngola moralo
kapa kakaretso ea thuto ea evangeli eo u e rerileng, eo u e utloileng, kapa eo u batlang ho
e etsa. U tle le eona kopanong e latelang ea sehlopha.

Tlhahlobo ea Thuto ea 10

Ngola u bolele litemana tsa mangolo a sebelisitsoeng phetisong ea evangeli ka Tsela ea
Roma. Ka tlas’a litemana, ngola bonyane polelo e le 'ngoe ea tlhaloso. U se ke ua ngola
litemana.

(1) Baroma

(2) Baroma

(3) Baroma

(4) Baroma

(5) Baroma

(6) Baroma

(7) Baroma

Thuto ea 11
Thero ea Evangeli

Selelekela

» Moithuti e mong o lokela ho bala 1 Bakorinthe 1:17-25 bakeng sa sehlopha. Mokhoa oa
Molimo oa ho pholosa ba lahlehileng ke ofe?

Bajuda ba ne ba lebeletse matla a ho lopolla sechaba sa bona. Ba ne ba batla molaetsa oa
matla o nang le matSoao a matla ho paka hore o tla sebetsa.

Balichaba ba ne ba batla bohlale bakeng sa ho utloisisa bophelo le ho ba le katleho lefatseng.
Ba ne ba batla molaetsa o neng o tla hlalosa hore na ba ka fumana seo ba se batlang joang.

Sefapano se ne se emetse boinehelo le sehlabelo. Ho Bajuda ba neng ba batla matla, se ne
se bonahala eka ke bofokoli. Ho Balichaba ba neng ba batla bohlale ba lefatSe, se ne se
bonahala eka ke bothoto. Ha e le hantle, matla le bohlale ba Molimo li ile tsa bonahatsoa
lefung la Kreste. Sefapano se ne se shebahala joaloka bofokoli le bothoto ba Molimo, empa
se ne se le seholo ho feta boiteko bo botle ka ho fetisisa ba batho.

Molaetsa oa evangeli o hanana le litakatso tsa tlhaho, tsa boetsalibe tsa botho. E hloka pako
le ho inehela ho Molimo. O bonahala eka ke molaetsa oa booatla, hobane batho ba batla ho
utloa hore na ba ka fumana seo ba se batlang joang.

Molimo o khethile ho sebelisa evangeli ho pholosa batho. O fane ka mosebetsi oa ho
phatlalatsa ho balumeli. Lentsoe thero ha le bolele feela motho ea buang le letSoele, empa
le bolela phatlalatso ea evangeli ka mekhoa e fapaneng. Taba ea litemana tsena ha se hore
thero ea phatlalatsa ke ‘ona mokhoa o khethiloeng ke Molimo. Taba ke hore evangeli ke
mokhoa oa Molimo.

» Temana e bolela’ng ha e re polelo ea sefapano ke booatla ho ba sa lumeleng?
Ho Hlalosa Thero ea Evangeli

Lentsoe lena thero le ka 'na la sebelisoa ka kutloisiso e pharalletseng ho bolela mefuta e sa
tSoaneng ea ho fetisa Lentsoe la Molimo. Leha ho le joalo, thutong ena, re tla sebelisa
lentsoe thero ka kutloisiso ea lona e tloaelehileng: ho bolela motho ea buang Lentsoe la
Molimo phuthehong ea batho.

Thero ea Evangeli ke ha evangeli e boleloa moo batho ba kopaneng hammoho. Ha se feela
ho fetisa taba ea sehlooho leha e le sefe kapa litemana tsa mangolo. Ke phetiso ea litaba
tse molemo.

75



Hangata moreri oa evangeli o leka ho susumelletsa bamameli ba hae hore ba arabele
molaetsa ka ho o amohela hang-hang, ka sepheo sa hore ba sokolohe hang-hang. Molaetsa
o etselitsoe ho ba biletsa getong eo.

Litaba tsa molaetsa oa boevangeli li khethiloe ka hloko. Morero oa molaetsa ona ha se
haholo-holo thuto. Moreri o leka ho fana ka litaba tseo bamameli ba |li hlokang ho fihlela
geto ea ho sokoloha. Molaetsa ona o akarelletsa tlhaloso ea motheo ea evangeli, kamoo
momameli a lokelang ho arabela kateng, le phello e ka bang teng ka lebaka la geto eo.

Thero e ka 'na ea etsahala sebakeng se khutsitseng, se hlophisehileng joaloka phuthehong
ea kereke e kahar’a mohaho oa kereke kapa ho letSoele la batho ba bokaneng sebakeng se
seng ka mabaka a mang. LetSoele le ka 'na la thabela molaetsa, kapa le ka ‘na la se thabe.

» Ke maemong afe a fapaneng moo u boneng evangeli e boleloa?
Tataiso Bakeng sa Thero ea Evangeli

Kahobane ho na le phapang lipakeng tsa ho rera ka kerekeng le ho rerela sehlopha se
fapaneng, re tla qala pele ka ho fana ka litataiso tse sebetsang therong ea evangeli ka
kerekeng. Karolong e 'ngoe hamorao, re tla fana ka tataiso e sebetsang therong ea kantle.

(1) Hlalosa temana ea lengolo.

Lentsoe la Molimo le matla, kahoo moreri o lokela ho le sebelisa. Ha ho hlokahale hore
temana e be telele kapa hore moreri a gete nako e telele a hlalosa lintlha tsa eona. O lokela
ho sebelisa lengolo le tSehetsang molaetsa oa evangeli. O lokela ho etsa bonnete ba hore
lipolelo tsa hae tsa bohlokoa ka ho fetisisa li thehiloe lengolong, kahoo ho sebelisoa matla
a Lentsoe la Molimo. Ha a lokele ho khetha ho sebelisa karolo ea temana e nang le moelelo
o fapaneng le moelelo oo e o bolelang.

(2) O lokela ho hlalosa mantsoe a pako le tumelo.

Bamameli ba ka 'na ba e-ba le maikutlo a fosahetseng mabapi le hore na mantsoe ana a
bolela’ng. Ba ka 'na ba nahana hore pako e bolela ho lokisa bophelo ba hao e le hore Molimo
a u amohele. Ba lokela ho tseba hore pako e bolela ho soabela sebe sa hao hoo u
ikemiselitseng ho lopolloa ho sona.

Bamameli ba ka 'na ba nahana hore tumelo e bolela ho lumela bolumeling bo itseng kapa
ho latela meetlo ea bolumeli. Ba hloka ho tseba hore tumelo e pholosang ke ho beha tSepo
ea hao ka botlalo tefong ea Kreste bakeng sa pholoho.

(3) Hatisa taba ea hore motho e ba Mokreste hang ha a sokoloha.

Batho ba bangata ba na le maikutlo a fosahetseng ka se boleloang ke ho ba Mokreste le
hore na motho e ba Mokreste joang. Ba ka 'na ba nahana hore moreri o mpa feela a batla
hore ba kenelle bolumeling haholoanyane kapa e be karolo ea kereke ea hae. Ba ka 'na ba
nahana hore o mpa a batla hore ba gale ho phela bophelo bo thata haholoanyane. Hatisa

taba ea hore ha moetsalibe a sokoloha oa baka, o fumana tsoarelo, ‘'me o gala kamano ea
botho le Molimo.

(4) Hanyetsa mabaka a fosahetseng ao batho ba nang le ‘ona a ho ipolela hore ke
Bakreste.

Lichabeng tse ling, batho ba bangata ba nahana hore ke Bakreste. Ba ka 'na ba nahana
hore ke Bakreste hobane ba bile kerekeng, ba etsa lintho tse molemo, ba lumela lintho tse
itseng, kapa ba bile le phihlelo ea moea. Ntle le ho hatisa tSokoloho, hlalosa bophelo ba
kamano le Molimo le kutlo e latelang pako.

(5) Etsa bonnete ba hore batho ba sa keneng kereke ba tla u utloisisa.

U se ke ua sebelisa mantsoe a tsejoang ke batho ba bolumeli feela. U se ke ua bua ka
litloaelo tsa bolumeli tseo bamameli ba hao ba sa li utloisiseng.

» Ke mantsoe afe a sebelisoang kerekeng ea heno ao batho ba sebakeng sa heno ba ka
‘'nang ba se a utloisise?

(6) Fana ka monyetla oa tsSoarelo, likamano le Molimo, le bophelo bo sa feleng.

Ena ke melemo ea bohlokoa ka ho fetisisa ea ho tsoaloa hape. BontSa ho teba ha boemo
ba moetsalibe ka ho hlalosa kahlolo le kotlo e sa feleng e tla tlela ba sa lumelang.

(7) Qoba ho tsepisa melemo eo evangeli e sa e tSepisang.

Haeba batho ba nahana hore monyetla oa poloko o kenyelletsa melemo ea lintho tse
bonahalang e tsoang ho Molimo kapa ho kereke, katleho, pholo bokuling, kapa mofuta o
mong oa ntlafatso ea boemo ba bophelo, ba ka 'na ba leka ho amohela melemo eo ntle le
ho baka e le kannete.

U ka hlalosa hore ha Molimo a laola bophelo ba motho, o tla mo tataisa, a mo hlohonolofatse,
a be a mo thuse mathateng a hae. Leha ho le joalo, ha rea lokela ho tSepisa hore mathata
‘ohle a bona a tla rarolloa haeba e e-ba balateli ba Kreste. Ho batho ba bang, bophelo bo
ka ba boima le ho feta ka lebaka la litlhoriso.

(8) Se ke oa hokahanya tsokoloho le ho ba setho sa kereke ea lehae.

Botho ba kereke bo lokela ho ba teng hang ha motho a sokolohile e le kannete, empa
lipehelo tsa ho ba setho li lokela ho hlalosoa ka mor‘a ho sokoloha. U se ke ua bua ka
litthoko tsa ho ba setho sa kereke ha u ntse u leka ho susumetsa motho hore a bakele libe
tsa hae. Moevangeli o lokela ho tsepamisa maikutlo ho tliseng momameli kopanong ea hae
le Molimo.

» Ke life tse ling tsa lintho tse hlokoang bakeng sa ho ba setho kerekeng ea heno tse sa
hlokahaleng bakeng sa pholoho?

(9) Se ke oa beha lintho tse tlisoang ke kholo e le litthoko ba keng sa tsokoloho.

Kopa momameli hore a bakele libe tseo a li utloisisang. U se ke ua mo bolella melao e
mabapi le lintlha tsa bophelo tseo a ke keng a li utloisisa ho fihlela e se e le molumeli oa
nako e telele. Pitso ea ho baka le ho lumela e thata ho lekana. Se ke oa eketsa mathata a
ka etsang hore motho a hane evangeli.

(10) Hlalosa seo u batlang hore ba se etse.

U se ke ua nahana hore momameli oa tseba hore o lokela ho rapela le ho kopa tSoarelo ho
Molimo. U se ke ua nahana hore o tseba ho fetela ka pele le ho khumama. Ha u kopa
bamameli hore ba nke khato ea ho amohela, hlalosa hantle seo u batlang hore ba se etse.
Nahana mekhoa ea ho etsa hore hona ho be bonolo kamoo ho ka khonehang bakeng sa
motho ea lihlong tikolohong ea kereke.

Ho rapela le ba Batlang

Batho ba ka bokana ho rapela ka mabaka a mangata. Ka linako tse ling moruti o mema
batho hore a rapelle litthoko ka ho fapana. Tataiso ena e thathamisitsoeng mona ha e
sebetse hakaalo maemong ohle a thapelo. Tataiso ena e sebetsa ha ho rapelloa batho ba
amohelang memo kamor'a thero ea evangeli.

Moruti o lokela ho etsa bonnete ba hore batho ba bang ba kereke ba koetliselitsoe ho thusa
batho ba rapellang pholoho. O lokela ho lokisetsa batho bana ho thusa ha a fana ka memo
ea boevangeli.

Ka linako tse ling motho ea batlang ho thusa ho rapela le batho e ba tSitiso ho e-na le thuso.
Moruti o lokela ho lebella mathata a ka bang teng 'me a itokisetse ho thusa. Haeba motho
a sitisa thapelo ka ketso e seng bohlale kapa keletso e fosahetseng, moruti o lokela ho etsa
sohle se hlokahalang ho lokisa bothata boo.

Re lumela hore motho a ka baka, a lumela, 'me a fihlela tSokoloho hang-hang. Tumelo eo
e tataisa maano a rona a ho rapela le ba batlang.

Tataiso bakeng sa ho Rapela le ba Batlang

(1) Bonyane molumeli a le mong ea holileng tsebong o lokela ho thusa e mong le
e mong ea batlang ho rapela.

U se ke ua tlohela hore motho ea batlang a rapele a le mong ebe oa tsamaea ntle le thuso.
Re batla hore motho ea batlang a fihlele tlholo e hlakileng.

(2) Fumana lebaka leo motho ea batlang a rapelang ka lona.

U se ke ua nahana hore o rapella pholoho. Le kamor’a thero ea evangeli, batho ba tla tla
ho rapelloa ka mabaka a fapaneng. Ha ho hlokahale ho sitisa motho ea batlang ha a rapela;
empa ka nako e 'ngoe, molumeli ea mo thusang o lokela ho botsa, “U batla hore Molimo a

u etsetse eng? Joale molumeli a ka rapela le eena mabapi le tlhoko efe le efe eo a nang le
eona.

(3) Khothaletsa ea batlang ho etsa pako e felletseng.

Botsa, "Na u ikemiselitse ho baka sebeng, 'me u lumelle Molimo ho u lopolla sebeng?" Mo
khothaletse ho bolella Molimo pako ea hae. Ha ho hlokahale hore a ipolele libe tsa hae ho
moruti kapa motho ofe kapa ofe, ntle le haeba ho na le litlolo tse otlolohileng khahlanong
le batho bao.

(4) Tiisetsa ea batlang hore Molimo o tla mo tSoarela.

Mo bolelle hore a kope tSoarelo ho Molimo le hore a lumele tSepiso ea Molimo ea ho tSoarela.
Haeba ho bonahala a e-na le lipelaelo, mo bontse tSepiso e hlahang mangolong (1 Johanne
1:9, Johanne 3:16, Baroma 5:8).

Haeba ho bonahala motho ea batlang a sitoa ho rapela ka mantsoe a hae, mothusi a ka mo
etella-pele ka thapelo eo ea batlang a tla e pheta. E ka ba thapelo e kang ena:

“Morena, kea tseba hore ke moetsalibe ‘me ke lokeloa ke kotlo e sa feleng. Ke soabile ka
baka la libe tsa ka 'me ke ikemiselitse ho li tlohela. Ke u kopa hore u ntSoarele—eseng
hobane ke tSoaneloa ke seo, empa hobane Jesu o ile a shoa bakeng sa ka. Ke leboha ka
poloko. Ho tloha joale ho ea pele, ke tla u phelela.”

Hangata, haeba ea batlang a e-na le bothata ho rapela ho fihlela tlholo, ho na le sebe seo
a sa batleng ho se baka. A ke ke a ba le tumelo bakeng sa tSoarelo ho fihlela a etsa pako e
felletseng.

(5) Kopa eo ea sokolohileng ho fana ka bopaki.

Haeba ho bonahala motho eo ea batlang a fumane tlholo, motho e mong o lokela ho mo
botsa hore, "Molimo o u etselitse eng?" Mo khothaletse ho fana ka tlhaloso e otlolohileng.
A ka 'na a pakela phutheho, empa bonyane o lokela ho bolella bana ba rapetseng le eena.

(6) Fana ka tlhaloso e ngotsoeng ea pholoho.

Motho ea getang ho sokoloha o tSoanetse ho neoa tlhaloso ea pholoho e ngotsoeng hore a
ka tsamaea ka eona. E tla mo thusa ho utloisisa se etsahetseng hape e mo thuse ho
hlalosetsa ba bang.

(7) Lokisetsa mohato oa pele oa borutuoa.

Mohato oa pele oa borutuoa o atisa ho ba kopano le moruti kapa molumeli e mong ea
holileng tsebong. Etsa bonnete ba hore ea getang ho sokoloha o utloisisa se ileng sa mo
etsahalla. Kamor’a moo, a kena sehlopheng se seng se senyenyane kapa a ba le motho eo
ba kopanang khafetsa.

Motho e mong o boetse o lokela ho etela lelapa la hae, a etse bonnete ba hore ba tseba ka
tSokoloho ena, ‘me a ba memele kerekeng. Ho ka ba le monyetla oa hore le bona ba bolelloe
evangeli.

» Kereke ea heno e sebetsa ka tsela efeng ho rapela le batho ba batlang? Seo u lokelang
ho se etsa ke sefe ho kenyelletsa lintho tse thathamisitsoeng kaholimo moo?

Ho Rera Kantle

Thero ea kantle ke ka sepheo sa ho fihlela batho ba sa eeng kerekeng. Ha se taba e bobebe
hobane bamameli sebakeng seo ka morero o mong osele, ‘'me ba ka 'na ba se ke ba mamela
ka hloko. Ho ka ba le lerata le pherekano. Ha ho na moea oa khumamelo o entsoeng ke
phutheho kamoo ho neng ho ka ba kateng ka moahong oa kereke.

Tlhokahalo e totobetseng bakeng sa moreri oa kantle ke hore o tlameha ho ba le lentsoe le
matla hoo batho ba tla mo utloa, kapa o tlameha ho sebelisa mokhoa o itseng oa ho holisa
lentsoe joalo ka li-buela-hole.

Bothata ba pele ba ho rera kantle ke ho hapa maikutlo a batho. Batho ba sebakeng seo ba
etsa geto kapele hore na ba batla ho mamela kapa che. Ba bang ba ka mamela metsotso e
seng mekae. Ba bangata ba tla mamela polelo e le 'ngoe kapa tse peli feela ebe ba etsa
geto ea hore na ba na le thahasello kapa che.

Moreri o lokela ho sebelisa lipolelo tse khutSoanyane, ‘'me polelo e 'ngoe le e ‘ngoe e fetise
molaetsa o molemo. O lokela ho hopola hore polelo ka 'ngoe e ka ba polelo ea pele eo
bamameli ba bang ba e utloang. Ho fetisa molaetsa o hlakileng ka polelo ka 'ngoe ho tla
thusa ho hapa maikutlo a batho. Haeba a atleha ho etsa hore ho be le sehlopha se
mamelang, a ka ‘na a ba le monyetla oa ho etsa lipapiso le ho hlalosa lintlha ka botlalo.

Haeba ho khoneha, moreri o lokela ho ba le sehlopha sa balumeli se tsamaeang le eena.
Haeba batho ba fetang ba bona ho e-na le batho ba mametseng, ho ka etsahala hore ba
eme ‘me ba mamele. Haeba ho na le libini tse khonang ho fana ka ‘mino pele ho thero,
hangata hoo ho thusa ho bokella letSoele.

Moreri o lokela ho mema bamameli hore ba fetele pele ho rapella pholoho.

Bathusi ba lokela ho abela batho ba sebakeng seo litaba tsa bohlokoa tse ngotsoeng
lipampitSaneng.

» Ke maemo afe a teng sebakeng sa heno a ka lumellang thero ea kantle?

Tlhokomeliso ho Moetapele oa Sehlopha

Moithuti e mong le e mong o lokela hore joale a shebe thero ea evangeli eo a tlileng le eona.
O lokela ho hlahloba hore na ke hakae e fihlelang litataiso tsena tse 10 tsa ho bolela
evangeli. O lokela ho etsa moralo oa hore na e tlameha ho lokisoa joang.

Ho ka 'na ha se ke ha e-ba le nako ea hore sehlopha se buisane ka thuto ea moithuti e
mong le e mong, empa sehlopha se lokela ho etsa tse 'maloa ba le hammoho ho fa baithuti
mehlala.

Kopano e latelang ea sehlopha e se ke ea e-ba ea thuto e 'ngoe. Baithuti ba lokela ho fana
ka lithero tsa bona tsa evangeli ebe ba buisana ka tsona. Ha ho hlokahale hore ba bolele
lithero ka botlalo, empa ba li khutsufatse hore ba ka li fetisa ka metsotso e 5-7 thuto ka
'ngoe. Kopano e latelang ea sehlopha kamor’a ho itloaetsa hona e tla ba ea Thuto ea 12.

Mosebetsi oa Baithuti oa Thuto ea 11

Hlophisa thero ea evangeli e latelang litataiso tsa thuto ena. Thero ha ea tlameha ho ngoloa
ka ho feletseng, empa e lokela ho ba le lipolelo tsa sehlooho tse ngotsoeng. E tlise kopanong
e latelang ea sehlopha bakeng sa puisano.

Thuto ea 12
Mamati a Bulehile

Selelekela

» Na re lokela ho rapella ba sa lumelang? Ke hokae ka Bibeleng moo re bolelloang hore re
rapelle ba sa lumelang?

Ha ho bonolo ho fumana temana ka Bibeleng e bolelang ka ho toba hore re rapelle tSokoloho
ea batho ba sa lumelang. Seo re se fumanang ke litemana tse ngata tse re bolellang hore
re lokela ho rapella hore evangeli e phatlalatsoe ka katleho (2 BaThesalonika 3:1, Baefese
6:19, BaKolose 4:4, Diketso 4:29).

Rea tseba hore re lokela ho rapella hore ba sa lumelang ba sokolohe hammoho le ho rapella
katleho ea evangeli. Re bolelloa hore re rapelle e mong le e mong, e leng se tla kenyelletsa
ho rapella hore ba sa lumelang ba sokolohe (1 Timothea 2:1). Re bolelloa hore re leke ho
tlisa batho pakong (2 Timothea 2:25), ‘me e ka ba hoa lokeleha ho rapella thuso ea Molimo
mosebetsing oo.

Boevangeli ba Molokong oa Pele

Ha kereke e le maemong a matle ka ho fetisisa, boevangeli bo bonahala bo iketsahalla feela
ka tlhaho. Molokong oa pele oa kereke e hlalositsoeng bukeng ea Diketso, ho bonahala eka
e mong le e mong o ne a bolela evangeli ka thabo.

» Moithuti e mong o lokela ho bala Diketso 2:46-47 bakeng sa sehlopha.

Kamoo ho bonahalang kateng, kopano ea kereke e ne e le matla ebile e phela hoo e ileng
ea hulela batho ho eona ka tlhaho. Sena se re bolella hore haeba kereke e sa hohele batho
ba bacha, kopano ea eona ha e matla kamoo e lokelang ho ba teng.

» Moithuti e mong o lokela ho bala Diketso 5:42 bakeng sa sehlopha.

Baapostola le ba bang ba ne ba fumana menyetla ea ho bolela evangeli hohle le ka linako
tsohle. Likereke tse ling ha li e-so etse boevangeli, ‘me ha li tsebe hantle hore na li qale
joang. Ha ba tsebe mokhoa oa ho fumana menyetla ea ho bolela evangeli.

» Moithuti e mong o lokela ho bala Diketso 8:1-4 bakeng sa sehlopha.

Ka lebaka la litlhoriso, balumeli ba bangata ba ile ba tloha Jerusalema ho ea lula libakeng
tse ling. Ba ne ba bolela evangeli libakeng tsohle tseo ba neng ba ea ho tsona. Ho bona, ho
bolela evangeli e ne e le karolo ea bophelo ba Bokreste.

Likhang ka Likereke

Le lokela ho goba likhang mabapi le likereke tse ling kapel'a ba sa lumelang. Leka hore u
se ke ua nyatsa likereke tse ling ha u bolela evangeli. Ba sa lumelang ha ba na temoho ea
moea ea ho fihlela ligeto tse nepahetseng likhang tsa bolumeli. Batho ba bangata lefatSeng
ba re likhohlano tse teng likerekeng ke tsona tse etsang hore ba se ke ba lumela Bokreste.

Haeba motho a tsitlallela ho botsa ka phapano ea thuto, fana ka likarabo tsa mangolo, empa
leka ho mo khutlisetsa ho bohlokoa ba evangeli. U ka re, “Lipotso tse kang tseo ke tsa
bohlokoa, empa ntho ea bohlokoa ka ho fetisisa ke ho bolokeha le ho ba le kamano le
Molimo.” Haeba ba u bolella ka Mokreste eo ba mo tsebang, mohlomong oa leloko la bona
kapa moruti, leka ho se bue lintho tse nyatsehang ka thuto ea motho eo.

Haeba u tlameha ho hlalosa hore na ke hobane’'ng ha kereke ea hao e fapane le e 'ngoe, u
ka re, “Ho bohlokoa hore motho a bakele sebe, a tSoareloe, ‘me a phele ka kutlo ho Molimo.
Kereke ea rona e hatisa taba eo ea bohlokoa, kahoo re fapane le likereke tse hatisang ntho
e 'ngoe esele.”

Lipotso Tse Thata

Balumeli ba bang ba tSaba ho bolela evangeli hobane ba tSaba lipotso tse thata. Ho molemo
ho tsoela pele ho ithuta, empa 'nete ke hore balumeli ba bangata ha ba tsebe ho araba
lipotso tsohle tse thata. Ha ho hlokahale hore u tsebe likarabo tsohle.

Haeba motho a botsa potso eo u sitoang ho e araba, u ka 'na ua re: “Ha ke tsebe karabo e
ntlehali ea potso ena. Motho e mong kerekeng ea rona a ka re thusa ho eona. Empa ke
lumela Bibele, ‘me ke lumela hore ntho ea bohlokoa ka ho fetisisa ke ho tseba Molimo le ho
bolokeha. Ke tseba kamoo le ka bolokehang kateng.”

Haeba motho a re, "Ha ke lumele Bibele,” kapa “Ha ke lumele hore Molimo o teng,” ho na
le litsela tse peli tse fapaneng tseo u ka buang le eena ka tsona. U ka 'na ua mo botsa
mabaka a maikutlo a hae ‘me u leke ho mo fa bopaki. Tsela e 'ngoe ke ho re, "Mohlomong
u kile ua nahana ka sena 'me u lekile ho fihlela geto e utloahalang. Empa, le haeba u sa
lumele Bibele, joalo ka motho ea bohlale u batla ho tseba molaetsa oa motheo oa Bibele.
Na nka u bontSa hore na ke eng?” Ka ho etsa sena u ka ‘na ua fumana monyetla oa ho
arolelana evangeli ntle le ho etsa likhang. Molimo a ka sebelisa molaetsa oo ho mo ama
hamorao.

Ha u bolela evangeli, u ka 'na ua kopana le motho ea batlang ho ngangisana feela. U lokela
ho qoba ho senya nako e ngata le eena. Esita le haeba u ka bua lintho tsohle tse
nepahetseng, mohlomong a ke ke a amohela 'nete. Leka ho bolela litaba tsa motheo tsa
evangeli, ebe u fetela pele 'me u bue le motho e mong.

TSireletso ea Evangeli

» Moithuti e mong o lokela ho bala Tite 1:9-11 bakeng sa sehlopha. Temana ee e fana ka
mabaka afe a hore re sireletse evangeli?

Bokhoni bo bong boo moruti a lokelang ho bo hlaolela ke bokhoni ba ho sireletsa 'nete ea
Bokreste khahlanong le lithuto tsa mahlale tsa lefatSe. Mona ha ho buuoe ka likhang mabapi
le lithuto tsa likereke tse fapaneng, empa ka khanyetso ea lefatSe khahlanong le evangeli.

Lebaka leo ka lona re tlamehang ho sireletsa 'nete ha se feela ho leka ho sokolla motho ea
phehang khang, empa ke ho thusa batho ba susumetsoang ke eena. Batho ba bangata ha
ba e-so etse geto ea hore na ba lumele eng. Ba lokela ho utloa ha ho buelloa 'nete ea
Bokreste.

Balumeli ba bangata ha ba hlomelloa ka botlalo bakeng sa ho etsa khang ea mofuta ona.
Molumeli e mong le e mong o lokela ho ithuta kahohle kamoo a ka khonang, empa ba bang
ba na le neo e khethehileng le hona ho itokisetsa mosebetsi o joalo.

Nakong ea likhang, ho bohlokoa ho bontSa morero oa hau. Ha u leke ho hapa tlholisano. Ha
u loantSe motho eo joalo ka sera sa hau. U lokela ho bontSa hore 'nete e bohlokoa ho uena
hobane u tsotella batho. Haeba a sa lumele evangeli, moea oa hae o tla lahleha. Ke ka
lebaka leo u batlang ho fetola maikutlo a hae. U ka bua ntho e kang, “Ke batla hore u tsebe
Molimo ‘me u pholohe, ‘me ke tSaba hore u tla lumela ntho e ke keng ea u tlisa ho Molimo.”

Ho Ntlafatsa Tsebo ea ho Etsa Menyetla

Re na le litlaleho ka Bibeleng tsa linako tseo moevangeli a ileng a fumana monyetla o
khethehileng oa ho bolela evangeli.

» Moithuti e mong o lokela ho bala Diketso 8:26-39 bakeng sa sehlopha. Moithuti e mong
a ka kopuoa ho akaretsa pale ena bakeng sa sehlopha. Moea oa Molimo o ne o sebetsa
joang ketsahalong ee? Ke joang Filipi a ileng a lemoha monyetla bakeng sa evangeli?

Mohlala o mong oa moevangeli ea ileng a hlokomela monyetla oa evangeli ke Jesu ka
boeena.

» Moithuti e mong o lokela ho bala Johanne 4:7-14 bakeng sa sehlopha. Moithuti e mong
a ka kopuoa ho akaretsa pale ena.

Puisano e being lipakeng tsa Jesu le mosali oa Mosamaria e ne e kenyelletsa litaba tsa
toantSano ea merabe, likhang tsa bolumeli, le mesebetsi ea letsatsi le letsatsi ea bophelo.
Jesu ha a ka a geta nako e ngata a bua ka litaba tseo, empa o ile a khannela puisano tabeng
ea tlhoko ea moea ea mosali eo.

Ha u se u ithutile mokhoa oa ho etsa phetiso evangeli, u tla batla menyetla ea ho e arolelana
le batho. Ka linako tse ling, motho e mong a ka kopa ho utloa evangeli, empa menyetla
hangata ha e bonahale ha bobebe.

Balumeli ba bang ba utloa ho le thata ho bolela evangeli hobane ba nahana hore batho ha
ba thahaselle ho e utloa. Ba nahana hore ho thata ho qala moqoqo ka bolumeli.

Evangeli e arabela lintho tse ngata tseo batho ba tSoenyehileng ka tsona. Ka hona, ha ho
thata ho kenyelletsa evangeli mogoqgong.

Thutong ena, re tla fetela pele re bue ka mabaka a etsang hore batho ba thahaselle evangeli.
Mefuta e sa TSoaneng ea Sepheo

Batho ba na le mabaka a sa tSoaneng a ho amohela neo ea poloko. Ka linako tse ling ke
merero e fosahetseng, empa ho na le merero e mengata e nepahetseng.

» Lebaka la hau la ho amohela evangeli e ne e le lefe? E re baithuti ba 'maloa ba hlalose
mabaka a bona a ho sokoloha.

Mona ke mabaka a sa tSoaneng a etsang hore batho ba lakatse poloko.

e Ho ea leholimong, eseng liheleng (kapa tSabo ea kahlolo)

e Ho ba le khotsofalo le morero bophelong

e Ho ba le tSireletseho, khotso ea kelello, tokoloho tSabong

e Ho ba le tSoarelo, tokoloho molatong (letsoalo le hloekileng)
e Ho hloeka moeeng le ho ba ba phethehileng

e Ho ba le kopano le Molimo (ho tseba Molimo)

e Ho ba le kopano le balateli ba Kreste

e Ho ba le khotsofalo ea litakatso tsa moea (thabo ea sebele)
e Ho lopolloa sebeng

e Ho tseba 'nete

Ena ke melemo e otlolohileng ea ho boelana le Molimo. Ha se ho ngongoreha ka tsa lefatSe
ho loantSanang le lipehelo tsa ka bosafeleng. Motho o haelloa ke lintho tsena haeba a
arohane le Molimo.

» Sheba lethathamo lena, 'me u nahane hore na ke life tse leng bohlokoa ho uena. Ke life
tse neng li u khahlile pele u sokoloha? Ke life tse ileng tsa e-ba bohlokoa ho uena kamor'a
ho sokoloha?

Motho ea sa lumelang a ka 'na a bontSa hore o ikutloa a hloka o0 mong oa melemo ena ea
poloko puisanong ea lona. Moevangeli a ka fetola mokhoa oa hae oa ho arolelana evangeli
ho sebetsana le tlhoko eo. E re, "Lebaka leo batho ba se nang ke hobane ba arohane
le Molimo. Bibele e re bolella kamoo re ka khutlelang kamanong le Molimo kateng.”

Ho bohlokoa ho etsa bonnete ba hore ha re tSepise thabo ea lefatSe ho motho leha e le ofe
eo e tla ba Mokreste. Motho ea etsang geto ea ho latela Kreste ka lebaka leo ho ka etsahala
hore ebe ha a bakele sebe, ka hona, ha a na ho fumana melemo ea pholoho. Lebaka le leng
leo ka lona re sa lokelang ho tSepisa thabo ea lefatSeng ke hore Bibele ha e tSepise hore

maemo a tla ba matle bakeng sa molumeli; ho e-na le hoo, e bolela esale pele hore o tla
hlorisoa (2 Timothea 3:12).

Lebaka la bohlokoahali la hore motho e be molateli oa Kreste ke hore o hlokomela molato
oa hae le kahlolo e tlang. Lintho tse ling tse lethathamong le ka holimo li ka sebelisoa ho
thusa motho ho hlokomela hore o arohane le Molimo.

Ho Lemoha Menyetla ea Moqoqo
» Ke menyetla efe eo u e sebelisitseng ho fumana sebaka sa ho bolela evangeli?

» Na ho ee ho bonahale ho le thata ho mang kapa mang oa lona ho fumana monyetla oa
ho bolela evangeli? U nahana hore lebaka ke lefe?

Ka linako tse ling monyetla o tla ha bonolo. Maemong ao, u ka gala feela ho hlalosa evangeli.
Haeba u batla ho ba bontSa litemana, u ka botsa, "Na nka nka metsotso e seng mekae ho
u bontsa seo Bibele e se buang ka ho ba Mokreste?” Haeba u batla ho bontSa setSoantSo sa
borokho, u ka botsa, “Na nka nka metsotso e ‘meli ho u bontSa setSoantSo se bontsang seo
Bibele e reng ke tsela ea ho tseba hantle hore u pholositsoe?”

Menyetla e hlaha lipuisanong mabapi le litaba tse fapaneng. Monyetla ofe kapa ofe o hlahang
mogoqgong o hlalositsoeng mona o ka sebelisoa bakeng sa tlhahiso ea setSoantso sa borokho
kapa polelo ea evangeli ho tsoa mangolong a kang Tsela ea Roma.

» Ke ba bakae ba eeng ba utloe batho ba tletleba ka maemo a thata a bophelo ba bona?

Ka linako tse ling batho ba tletleba ka maemo a thata bophelong ba bona. Botsa potso ena,
“Ke hobane’'ng ha bophelo bo le boima hakaalo?” Kamor’a hore ba arabe, e re, "Na nka u
bontSa setSoantSo se bontSang hore na ke hobane’'ng ha bophelo bo le boima hakaale?”
Qala ka ho bolela hore Molimo o ne a rerile hore re phele kamanong le eena ‘'me o0 ne a sa
rera hore bophelo bo be kamoo bo leng kateng. Lefatse le sentsoe ke sebe. Tsoela pele ho
hlahisa setSoantso.

Ho sebelisa mokhoa oa ho bolela o tsoang mangolong ka kotloloho, joalo ka Tsela ea Roma,
u ka re, “"Bibele e hlalosa hore bophelo bo thata hobane bohle ba entse sebe. Sebe se tlisitse
thohako lefatSeng.” Tsoela pele ka Tsela ea Roma.

Haeba motho a bonahala a rata bolumeli, u ka 'na ua mo botsa hore na ke eng e bohlokoa
ka ho fetisisa eo a e lumelang. Kapa u ka ‘na ua mo botsa, “U lumela hore tsela eo motho
a ka tsebang ka eona hore o tla ea leholimong ke efe? Kamor’a ho utloa karabo ea hae,
botsa: “Na nka nka metsotso e 'meli ho u bontSa setSoantSo se bontSang seo Bibele e se
buang mabapi le kamoo motho a ka eang leholimong kateng?”

» Na u ee u utloe batho ba bua ka maemo a mabe a lefatSe kapa ka mathata a sechaba?
U ka sebelisa see joang e le monyetla oa ho arolelana le bona evangeli?

Haeba motho a bua ka mathata a sechaba, tlala e lefatSeng kapa bofutsana, kapa kotsi ea
lintoa, botsa, “Na nka u bontsa lengolo le hlalosang hore na ke hobane’ng ha lefatse le le
joalo?

BontSa hore boemo ba lefatSe ke hobane ba sa lumelang ba arohane le Molimo. U se ke ua
fana ka maikutlo a hore pholoho e felisa mathata ‘ohle hang-hang, empa bontSa hore poloko
ea motho ka mong ke galo ea tharollo ea Molimo. Ka letsatsi le leng ho tla ba le leholimo le
lefatSe le lecha, ‘'me mathata ao a ke ke a ba teng bakeng sa ba seng ba boelane le Molimo.

Ho Sebelisa Lipotso Tse Qalang

Ho ka sebelisoa lipotso ho gala moqoqo, ‘me joale moqoqo o tla bula monyetla bakeng sa
evangeli.

Potso e bonolo ka ho fetisisa ke ho botsa feela, "Na u Mokreste?" Batho ba bangata ha ba
khopisoe ke potso eo. Haeba motho eo a re, "Che,” u ka 'na ua mo botsa, “"Na nka u bolella
seo Bibele e se buang mabapi le hore na motho e ka ba Mokreste joang?

Haeba motho eo a re, “E, ke Mokreste,” u ka re, “"Ke taba e babatsehang eo. Ho tlile joang
hore u be Mokreste?” Haeba karabo e fosahetse kapa motho eo a bonahala a ferekana, u
ka ithaopela ho mo hlalosetsa seo Bibele e se buang ka hore na motho e ba Mokreste joang.

Lipotso tse karolong e ka holimo li ka sebelisoa e le tse ling tsa lipotso tse ling tse galang
nakong ea puisano. Ka tlaase mona ho na le lipotso tse ling hape.

“U nahana hore morero oa bophelo ke ofe?” Lumella motho hore a fane ka maikutlo a hae.
Lumellana tsohle tse ntle lipolelong tsa hae. Ebe u re, “Karolo ea bohlokoa ka ho fetisisa ea
morero oa rona ke ho tseba Molimo. O re etselitse hore re phele ka likamano le eena. Na
nka u bontsa seo Bibele e se buang mabapi le ho ba le likamano le Molimo?”

“U nahana hore senotlolo sa thabo ke sefe?” Ho sa tsotellehe hore na ba fana ka tlhahiso
efe, u ka re, "Batho ba bangata ba nang le seo ba bonahala ba sa ka ba thaba nako e telele.
Bibele e re bolella hore thabo e tsoa ho Molimo (Pesaleme ea 16:11). Na nka u bontsa
setSoantso se bontsang kamoo motho a ka bang le kamano le Molimo?”

"Na u lumela hore ho na le bophelo kamor’a lefu? U nahana hore bo joang?” Joale u re,
“Bibele e re motho e mong le e mong o tla ea leholimong kapa liheleng. Na nka u bontsa
seo Bibele e se buang ka mokhoa oa ho ea leholimong?”

“U nahana hore molaetsa oa mantlha oa Bibele ke ofe?” Sena se u fa monyetla oa ho bontsa
setSoantso se tsoang Thutong ea 9.

» Na ho na le motho ea seng a sebelisitse mokhoa o tSoanang le o mong oa ee? E sebelitse
joang?

Ha se setho se seng le se seng sa sehlopha se tla phutholoha ka mokhoa o mong le o mong
o hlalositsoeng thutong ena. Ho ka etsahala hore mokhoa o itseng e se be o loketseng
moetlong o0 mong le o mong.

Sepheo sa thuto ke ho thusa moithuti ho fumana tsela ea ho holisa mokhoa oa hae oa
katamelo.

Tlhokomeliso ho Moetapele oa Sehlopha

Thuto e latelang e kenyelletsa tataiso ea ho aba lipampitsana tsa evangeli. Baithuti ba tla
lokela ho tseba hore na ba ka fumana lipampitsana hokae bakeng sa ho tla li tsamaisa.
Haeba ho khonahala, tloho le tseo u tla fana ka tsona ha u tla kopanong e latelang ea
sehlopha.

Mosebetsi oa Baithuti oa Thuto ea 12

Ha u ntse u tsoela pele ho bolela evangeli bekeng ena, leka ho sebelisa tse ling tsa lipotso
tsena tse galang kapa u iketsetse tsa hau. Sheba kamoo li sebetsang kateng 'me u ngole
serapa se hlalosang sena. Itokisetse ho bolela ka boiphihlelo ba hau kopanong e latelang
ea sehlopha.

&9

Thuto ea 13
Ho Ikamahanya le Mekhoa ea Boevangeli

Selelekela

» U nahana hore mosebetsi oa boevangeli o fapane joang le mehleng ea Testamente e
Ncha?

» U nahana hore boevangeli naheng ea heno bo fapane joang le nakong eo baromuoa ba
pele ba neng ba fihla ka eona?

Boevangeli ba Nako e Fetileng: Mehlala ea John Wycliffe le John Wesley

John Wycliffe e ne e le moruti naheng ea England. O phetse lilemong tsa 1324-1384. Ka
nako eo, Bibele e ne e le sieo ka puo ea batho ba moo. Batho ba ne ba lokela ho itSetleha
ka seo Kereke ea Roma e Katolike e neng e ba ruta sona. Batho ba bangata ba ne ba sa
tsebe evangeli. Esita le baruti ba bangata ba Katolike ba ne ba sa tsebe Bibele hantle.
Baprista ba ne ba tsamaea le naha ba etsa meetlo ea bolumeli le ho kopa chelete. Likereke
tse ngata li ne li laoloa ke baprista ba neng ba sa bolele evangeli. Wycliffe le bathusi ba hae
ba ile ba fetolela Bibele puong ea Senyesemane. Ho hatisa ka mochine ho ne e-so ho be
teng ka nako eo, kahoo ba ne ba kopitsa mangolo ka letsoho. Ba ne ba tsamaea ka bobeli,
‘me ba ruta lihlopha tsa Bibele hohle. Batho ba ne ba ba bitsa “baprista ba futsanehileng”
hobane ba ne ba sa kope chelete.

Mekhoa ea ho bolela evangeli e tlameha ho ikamahanya le maemo a sechaba. Wycliffe le
bathusi ba hae ba ile ba phetha karolo ea mantlha ea boevangeli; ba ile ba isa molaetsa oa
Bibele ho batho ka ho otloloha.

John Wesley o ne a phetse naheng ea England lilemong
tsa 1703-1791.% Ka nako eo, Kereke ea Anglican e ne e
fetohile kereke ea batho ba ruileng. E ne e le batho ba
meetlo, ‘'me ba sa rute evangeli e hlakileng. Batho ba
bangata ba futsanehileng sechabeng ba ne ba sa
amoheloe likerekeng tsena ‘'me ba ne ba sa tsebe
evangeli. Wesley e ne e le moprista oa Anglican, empa o
ne a batla ho fihlisa evangeli ho batho. Hoseng ho hong,
o ile a ea lebaleng leo basebetsi ba bangata ba merafong ea mashala ba neng ba feta ho
lona ha ba e-ea mosebetsing. O ile a etsa thero, ‘me ba bangata ba ema ho mamela.

¢ SetSoant3o: “John Wesley preaching on his fathers grave”, by Currier & Ives, retrieved from the Library of Congress Prints
and Photographs Division, https://www.loc.gov/pictures/item/2002707689/ , “ha ho lithibelo tse tsejoang.”

Kamor‘a moo, o batalile a geta letsatsi le leng le le leng la bophelo bohle ba hae a rera
kantle. Batho ba baloang ka likete ba ile ba sokoloha ke tSebeletso ea hae.

» Ke moromuoa ofe ea hopoloang ka ho ba e mong oa ba pele ba ho tlisa evangeli sebakeng
sa heno?

Tlhokahalo ea Ho Fetola Mekhoa

Ka 2003, monna e mong o ne a le leetong London le lelapa la hae, ‘'me a emisa serapeng
sa boikhathollo hore a phomole. O ile a lemoha mosali e mong a eme leralleng ka serapeng
seo sa boikhathollo. O ne a nkile Bibele ‘me a ntse a bua. Monna o ile a atamela ‘'me a mo
utloa hore o bua ka taba ea bolumeli. A boela a hlokomela hore eo 0 ne a e-na le motsoalle
oa hae ea emeng haufi le eena, kahoo a botsa motsoalle eo hore na ho etsahala'ng.
Motsoalle eo o ile a re, “Re karolo ea sehlopha se ntSetsang-pele moetlo oa ho rera kantle
joalo ka ha Wesley a ne a etsa. Ka linako tse ling, re ea sebakeng sa sechaba ho ea rera.”
Leha ho le joalo, monna eo o ile a hlokomela hore mosali o0 ne a eme sebakeng seo ho
fetang batho ba seng bakae ho sona, e ne e se batho ba bangata ba mo utloang, hape le
mokhoa oa hae e ne se o atlehang ho hapa maikutlo kapa tlhokomelo ea batho ba kantle.
O ne a leka ho ntSetsa-pele moetlo, empa o ne a lahlehetsoe ke lintho tsohle tse neng li ile
tsa etsa hore mokhoa ona o atlehe galong.

Mekhoa e tlameha ho ikamahanya le maemo. Ka linako tse ling batho ba nka hore ho na le
mokhoa o le mong feela oa ho bolela evangeli, ebe ba tsoela pele ka mokhoa o seng o sa
sebetse. Ka linako tse ling batho ba nahana hore mokhoa o neng o sebetsa sebakeng se
seng o tla sebetsa hohle, empa seo ha se 'nete.

Libakeng tse ngata kereke e 'nile ea bolela evangeli ka ho ea ka ntlo le ntlo le ho kokota
menyakong ea batho bao e e-song ho kopane le bona. Mokhoa 0o o entse hore ho be le ba
bangata ba sokolohang, empa mokhoa ona o ne o ke ke oa sebetsa libakeng tsohle.

Likereke tse ling li rekile libese, ‘me li ithaopela ho tlisa batho kerekeng. Hoseng ha Sontaha,
ba khanna bese ho pholletsa le metse e haufi e nka batho. Batho ba bangata ba sokolohile
ka tSebeletso ena ea libese, empa mokhoa 00 o ntse o ke ke oa sebetsa libakeng tsohle.

Likereke tse ngata li 'nile tsa bolela evangeli ka ho rera evangeli ho letSoele le tlang
moahong oa kereke ka Sontaha. Ba mema batho hore ba fetele kapele ho tla khumama
aletareng le ho rapella tSoarelo ea libe tsa bona. Batho ba likete ba sokolohile ka mokhoa
ona, empa ba bangata ba sa lumelang ha ba tle kerekeng. Batho ba bangata ba ke ke ba
utloa evangeli ntle le haeba motho e mong a ka ba bolella eona ka bo-mong lipuisanong.

Moapostola Paulose e bile mohlala oa ho fetola mekhoa ea boevangeli. O ne a khona ho bua
ka lisinagogeng tsa Bajuda kaha e ne e le moruti ea tSoanelehang oa Mojuda, ‘'me a ba
hlalosetsa hore Jesu ke Messia. O ile a boela a bua libakeng tseo ho tsona batho ba
bokanang ho fana ka maikutlo a tsa mahlale. Ka linako tse ling o ne a bua limmarakeng.
Hangata, o ne a bua le lihlopha malapeng a tsona.

E Meng ea Mekhoa ea Kajeno

Batho ba sebelisitse mekhoa e mengata e fapaneng ho gala mogoqo ka evangeli. Likereke
tse ling li sebelisitse lipotso tsa lipatlisiso. Ba pholletsa le sechaba ‘me ba botsa lipotso tse
kang tsena: “U nahana hore kereke e lokela ho etsa’ng sechabeng? Tumelo ea bohlokoa ka
ho fetisisa ea Bokreste ke efe? U ka hlalosa seo Mokreste a leng sona joang? Motho e ka ba
Mokreste joang?” Kamor‘a ho mamela maikutlo a motho ka mamello, Mokreste a ka 'na a
botsa, "Na nka u bolella hore na re lumela hore Bibele e re Mokreste ke eng?”

Ka linako tse ling sebakeng sa sechaba baevangeli ba hapa maikutlo ka ho taka setSoantSo
kapa pontSo e bontSang evangeli. Ba bang ba etsa litSoantSo ka choko. Baevangeli ba bang
ba beha litSoantSo tse mebala-bala letlapeng ha ba ntse ba pheta pale.’”

Likereke tse ling li fana ka thupelo mabapi le taba e ‘ngoe e sebetsang eo batho ba e hlokang
tikolohong ea tsona. Taba e ka 'na ea e-ba lenyalo, kholiso ea bana, melaoana ea khoebo,
bophelo bo botle, kapa koetliso bakeng sa mofuta o itseng oa mosebetsi. Kereke e etsa
ntho e ntle ha e sebeletsa litlhoko tsa sechaba. Kereke e na le boikarabello ba ho bontsa
kamoo 'nete ea Bibele e sebetsang kateng bophelong ba letsatsi le letsatsi. Thupelo ena e
ka 'na ea se ke ea fana ka evangeli ka ho toba, empa e ruta 'nete ea Bibele 'me e holisa
likamano pakeng tsa kereke le baahi ba tikoloho eo.

Likereke tse ling li thehile setsi sa thapelo sa nakoana sebakeng sa sechaba moo batho ba
bangata ba fetang teng. Ba beha letSoao le reng “Setsi sa Thapelo” ‘me ba ithaopela ho
rapela le batho ba fetang. Ba botsa, "Na u na le tlhoko eo u ka ratang hore ke e rapelle?”
Ba bontsa ho tsotella litthoko ‘'me ha ba gale likhang. Hangata, ba fumana monyetla oa ho
bolela evangeli.®

Taba ea mantlha ea mokhoa oa polelo ea evangeli ke hore evangeli e hlahisoe ka tsela e
hlakileng ho batho ba hlokang ho e utloa. Hobane Molimo o fana ka matla Lentsoeng la hae
'me Moea o Halalelang o ahlola ba utloang, mokhoa oa ho bolela evangeli o ka atleha haholo
ha o fetisa evangeli ka ho hlaka le ka kotloloho.

Phephetso e tobileng kereke libakeng tsohle le ka nako tsohle ke ho fumana mokhoa oa ho
hapa maikutlo le tthokomelo ea batho le ho phatlalatsa evangeli ho anela sechaba sohle.

» Litsela tse ling tseo likereke tsa toropo ea heno li hapang maikutlo a batho ka tsona ke
life? Na mekhoa eo e fetisa evangeli?

Ho Bolella Metsoalle Evangeli

Mokhoa o atlehang ka ho fetisisa oa boevangeli ke ha motho a hlalosa evangeli ka tsela e
otlolohileng ho motho ea mo tsebang hape ea mo tSepang.

7 Bakeng sa mehlala ea mokhoa ona, bona libaka tsa marang-rang tsa Open Air Campaigners: https://www.oacgb.org.uk/ le

https://oacusa.org
8 Bakeng sa litSoantSo le lintlha, sheba sebaka se latelang sa marang-rang: https://prayerstations.org

Molateli oa Kreste o lokela ho atleha haholo ha a pakela metsoalle le batho bao a ba
tloaetseng hobane ba bone mohlala oa bophelo ba hae. Haeba e e-na le mohlala o motle,
hangata ba tla hlompha bopaki ba hae. Ho bohlokoa hore molumeli a bontSe tumelo ea hae
e le hore batho ba lule ba tseba hore ke Mokreste. Ha a lokela ho hlajoa ke lihlong hore ebe
batho ba mo bona a bala Bibele kapa a rapela. Batho ba mo tsebang ha ba lokela ho makala
ha ba hlokomela hore ke molumeli.

Molateli oa Kreste a ka hlomphuoa ka lebaka la mohlala oa hae sekolong kapa mosebetsing
esita le ke batho ba sa rateng Bokreste. Esita le batho ba mo hlorisang ba tla hlompha
mohlala oa hae haeba a tsitsitse liketsong tsa hae le boitSoarong ba hae. Batho ba bang ba
tla tla ho eena bakeng sa thapelo le likeletso.

Likopano tsa Botho

Batho ba bang ba nahana hore ba tlameha ho tseba motho nakoana pele ba mo pakela. Ba
leka ho etsa setsoalle pele ba bua le motho e mong ka Molimo. Ke 'nete hore ho ka etsahala
hore motho a mamele motsoalle. Leha ho le joalo, hoa khoneha ho bontsa tsotello ea sebele
le thahasello ho motho hang-hang. Haeba re sa ithute ho arolelana evangeli le batho bao
re kopanang le bona, re tla lahleheloa ke menyetla e mengata ea ho atleha. Thuto e fetileng
ea "Menyako e Bulehang” e fana ka mekhoa ea ho qala lipuisano tsa evangeli.

Monna e mong o ile a re: "Nako le nako ha ke le mong le motho ka metsotso e seng mekae,
ke e sebelisa e le kopano e hlophisitsoeng ke Molimo.” O ne a bolela hore o lumela hore
Molimo o mo nea likopano hore a li sebelisetse ho bolela evangeli.

Evangeli e Ngotsoeng
U ka etsa ho hong ho phatlalatsa evangeli eo moapostola Paulose a neng a ke ke a e etsa.

Re na le mokhoa oa ho hasa evangeli o neng o sa fumanehe kerekeng ka makholo a
mangata a lilemo: molaetsa o ka hatisoa pampiring ka mechine.

» U nahana hore tSebeletso e ne e tla fapana joang pele khatiso e e-ba teng?

Leka ho inahanela tSebeletso ka linako tsa pele ho khatiso. Kopi e ‘ngoe le e 'ngoe ea buka
e ne e hloka matsatsi a ho sebetsoa ke motho ea rutehileng hobane e ne e lokela ho ngoloa
ka letsoho. U ka 'na ua nahana hore libuka li theko e boima hona joale, empa nahana ka
hore u lefella buka theko e tSoanang le eo u neng u tla e lefa ho batla setsebi se nang le
tsebo ea ho ngola ka nako ea matsatsi a 10 a tSebetso.

Ho ne ho batla ho se motho ea neng a e-na le buka eo e leng ea hae ea mangolo. Esita le
moruti o ne a ka 'na a se be le Bibele e felletseng. Ak'u nahane haeba u ne u se na monyetla
oa ho bala Bibele lapeng.

Koetliso ea baruti e ne e etsoa haholo-holo ka ho bua, ‘me ba ne ba lokela ho leka ho hopola
seo ba se utloileng. Ho ne ho se mokhoa oa ho romella koetliso e hatisitsoeng libakeng tse
ling. Ntle le ho khatiso, ha ho letho le neng le ka ngoloa le hona ho ajoa ka bongata.

» Ke life litsela tse ling tseo khatiso e thusang ho hasa evangeli ka tsona?

LipampitSana ke litaba tsa sehlooho se itseng tse nyenyane tse hatisitsoeng, hangata li
fetisa evangeli. Balumeli ba ka li nea batho bao ba kopanang le bona. Li ka boela tsa fanoa
ka bongata sebakeng sa sechaba. Li ka siuoa libakeng tseo batho ba tla li bala.

Haeba motho a e-so tloaele ho bolella batho bao a sa ba tsebeng, ho fana ka lipampitSana
ke tsela e ntle ea ho gala.

Pampitsana e lokela ho ba mebala-bala 'me e be le sehlooho se thahasellisang. Ha u abela
batho lipampitSana litseleng kapa sebakeng se seng sa sechaba, bososela ‘'me u ba lumelise.
U ka re, "Lumela, na u se u e fumane?" Seo se etsa hore ba batle ho bona hore na ke eng.

Ho ka 'na ha bonahala eka batho ba bangata ha ba thahaselle lipampitSana tseo u ba neang
tsona. Batho ba bangata ba ka 'na ba li lahla ba sa li bala. Leha ho le joalo, ho ntse ho
boetse ho na le litholoana tse ntle. Ho na le batho ba sokolohileng ka lebaka la molaetsa oa
pampitSana. Hangata u ke ke ua tseba phello ea lipampitSana tseo u faneng ka tsona.

Ho Arabela Litlhoko Tse Bonahalang

Ka linako tse ling batho ba tSoenyehile ka litlhoko
tse bonahalang tsa bophelo. Ha ba na lijo tse
lekaneng kapa bolulo bo lekaneng kapa tlhokomelo
ea meriana. Ba utloa litlhoko tseo li potlakile ho

“Baromuoa linaheng tsa India, Uganda,
le libakeng tse ling, ba ‘nile ba qosoa
ka ho ‘reka’ batho ba sokolohang ka ho
ba fa chelete, liphallelo tlaleng,

feta tlhoko ea bona ea moea. Kereke e ka arabela menyetla ea thuto, litéebeletso tsa
litthoko tse bonahalang e le mokhoa oa ho bolela bongaka, kapa ka ho ba nea mefuta e
evangeli. Bothata bo ka ‘nang ba e-ba teng ke hore meng e ikhethang ea tlhokomelo”
kereke e tla tsepamisa maikutlo litthokong tsa - J. Herbert Kane,

lefatSe ho fapana le litlhoko tsa moea, joalo feela “The Work of Evangelism”

ka kamoo batho ba sa pholosoang ba
tsepamisitseng maikutlo a bona kateng.

Kereke e lokela ho arabela litthoko tsa sebele tse leng teng empa e lokela ho boloka litsela
tse itseng tsa tSebetso tse totobatsang hore lintho tsa moea li tla pele.

1. Ba lokela ho hlalosa hore ba arolelana lerato la Molimo nakong eo ba arabang
litthoko.

2. Ba lokela ho sebetsa 'moho e le lelapa la tumelo, ho e-na le ho fetoha mokhatlo o
arohaneng le kereke.

3. Ba lokela ho mema batho ho inehela kopanong ea kereke moo batho ba
hlokomelanang.

4. Ba lokela ho arolelana evangeli le batho bao, ba ba rute hore bophelo bo sa feleng
le litthohonolofatso li hlahisoa ke ho tseba Molimo.

LitSebeletso tse ngata li fana ka mananeo a arabelang litthoko tsa nama. Ba arabela litlhoko
tsa sechaba kahohle kamoo mehloli ea bona e ba lumellang. Sepheo sa bona ke ho hlahisa
menyetla ea ho arolelana evangeli. Ba nahana hore ho thusa batho ka litsela tse bonahalang
ho tla etsa setsoalle le ho hapa maikutllo bakeng sa evangeli. Moralo ke Lenaneo, ho latela
Likamano, e nt'o ba Evangeli.

Ho na le mekhoa e mengata ea hore mananeo a thuso a tsamaee hampe. Thuso e ka 'na
ea se ke ea theha likamano leha e le life ntle le kamano ea mofani le moamoheli. Ka linako
tse ling evangeli e bonahala e arohane le lintho tse fanoang, ‘me batho ba ka fumana thuso
ntle le ho thahasella evangeli. Esita le batho ba sebetsang lenaneong leo ba phathahana ka
ho fana ka thuso ‘me ha ba bolele evangeli.

Foromo e lokela ho fetoloa. Kereke e lokela ho totobatsa evangeli e le eona kopano ea eona
ea pele le motho e mong le e mong.

Ha kereke e fana ka evangeli lefatSeng, ba tlameha ho tSepahalla ho kenyelletsa tlhaloso
ea bophelo bo bocha ba kahare ho kereke. Poloko ha se feela geto ea botho, ea motho ka
mong e sieang motho a le mong bophelong bo makatsang, bo bocha. Ba sa lumelang
hangata ba ke ke ba amohela evangeli ntle le hore ebe ba hoheloa ke sechaba se phelang
hammoho sa tumelo se fanang ka evangeli ena.

TSebeletsong ea Jesu le baapostola, re bona hore evangeli ke litaba tse molemo tsa ‘muso
oa Molimo. Ke molaetsa oa hore moetsalibe a ka tSoareloa ‘'me a kena kamanong le Molimo.
O lokolotsoe matleng a sebe ‘me a etsoa ‘mopuoa e mocha. O kena lelapeng la tumelo moo
bara le barali babo ba moea ba mo khothatsang le ho mo thusa litthokong tsa hae.

Kereke e lokela ho bona mosebetsi oa eona oa mantlha e le oa ho phatlalatsa evangeli.
Kereke e lokela ho sebetsa seo ka nako tsohle. E mong le e mong o lokela ho tseba hore ho
sebeletsa pholoho ea meea ke seo kereke e leng sona. Ebe, kereke e hohela batho ba
nepahetseng. E hohela batho ba thahasellang evangeli. Batho bana ba kena likamanong le
kereke, kahoo bosebeletsi ba evangeli bo theha likamano.

Joale, kereke e thusa batho ba nang le likamano le kereke. Mohlomong ha se bao bohle bao
e seng e le balumeli, empa ba kamanong 'me ba hoheloa ke tSebeletso ea evangeli ea
kereke.

Kahoo, mokhoa o seng o fetotsoe ke Evangeli, ho latele Likamano, ebe Thuso (eseng
lenaneo). Kereke ha ea lokela ho ba feela mokhatlo o fanang ka mananeo a lithuso. Ho e-
na le hoo, kereke ke sehlopha sa batho ba thusang batho ba nang le kamano le eona. Haeba
ba gala mananeo, batho ba tla ka lebaka la mananeo ntle le likamano.

Mesebetsi ea Baithuti ea Thuto ea 13

(1) Ela hloko mekhoa ea boevangeli e sebelisoang ke likereke sebakeng sa heno. Na mekhoa
ee e atleha ho hapa tlhokomelo ea batho ba kantle ho kereke? Na ba phatlalatsa evangeli
ka tsela e hlakileng? Ngola magephe a 2-3 ka seo u se hlokometseng.

(2) Aba bonyane lipampitSana tse 100. Ngola lipolelo tse 'maloa ho hlalosa phihlelo ea hau.

Thuto ea 14
TsSebeletso ho Bana

Selelekela

» Moithuti e mong o lokela ho bala Mattheu 18:2-6, 10-14
bakeng sa sehlopha. Ke litemoso life tseo re li bonang
litemaneng tsee? U ka hlalosa joang bohlokoa boo Molimo a
bo bonang ho bana?

Motsamai e mong o ile a
emisa motsaneng o mong.
O ile a bona monna-moholo
ea lutseng kathoko ho tsela
eaba o re, “"Ha ke e-so utloe

ka motse ona pele. Na ho

na le banna ba baholo ba

Ka linako tse ling batho ba re bana ba bohlokoa hobane ke
moloko o latelang, bokamoso ba kereke le baetapele ba
kamoso. Tsena tsohle ke ‘nete; empa pele ho tsohle, bana ba kileng ba tsoalloa moo?”
bohlokoa hobane ke batho. Ka linako tse ling batho ba baholo Monna-moholo a re, “Che,
ba bonahala ba lebala hore bana ke batho ba nang le meea ke masea feela.”

e sa feleng le bokhoni bo sa tsejoeng.

Taelo ea Molimo Bakeng sa TSebeletso ho Bana

Molimo o ile a fa sechaba sa Iseraele ea boholo-holo selekane. O ile a tSepisa hore o tla ba
hlohonolofatsa le ho ba hlokomela. O ile a ba fa lintho tseo ho hlokahalang hore ba li
mamele.

Molimo o ne a batla hore selekane se be teng melokong eohle. Bala seo Molimo a ba
boletseng ho Deuteronoma 6:6-7.

Ho holisa bana hore ba latele thato ea Molimo ho ne ho le bohlokoa bakeng sa selekane,
hobane litlhohonolofatso tse ngata tsa Molimo li ne li itSetlehile ka maemo 'me li itSetlehile
ka ho tsoela pele ho mamela ha sechaba sa hae. Haeba moloko o latelang o ne o ka khetha
ho se tSepahale le ho mamela Molimo, joale o ne o tla lahleheloa ke melemo ea ho ba le
kamano le eena. Seo se ne se bolela hore ho ne ho hlokahala thuto e hlokolosi ea bana.

» U nahana hore Baisraele ba ne ba ka etsa’ng ho etsa bonnete ba hore bana ba bona ba
ne ba tla etsa geto ea ho latela Molimo?

Molimo o ile a ba fa litaelo tse itseng tsa ho koetlisa bana ba bona.
» Bala Deuteronoma 11:19-20.

Molimo o ne a totobatsa ntlha efe? Ba ne ba lokela ho ruta ka mafolo-folo, kamehla, le ka
mokhoa o tsitsitseng, eseng feela ka linako tse ling. Ba ne ba lokela ho beha likhopotso tsa
molao oa Molimo libakeng tse bonahalang. Ba ne ba lokela ho bona mangolo hohle. Le ka
mohla ba ne ba sa lokela ho lebala kapa ho iphapanyetsa litaelo tsa Molimo.

Thuto e tsitsitseng e ne e bolela hore ba ne ba ke ke ba ba le mekhabiso kapa boithabiso
kapa boitSoaro bo khahlanong le molao oa Molimo.

Kahoo, litemana tsena li hatisa hore batsoali ba na le boikarabello ba ho ruta bana ba bona
lintho tseo e leng tsa bohlokoa ho Molimo kamehla hape ka mokhoa o tsitsitseng le ho ba
lebela khahlanong le lithuto le mehlala e ka etsang se fapaneng le seo.

» Taelo ena e ne e fuoe batsoali. Ke ka litsela life re lokelang ho e kenya tSebetsong
tSebeletsong ea kereke?

Taba ea pele, rea tseba hore ho koetlisa bana ho qgala ka hore e be ke boikarabello ba
batsoali. Kereke e lokela ho ruta batsoali hore na ba rute bana ba bona joang. Le ka mohla
ha rea lokela ho nka hore bana ba lokela ho fumana thuto ea moea ho tsoa kerekeng feela
hobane batsoali ba sitoa ho e etsa.

Ea bobeli, kereke e lokela ho sebeletsa bana ka tsela e atamelaneng le maemo a malapeng
a bo bona kahohle kamoo ho ka khonehang. Thusa bana ka ho thusa batsoali ba bona. Ha
ho etsoa boevangeli, kereke e lokela ho leka ho hohela malapa kerekeng.

Bana ba bang ba tsoang malapeng ao e seng a Bokreste ba tla kerekeng ‘'me ba gala ho
latela Kreste. Ha seo se etsahala, kereke e lokela ho leka ho sebeletsa lelapa. Haeba batsoali
ba sa amohele, kereke e tlameha ho ba lelapa la moea bakeng sa bana. Litho tsa phutheho
li lokela ho tSoana le beng ka bona ba holileng ba bontSang tlhokomelo ea moea.

Ho Lekola Tsebeletso ea Kereke ho Bana
» U ka hlahloba katleho ea tSebeletso ea bana joang kerekeng e itseng?
TSebeletso ea hau ho bana ha se hakaalo hore e se e atlehile leha...

e Litichere tsa hao li e-na le bokhoni bo boholo.
e Palo ea bana le litichere e ntse e eketseha.

e Bana ba ithuta litaba tsa Bibele.

e Litichere li sebelisa thepa ea boleng bo holimo.
e Bana ba natefeloa ke tSebeletso.

LitSobotsi tseo li lokela ho ba teng haeba tSebeletso ea bana e atleha. Haeba bosebeletsi bo
se na tsona, ho tla ba le mathata. Leha ho le joalo, ho ka etsahala hore bosebeletsi bo be
le tse ling, kapa kaofela, tsa litSobotsi tseo empa bo ntse bo hloleha.

TSebeletso ea hao ho bana ke e atlehileng ha...

e Bana ba sokoloha, 'me ba e-ba le tiisetso ea poloko.
e Bana ba ntse ba hola moeeng butle-butle.
e Ha bana ba ntse ba hola, ba latela melaoana ea Bokreste.

TSebeletso ea hao ha ea atleha ka ngoana...

e Ha e se molateli oa Kreste.

e Ea khethang ho latela mehlala batho ba lefatSe.

e Ha a latela boithabiso ‘moho le likamano tse sa hloekang ha a ntse a hola.

e Ha a hana thato ea Molimo bakeng sa bophelo ba hae ‘'me a latela litabatabelo tsa
botho.

Ho bopa bophelo bo lumellanang le 'nete ea Molimo ke mosebetsi oa borutuoa. Ke
ho holisa motho hore e be molateli ea holileng oa Jesu. Motsotso oa ho sokoloha
ka bo-oona ha o bopelle ‘nete ea Molimo ka ho felletseng menahanong ea motho,
boitsoarong, maikutlong, le mokhoeng oa hae oa bophelo. Ho bopelloa hona ha
'nete ho nka nako. Ona ke ‘ona mosebetsi oa sebele oa borutuoa.

Tlhokahalo ea Pele bakeng sa TSebeletso ho Bana
» U nahana hore ntho ea pele eo u e hlokang bakeng sa tSebeletso ea bana ke efe?

TSebeletso ea bana e phakisa ho hlahisa sehlopha sa ba kenyang letsoho tSebetsong ea
eona ‘me se kenyelletsa bana le batho ba baholo ba amehang. Sehlopha seo se na le
baetapele ba tlhaho, batho ba susumetsang ba bang ka libopeho tsa bona, esita le haeba
ba se maemong a molao. Har'a batho ba baholo le har'a bana ho na le baetapele ba tlhaho.

Ntho ea pele e hlokahalang bakeng sa tSebeletso ke tikoloho ea Bokreste e nang le moea o
motle. Ha u le moo u ka holisa Bakreste ba e-song ho ka ba fihlela kholo kelellong, ‘meleng,
moeeng le sechabeng.

Hoo ho bolela hore batho ba baholo ba lokela ho ba batho bao e leng mehlala ea moea. U
ke ke ua sebelisa batho bao e seng balumeli ba tiileng bakeng sa tSebeletso ea bana. U ke
ke ua kenyelletsa bana ba susumetsang ba bang ka matla ho hana molaetsa oa hau.

TSebeletso ea hao ho bana e se ntse e hloleha haeba...

e Batho ba baholo ba thusang tSebeletsong ba tlile ka lebaka la bokhoni bo
khethehileng kapa ka mabaka a mang, empa joale ha se mehlala e metle ea moea.

e Bana ba sa thahaselleng lintho tsa moea ke bona ba laolang moqoqo esita le likamano
tsa sehlopha tsa setsoalle.

e Mesebetsi eohle ea moea e etelloa-pele ke batho ba baholo feela ba sa etse hore
bana ba kenye letsoho ka tsela e bonahalang.

e Ke bana ba ‘maloa feela ba batlang ho ba le tSebelisano-‘moho le ho bontsSa thahasello
ea moea, ‘me ba bile ha ba amohelehe karolong e kholo ea sehlopha.

Sheba sehlopha sa bana 'me u ipotse lipotso tsena. Haeba ho ka ba le moshanyana e mocha
ea galang ho tla tSebeletsong ea rona, hangata ho ka etsahala hore ebe ke bana bafe
sehlopheng see bao a ka ba latelang? Haeba ho ka ba le ngoanana e mocha ea ingolisang,
a ka sekamela hore o tla latela mang? Na tSusumetso eo e ka ba e ntle kapa e mpe?

Tlhokahalo ea pele ea tSebeletso ke tikoloho e ntle ea Bokreste. TSebeletso ea bana e
tlameha ho galoa ka ho arabela tlhokahalo ena. Haeba tSebeletso e se e ile ea lahleheloa
ke seo, e tlameha hore ka tsela e itseng e qale bocha, ho seng joalo e ke ke ea fihlela
morero ona o nepahetseng.

Molaoana oa Ho Buisana ka Bophelo
Tsebo ea Molimo e tla ka likamano.

Ha Molimo a ne a bua le Jakobo, o ile a itsebahatsa. Ha a ka a re, "Ke Molimo oa maholimo
le lefatSe,” kapa, “Ke 'na Molimo ea hlolileng lefatSe;” le hoja ka bobeli lipolelo tseo e ne e
tla be e le 'nete. Bala seo a se boletseng ho Genese 28:13. Molimo o itSenola ka batho.

Abrahama e ile ea e-ba monna oa tumelo ‘me ba bang ba lumela ho Molimo ka lebaka la
hae. Mohlanka oa hae Eliezere o ile a rapela Molimo oa mong’a hae Abrahama (Genese
24:12).

Ho lokela hore ho be le batho ba tla tseba Molimo haholo ho feta pele hobane e le Molimo
oa hao.

Ka linako tse ling re nka hore borutuoa ke ho bolella batho seo ba hlokang ho se tseba le
seo ba lokelang ho se etsa. Ha se hona. U tlameha hore pele, u ba bontSe bophelo boo ba
batlang ho bo latela. Haeba ba batla ho phela joalo ka uena, ba tla mamela litaelo tsa hau
tsa hore na ba ka etsa sena joang.

Borutuoa ke ho fetisa molaetsa ka bophelo. Mokhoa oa bophelo, ka sepheo sa tse etsoang
‘moho le hore ke lintho life tseo e leng tsa bohlokoa, o fetisoa ho tloha ho moruti ho ea ho
morutuoa.

Molaoana oa phetisetso ea bophelo o bolela hore ho ba morutuoa ho etsahala ha
ea rutang a kenya ka ho moithuti mokhoa oa hae oa bophelo, ka sepheo sa oona
le hore na ke lintho lifeng tse nkoang e le tsa bohlokoa.

Baruti ba Bajuda ba lilemong tse lekholo tsa pele ba ne ba utloisisa hore borutuoa ke ho
fetisetsa bophelo. Ha mohlankana a ne a batla ho ba morutuoa oa moruti e mong, o ne a
kopa moruti eo hore a mo amohele. Haeba a amoheloa, o ne a tla qalella ho ba karolo ea
bophelo ba moruti enoa. O ne a tla ba le eena boholo ba nako ea hae, eseng feela ho ithuta
thuto ea hae empa ho ithuta mokhoa oa hae oa bophelo.

Jesu o ile a fapana le tloaelo ena ea mehleng eo ka hore eena o ile a khetha banna ba neng
ba sa ka ba kopa ho ba barutuoa ba hae. Empa o ile a latela tloaelo ea ho etsa barutuoa ka
ho arolelana bophelo hammoho ka morero oa phetisetso ea bophelo.

Kamor’'a lefu la Jesu le tsoho ea hae, ba bang ba barutuoa ba hae ba ile ba tSoaroa ‘me ba
isoa kapel’a lekhotla lona le neng le mo ahlotse. Mohlomong lekhotla |la Sanhedrin le ne le
nahana hore mathata a bona a felile kaha Jesu a ne a suthisitsoe. Ba ne ba nahana hore
litSokelo tse seng kae li ne li lekane ho tSosa le ho khutsisa balateli ba Jesu. Ha ba ntse ba

hlahloba barutuoa, ba ile ba hlokomela hore e ne e se banna ba rutehileng haholo, bao ka
sebele ba neng ba le tlaase ka thuto ho setho leha e le sefe sa lekhotla leo. Empa, mangolo
a re lekhotla la Sanhedrin le ile la ba hlokomela hore ba kile ba ba le Jesu (Diketso 4:13).
Jesu o ne a hatisitse bophelo ba hae holim’a bona.

Sanhedrin e ne e bona eng ea Jesu ho barutuoa bao? Na e ne e le mekhoa ea hae kapa
tsela ea hae ea ho bua? Mohlomong ho ne ho le joalo; empa ho ne ho e-na le ho fetang
sena. Ba ile ba bona sebete se neng se tsoa boikutlong ba pitso ea bomolimo. Ba ile ba
bona boitlamo bo tiileng ho 'nete ho sa tsotellehe hore na ho etsahala’ng. Ba ne ba bona
hlompho ho bolaoli empa hape ho e-na le ho hana ho sekisetsa ‘nete ‘moho le ho hana
boikaketsi. Ruri lipelo tsa bo-ralipolotiki bao ba bolileng le balumeli ba baikaketsi li tlameha
li ile tsa sisinyeha ha ba hlokomela hore mathata a bona e ne e le hona a sa tsoa qala. Jesu
0 ne a ikatisitse le ho ntSetsa-pele tSusumetso ea hae ka borutuoa.

Dr. Paul Brand o ne a shebile ba bang ba baithuti ba hae ba bongaka ba sa leng bacha
lilemong ha ba ntse ba ithuta ho hlahloba le ho fumana bothata ba bakuli sepetleleng sa se
seng sa India. Ha a ntse a shebelletse e mong oa bona a sebetsana le mokuli ka bonolo, o
ile a makatsoa ke ponahalo e itseng e ileng ea hlaha sefahlehong sa moithuti eo. Ponahalo
ena e ne e tSoana hantle le sefahleho sa Dr. Pilcher, eleng ngaka e neng e ile ea koetlisa
Dr. Brand naheng ea England. Dr. Brand o ile a hlalosetsa baithuti bana hore o ile a makala
ka tsela ena hobane o ne a tseba hore Dr. Pilcher ha a e-so ka a e-ba teng naheng ea India,
‘me 0 ne a sa utloisise hore na moithuti eo a ka mo etsisa joang. Qetellong, e mong oa
baithuti bana o ile a re, "Ha ho Dr. Pilcher leha e le ofe eo re mo tsebang, empa re tseba
Dr. Brand, ‘me e ne e le ponahalo ea hao e neng e le sefahlehong sa moithuti eo.”?

Ke seo u se rutang ha u sa leke ho ruta se tla sebetsa haholo. U ruta haholo ha u ntse u sa
leke ho ruta letho. Joalo ka ha motho e mong a boletse, "U ruta hanyane ka seo u se buang,
haholoanyane ka seo u se etsang, le haholo ka ho fetisisa ka seo u leng sona."

Hlokomela matla a mehlala eo u e etsang. Ka nako tsohle u ntse u ruta. U etsa borutuoa
haholo ka ho fetisisa ka mokhoa oa hau oa bophelo.

U bontsa morutuoa hore na a ka arabela joang mathateng a hae ka tsela eo u arabelang ka
eona mathateng a hao.

Mosa, boitSoaro bo botle, le mamello |i bohlokoa bakeng sa ho thusa bana. Batho ba bang
ba khona ho ba mosa, mekhoa e metle, le mamello ho bana ho feta ba bang.

U bontSa hore u nka motho a le bohlokoa haeba u tsepamisa maikutlo ho eena ka ho
feletseng. Se ke ua potlaka haholo ha u bua le eena. Nahana ka seo 'mele oa hao o se
buang haeba u furalla, u fetela mosebetsing oa hao o hlahlamang, ha u ntse u sebetsa ho
hong ha a ntse a bua, kapa ha u tlosa maikutlo a hau ho eena ho a isa ho motho e mong
osele.

? Paul Brand and Philip Yancey, In His Image. (Grand Rapids: Zondervan, 1984), 18-19

Itloaetse mekhoa e metle ea ho mamela. MatSoao a ho mamela hantle ke ho shebana le
motho mahlong, ho tsepamisa maikutlo, ho iphapanyetsa litSitiso, le ho arabela metlae ea
sebui kapa ho ameha ho hong ha maikutlo.

Haeba u hlile u lokela ho potlaka, ‘me u sitoa ho ema hore u mamele, u ka hlalosa. Seo se
ke ke sa ba khopisa haeba hangata u ba fa tlhokomelo eo ba e hlokang. Empa haeba ka
kakaretso u ikutloa u phathahane hoo u ke keng ua ipha nako bakeng sa bona, u nahana
hore u lokela ho etsa ntho e itseng, u lokela ho ema ‘'me u nahane hore na mosebetsi oa
hao oa sebele ke ofe.

» Ke bana bafe bao e leng karolo ea bophelo ba hau? Litsela tse ling tseo u ka ba bontSang
ka tsona hore ke ba bohlokoa ke life? Na u na le mekhoa e meng eo u lokelang ho e fetola?

Ho ba teng ha rona ho Molimo ho bohlokoa ho feta bokhoni ba rona. Molimo o hloka ho
fumaneha ha rona ho feta bokhoni ba rona. Molimo o tla fana ka bokhoni bo hlokahalang
ho phethahatsa pitso ea hae.

Bacha ba na le tSekamelo ea ho hloka botsitso linthong tse ngata. Ho tloha ka letsatsi le
leng ho ea ho le latelang ba ka tloha ba fetoha ho tloha moo ba neng ba bonahala eka ke
batho ba moea eaba ba se ba bonahala eka ke marabele, ho tloha ho ba ba liatla li bulehileng
ho ea boithating, kapa ho tlohela ho ba holileng tsebong ho ea ho ho ba bana. Ha se hobane
e le baikaketsi. Ba ntse ba tsoela-pele, 'me libopeho ba bona
tsa botho ha lia tsitsa.

“Ha motho a se a se na
Bacha ha baa tsitsa, empa ba hloka hore u tsitse ka seo u se | kutloelo-bohloko ho bana,
lebelletseng. Haeba matsatsing a bona a mabe u ba bolella | molemo oa hae lefatSeng o

hore ba ke ke ba hlola ba e-ba le letho, u fokolisa tebello ea batla o felile.”
bona ho bona. Ha ba e-so tsebe hore na ba tla ba joang, 'me - George MacDonald
kamoo u ba ahlolang kateng e tla ba tSusumetso ho seo ba

bang sona.

Bua haholo ka morero o khethehileng oa Molimo bakeng sa bophelo ba bona. Ba bolelle
hore Molimo o file e mong le e mong oa bona bokhoni bo ikhethang. Bua ka khotsofalo ea
ho fumana thato ea Molimo.

Mocha ea nang le bokhoni ba boetapele a ka ba le mehopolo e mengata empa a sa sebetse
hantle ho lahla e leng mebe. Karolo ea kholo ke ho ba le bokhoni ba ho khetholla pakeng
tsa mehopolo e metle le e mebe. Mo thuse ho ithuta bohlale, empa u se ke ua mo nyahamisa
ho ba le mehopolo.

Ka holim’a tsohle, hopola hore Molimo o na le morero oa ho getela bakeng sa motho e mong
le e mong, ‘'me o sebeletsa ho o phethahatsa. Rapella temoho e le hore u khone ho sebetsa
le leano la Molimo la ntSetso-pele bakeng sa moithuti enoa. Rapella mehlolo ea mohau le
tlhokomelo bophelong ba moithuti eo ‘me tsona li tla mo lebisa tseleng e nepahetseng.

Ho Ntlafatsa Mekhoa ea ho Ruta

» Tse ling tsa litSobotsi tsa mokhoa o motle oa ho ruta ke life? Ha u bona motho a ruta, u
tseba joang hore ke mosuoe ea hloahloa?

Tichere e na le taolo ea mokhoa oa ho ruta. Ho na le lintlha tse 'maloa tsa mokhoa tseo
tichere e lokelang ho etsa moralo ea tsona ka hloko.

(1) Sekhahla sa Thuto

Batho ba tSoana le linkho tse melala e mopatisane. Haeba u ka ghatsa kapele haholo, ho
hong ha ho na ho kena kamoo u ghatsetsang kateng. Haeba u ruta litaba kapele haholo, ba
ke ke ba ithuta tsona. Ha motho a ithuta taba e ncha, o lokela ho e hokahanya le seo a
seng a ntse a se tseba. Hape o lokela ho nahana hore na taba ena e sebetsa joang bophelong
ba hae. Ka hona, ho na le meeli ea lebelo leo motho a ka ithutang taba ka lona.

Ho molemo ho hlahisa ntlha e le 'ngoe ka tsela e sa lebaleheng ho e-na le ho akaretsa
lintlha tse ngata tseo ba tla li lebala. Ho molemo hore ba ithute ho kenya tSebetsong
mohopolo o le mong o moholo ho e-na le ho utloa litaba tse ngata tseo ba sa boneng
bohlokoa ho bona.

(2) Puisano ea Sehlopha

Batho ba bangata ba hloka ho buisana le batho ba bang ka tsela e itseng ha ba ntse ba
ithuta. Ke taba ea bohlokoa ho bona hore ba tsebe ho botsa lipotso le ho pheta mohopolo
o itseng ka mantsoe a bona. Haeba mokhoa oa mosuoe oa ho ruta o sa lumelle ho
tSebelisano-‘moho le bamameli, ba ke ke ba ithuta hantle haholo.

U ka hlahisa sehlooho ka potso, joalo ka "Hobaneng ho le bohlokoa ho...?" kapa “Ke ntho
efe ea bohlokoa eo u e tsebang ka...?” U se ke ua geta nako e ngata puisanong ea selelekela,
empa e sebelisetse molemong oa ho ba kenya thahasello.

Kamor'a ho hlalosa taba e itseng, u ka botsa potso e etsang hore ba hlalose mohopolo oa
taba eo ka tsela ea bona. Mohlala, "Phoso eo motho ea paleng ee a e entseng ke efe...?"
kapa “Hobaneng ho le bohlokoa hore re...?” Botsa lipotso tse lokelang ho arajoa ka tlhaloso,
ho e-na le lipotso tse arajoang ka e, kapa che. Lipotso li lokela ho ba bonolo hoo boholo ba
tsona li fumanang likarabo tse ntle ho tsoa ho bana. Ba tla lahleheloa ke thahasello haeba
hangata likarabo tsa bona li fosahetse.

e U se ke ua hatella hore moithuti e mong a bolele ntho e itseng e mo amang ka
kotloloho. Ho e-na le hoo, leka hlahisa moea oo ho oona a tla ikutloa a lokolohile ho
arolelana le eena ka boeena.

e U se ke ua lumella batho ba itseng ho lula ba bua nako ena kaofela. U ka lebisa potso
ho setho se khutsitseng: "U nahana joang, Palesa?" U lokela ho khothaletsa hore ba
bang ba nke karolo: “"Ba bang kaofela ba nahana joang?”

e U se ke ua lumella batho ba bang ba ka sehlopheng ho ba le puisano ea bona ba le
bang ba sa natse sehlopha.

e U se ke ua lumella mang kapa mang ho kena ba bang hanong esita leha e ka ba ke
ngoana ea ntseng a bua.

e Leka ho tiisa tlhaloso e 'ngoe le e 'ngoe ka tsela e itseng pele u e nyatsa. Haeba e
hloka ho lokisoa, leka ho etsa tokiso eo ka ho e atolosa.

(3) Ho ama bamameli

Kamehla u ipotse potso e reng, "Hobaneng thepa ee e le ea bohlokoa?" Haeba u sa tsebe,
le bona ba ke ke ba tseba. E lokela ho etsa phapang efe ho bona? Na ho na le litsela tse
khethehileng tseo ba lokelang ho li kenya tSebetsong bophelong ba bona? Haeba u sa khone
ho li nahana, hangata le bona ba ke ke ba khona.

Haeba ba bona hore sehlooho se ea ba ama, ba tla mamela haholoanyane. E le hore u laole
sehlopha, tsepamisa maikutlo haholo mokhoeng ea ho etsa hore se thahasellise ho feta ho
se boloka tlas’a taeo.

(4) Bohlokoa

Bontsa litholoana tsa 'nete eo u e rutang. Ho etsahala’ng ha batho ba e tseba, ‘me ba e
latela? Ho etsahala’ng ha batho ba hana 'nete ee?

Ba khothatse ka lihlooho tse kholo. Qoba ho geta nako e ngata haholo litabeng tse
nyenyane. Ba phetele lipale tsa ba bang ba phetseng ka ‘nete eo u ba bolellang eona. Ba
ke ke ba hopola lintlha tsa hau, empa ba tla hopola lipale tsa hau.

Ke bafe batho bao ba ka talimang ho bona e le bahale. Ba batla batho bao ba ka khahloang
ke bona le ho ba etsisa. Bolela ka bahale ba tumelo—eseng feela ba fihletseng mehlolo e
meholo, empa ba ileng ba fihlela lintho tse kholo ka matla a Molimo. Ba thuse ho bona hore
thomo ea kereke ea ho hasa evangeli le ho etsa barutuoa ke phephetso e kholo ka ho
fetisisa hape ke mosebetsi o khotsofatsang ka ho fetisisa lefatSeng.

(5) Lipontso

Haeba ho khoneha, sebelisa litSoantSo tse mebala-bala ha u pheta lipale. Ha u ruta likhopolo
tse itseng, ngola mantsoe a tsona a sehlooho le lipolelo letlapeng. Ba tla |i hopola
haholoanyane ha ba bona ba bile ba utloa.

(6) Ketso

Batho ba ithuta ka ho etsa. Bana ba ka ithuta ka ho etsa ntho kapa ho tSoantSisa pale.
Tichere e ka ba ea ba tataisa le ha ba tSoantsSisa pale ea Bibele ha a ntse a ba phetela eona.
Sena se nka nako, kahoo mohlomong u ke ke ua khona ho kenya ketso paleng eohle
kamehla, empa u lokela ho batla mekhoa ea ho kenya ketso nako le nako.

» Litho tse ling li ka bua ka lithuto tsa morao-rao kapa lithero tseo ba li entseng, ‘me ba
hlalose kamoo ba ka beng ba sebelisitse likarolo tsena tsa mokhoa oa ho ruta ha molemo
ho feta. Ba bang ba ka hlalosa seo ba seng ba ntse ba se etsa ho sebelisa likarolo tsena.

Mokhoa oa ho ruta bana Evangeli: Buka E Se Nang Mantsoe

Legephe le leng le le leng la buka e se hang mantsoe le na le 'mala o fapaneng, 'me le
emela karolo ea evangeli.

Karolong e ka tlaase ke kakaretso ea molaetsa o tsamaeang le leqephe ka leng. Ha u
sebelisa Buka E Se Nang Mantsoe, u lokela ho fana ka tlhaloso e eketsehileng, 'me u etse
hore ngoana a bapale karolo le ho botsa lipotso.°

Tlhokomeliso: batho ba bang ba beha leqephe la khauta pele, ho latele le letSo, 'me ba
tsoele pele ka a mang ka tatellano e tSoanang ena e thathamisitsoeng mona.

Botso: Botso bo re hopotsa sebe, lintho tse mpe tseo re li entseng. Bibele e re bohle ba
entse sebe. Ka lebaka la sebe, re tsietsing khahlanong le Molimo. (Nakong ena, u lokela ho
kopa ngoana hore a lumele hore ke moetsalibe.)

Bofubelu: Taba e monate ke hore Jesu, Mora oa Molimo o re shoetse hore re tle re
tSoareloe. Bofubelu bo emetse mali a Jesu. Jesu o shoele, empa o tsohile bafung, ‘'me o
ntse a re lokisetsa leholimo.

Bosoeu: Ha Molimo a re tSoarela o re hloekisa lipelong tsa rona. O tlosa libe tsohle tseo re
li entseng. U ka rapela, ‘me ua kopa Molimo hore a u tSoarele. Molimo o itokiselitse ho u
tSoarela haeba u soabela libe tsa hao.

Khauta: Khauta e emela leholimo, sebaka seo Molimo a re lokiselitseng sona. Ha bophelo
ba rona mona bo felile, re tla phela le Molimo leholimong moo ho se hang masoabi, bohloko
kapa bobe.

Botala: Ha u tSoaretsoe, u ngoana oa Molimo. U tla hola kamanong ea hao le eena. Botala
bo emela ho hola. U tla ithuta haholoanyane ka Molimo ‘me u ithute kamoo a batlang hore
u phele kateng. U lokela ho bala Bibele ea hao, u rapele letsatsi le letsatsi, ‘'me u mamele
ba bang ba tsebang ho phela haufi le Molimo.

10 Bakeng sa tlhahiso-leseling e ‘ngoe mabapi le seo u ka se buang ha u sebelisa Buka E Se Nang Mantsoe, etela libaka tsena
tsa marang-rang:

http://berean.org/bibleteacher/wb.html

http://www.abcjesuslovesme.com/ideas1/bible/bible-themes/1150-wordless-book

Ho fumana leseli mabapi le mokhoa oa ho etsa Buka E Se Nang Mantsoe kapa lintho tse ling tse tSoanang le eona, sheba
sehokelo sena:

http://www.teenmissions.org/resources/wordless-book-bracelet/

Mesebetsi ea Baithuti ea Thuto ea 14

(1) Talima litaba tse hlahang thutong ena hape tlas’a sehlooho se reng “Molaocana oa ho
Buisana ka Bophelo.” Nahana ka tSebelisano ea hao le bana, eseng feela ho ruta, empa
neng le neng ha u kopana le bona. U hloka ho fetola eng? Buisana le motho ea u tsebang
hantle. Mo bontSe litaba tsena 'me u hlalose hore na u itlhahloba joang. Kopa maikutlo a
hae a ‘nete. U hloka ho tlaleha hore u entse mosebetsi ona, empa u ka khetha hore na u
fane ka lintlha tsa tlhahlobo ea hau kapa che.

(2) Lokisa thuto kapa thero bakeng sa bana. E rale ka hloko hore e sebelise likarolo tse
tSeletseng tsa mokhoa oa ho ruta. Itokisetse ho hlalosa kamoo u e gapileng kateng.

(3) Fumana mokhoa oa ho reka kapa oa ho etsa buka e se nang mantsoe. Ithute mokhoa
ona oa ho bolela 'me u e sebelise bonyane ho batho ba bararo. Ngola serapa se etsahetseng
makhetlong ao ‘ohle.

Thuto ea 15
Moralo oa Kereke

Selelekela

TSepo o rata ho bua ka lilemo tsa ho qala tsa kereke ea habo. “Re ile ra gala ho kopanela
ka serapeng se seng sa boikhathollo, re mema bohle bao re ba bonang. Ha ho bata, re ne
re kopanela ka beseng ea khale. Re ne re se na matlo a boikhutso moo. Hamorao, re ile ra
kopanela ha nakoana ka holong ea boikoetliso, eaba re hira sebaka moahong o mong oa
khale oa kereke.”

Kereke ea TSepo e ne e ntse e hola ka lilemo tseo. Batho ba inehetseng kerekeng eo ba be
ba sa khahloa ke moaho oo. Ba ne ba khahluoe ke sehlopha sena sa batho.

Thutong ena, ha re bua ka mokhoa oa ho rala kereke, ha re bue ka moaho. Likereke tse
ngata tse kholo li na le lipale tsa hore na li galile joang maemong a thata.

Likereke tse ling li re li ke ke tsa hohela batho hobane mohaho oa tsona ha oa lekana. '‘Nete
ke hore ba haelloa ke ntho e ‘'ngoe eo e leng ea bohlokoa ho feta mohaho.

Seo Memo ea Kereke e se Bolelang

Balumeli hohle ba mema batho ho etela likerekeng tsa bona. Ba tSepa hore baeti ba tla rata
kereke ‘me ba batle ho tsoela pele ba tla. Ba tSepa hore baeti ba tla amohela evangeli.

» Ha u memela motho kerekeng, memo eo e bolela’ng? U fana ka eng?

Ha re ba kope hore ba kopanele litSebeletsong tsa bolumeli, joalo ka ha eka seo se tla
arabela tlhoko e ‘ngoe kapa ho phethahatsa boikarabello bo bong. Ha re lumele hore ho
etsa meetlo ea bolumeli ho na le molemo ho motho ea se nang tumelo.

Ha rea lebella hore ba utloisise borapeli ba Molimo empa ba sa sokoloha.
Re tSepa hore ba tla rata setsoalle sa batho ba kereke eo, ‘me ba batle ho ba le bona hape.
Re tSepa hore ba tla amohela evangeli.

Likereke tse ling li leka ho etsa hore lenaneo la tsona le khahle batho ba se nang thahasello
ea semoea. Ba tSepa hore haeba batho ba thabela lenaneo, ba tla tsoela pele ho ba teng.
Bothata ke hore haeba ho thabisa batho hoo ho atleha, ho tla hohela sehlopha sa batho ba
se nang lithahasello tse nepahetseng. Phutheho e fetoha sehlopha se tsoakaneng se
kenyeletsang batho ba bangata ba sa thahaselleng borapeli empa ba thabela boithabiso.
Baetapele ba khumamelo le libini ba fetoha libapali tse thabisang letSoele. Qetellong, ho
hlaha baetapele ba khumamelo ba sa thahaselleng borapeli. Khumamelo ebe e senyehile.

» Nahana ka potso ena hape. Ha u memela motho kerekeng, u fana ka eng? U lokela ho
fana ka eng?

Nahana ka phetoho e kholo e etsahalang ha motho a sokoloha. O tlohela bolumeli ba hae
ba pele, boo hape bo ka ‘'nang ba mo arohanya le ba lelapa le metsoalle. O bakela sebe, e
leng se ka bolelang ho tlohela boholo ba lintho tseo a neng a nahana hore oa li thabela. O
nehelana ka taolo ea bophelo ba hae ho Molimo.

Ka lebaka la phetoho e kholo e etsahalang nakong ea tSokoloho, hangata motho ha a
amohele ho sokoloha a sa ka a nahana ka batho bao a tla tloha mahareng a bona le bao a
tla ea ho kena ho bona. Haeba motho a hoheloa ke bopaki ba molumeli e mong ea itseng,
o batla ho bona phutheho ea bolumeli eo molumeli enoa a e emetseng. O batla ho bona
hore na tumelo eo hantle e pheloa joang. O nka hore molaetsa 0o a o utloang o se o thehile
phutheho ea bolumeli eo a tla kena ho eona haeba a sokoloha. Ho joalo ka ha eka oa botsa,
“Se kae sehlopha sa batho ba lumelang molaetsa oo ‘me ba phela ka oona? Ebe ho ka ba
joang hore ke be sehlopheng seo?”

Jesu o ne a bolela evangeli ea ‘muso ‘'me a bua hangata ka ‘muso oa maholimo. O ile a
bolella batho hore 'muso oa Molimo o se o fihlile ho bona (Luka 10:9). Batho ba ileng ba
kena ‘musong oa Molimo ba ile ba amohela ho busa hoa Molimo, ba phela ka melao ea hae,
‘me ba phela hammoho. BotSepehi ba bona ho Molimo bo ile ba etsa hore e be sechaba sa
tumelo.

Hobane batho ba hloka ho bona sechaba sa tumelo se
bopiloeng ke evangeli, boevangeli bo ke ke ba etsoa feela
ke batho ba susumetsang batho ka bomong. Seo se bolela
hore kereke ea lehae ea hlokahala. Kereke ea lehae e
tlameha ho khahleha joalo ka sechaba sa tumelo.

“Jesu o ne a ahile ka har'a
barutuoa ba hae sebopeho sa
kereke e neng e tla gholotsa
le ho hlola matla ‘ohle a lefu le
Lihele. E ne e qalile e le

nyenyane joaloka tlhaku ea
mosetareta, empa e ne e tla
hola ka boholo le ka matla... ®
Kereke e na le semelo se raliloeng ke Molimo le thomo e - Robert Coleman,
fanoeng ke Molimo. Kereke e 'ngoe le e 'ngoe ea lehae e The Master’s Plan
lokela hore kahohle kamoo e ka khonang e be ntle ka ho
fetisisa ho ea ka tekanyetso ea Molimo. Ha rea lokela ho fetola kereke ntho e fapaneng
molemong oa ho hohela batho. Ha rea lokela ho leka ho hlahisa kereke e le ntho e fapaneng
le seo e leng sona.

» Ke eng eo motho a ka ratang ho e bona pele a itlama ho
kopanela le phutheho ea tumelo?

Ha kereke e phethahatsa morero oo Molimo a e fileng ‘ona, e tla hohela batho ba lokileng,
‘me e hahe sehlopha se inehetseng.

LitSobotsi tsa Kereke ea Lehae e Khahlehang

(1) Litho li bontsa hore kamano ea tsona le Molimo ke ea sebele hape ea
khotsofatsa. Motho ea sa lumelang ha a ha kamano le Molimo. Ha a bona hore na ho phela

le Molimo ke ntho e joang, o tla ikutloa a hloka. Litho li bontSa sena ka ho paka thabo ea
ho tseba Molimo le ka ho phela bophelo ba boitlamo. Haeba setho se ntse se phela sebeng
ha se se kerekeng, se bontsa hore ha sea khotsofala ke Molimo.

(2) Kereke e fana ka lithuto e le bobeli ho hlahisa ‘nete hape le ho hlahisa lipehelo
tsa kamano le Molimo. Re ruta thuto hobane e le 'nete, empa eseng feela hobane e le
'nete. Thuto ke ntho eo re lokelang ho e tseba hobane re batla ho phela le Molimo. Joalo
feela kaha lenyalo e le kamano e nang le litSepiso, kamano ea rona le Molimo e na le litSepiso
tsa boitlamo. Thuto e hlalosa hore na re phela joang kamanong eo.

(3) Kereke e bontsa thabo ea ho khumamela Molimo. Thabo ea borapeli ha e tSoane
le ea boithabiso. Batho ba sa khumameleng Molimo oa ‘nete ha ba utloe thabo e tlisoang
ke ho mo rapela. Re etselitsoe borapeli; ka hona, ea sa lumelang ea bonang borapeli bo
thabisang o tla utloa tlhoko ea hae.

(4) Litho tsa Kereke li bontsa morero oa bophelo ka tsela eo ba talimang
bosafeleng. Balateli ba Kreste ha ba lokela ho ipotsa hore na bophelo ba bona bo bohlokoa.
Ba na le boiketlo le sebete linakong tse thata tsa bophelo. Ba sa lumelang ba sokola ho
fumana morero o khotsofatsang oa bophelo, ‘me ha ba tsebe mokhoa oa ho talimana le lefu
le bosafeleng.

(5) Kereke e bontsa bohlokoa ba likamano, ho e-na le merero ea boikhabo. Kereke
ha e bolele evangeli kapa hona ho hlokomela phutheho ea eona ka morero oa ho ikahela
mokhatlo oa eona. Batho ba lefatSe ha ba tsotelle likamano kapa ba li sebelisa molemong
oa merero ea boikhabo.

(6) Molaetsa oa kereke o khotsofatsa litlhoko tse tebileng tsa moea. Motho ea sa
bolokehang o na le tlala ea moea e ke keng ea khotsofatsoa ke eng kapa eng eo lefatSe le
fanang ka eona. Thero le ho ruta le tlhabollo tse fumanoang kerekeng li lokela ho lumellana
le litlhoko tsa sebele tsa batho.

(7) Kereke ke lelapa la tumelo le ratang litho tsa lona esita le ho li hlokomela.
Mefuta e meng ea lihlopha e ka 'na ea thusa litho tse ling tsa tsona, empa ke balateli ba
Kreste feela ba khonang ho ba le kopanelo ea 'nete ea Bokreste.

» Ke life litsela tse ling tse otlolohileng tseo kereke e ka bontSang litSobotsi tsee ka tsona?
Ke lintho life tse ling tseo kereke e lokelang ho qgala ka tsona e le ho bontSa lintho tseo e
leng tsa bohlokoa tse tlang pele?

Ho Lokisetsa Kereke Polelo ea Evangeli

Kereke e lokela ho etsa bonnete ba hore mananeo le tlhophiseho ea eona li thusa ho
phethahatsa thomo ea eona ea boevangeli le borutuoa. Ntho e 'ngoe le e 'ngoe eo kereke
e e etsang e lokela ho lumellana le taba eo.

Kamohelo ea Baeti

Kereke e lokela ho itokisetsa ho amohela baeti le ho ba thusa hore ba ikutloe ba
phutholohile. Batho ba bang ha ba tsebe meetlo ea kereke. Ha ba etela kereke, ha ba tsebe
hore na ba lebelle eng. Ha ba tsebe se tla lebelloa ho bona. Metsotsong e seng mekae ea
pele ba fihlile kerekeng, ba tla thabela hore ebe ba tlile kapa ba utloe ba lakatsa eka ba ka
be ba sa tla. Kereke e lokela ho hlophisetsa hore batho ba itokisetse ho amohela baeti.

Kereke ha ea lokela ho ghelela batho thoko ka lebaka la bofutsana. Moaparo o lebelletsoeng
ho batho ba kereke ha oa lokela ho ba o behellang mafutsana kathoko.

Kereke e lokela ho itokisetsa ho sebeletsa bana ba tlang ba se na batsoali. Batho ba lokela
ho khethoa le ho koetlisoa ho amohela bana ba tlang kerekeng.

Moeti o lokela ho memeloa ho ba teng kopanong ea sehlopha se senyenyane kapa ho ea
lehae moo a ka ithutang le hona ho botsa lipotso.

Ho Nanabetsa/Atamela ba Kantle

Boikarabello ba pele ba kereke ke ho hlokomela litho tse itetseng tsa phutheho. Leha ho le
joalo, kamehla kereke e tlameha ho fihlela batho ba haufi tikolohong eo ba leng ho eona.
Kereke e tlameha ho ba le mesebetsi e le ho netefatsa hore batho ba kantle ho kereke ba
bona mosebetsi oa kereke le ho utloa evangeli. E meng ea mesebetsi ena e ka 'na ea
iketsahalla feela. Baetapele ba tla hloka ho hlophisa mesebetsi e meng hape. Litho tse nang
le bokhoni li lokela ho mengoa le ho koetlisetsoa mesebetsi ena.

Kereke e lokela ho fumana litsela tsa ho arabela litlhoko tsa sechaba seo ba leng har’a sona.
Ntho e tlang pele kamehla e lokela ho ba ho bontSa lerato la Molimo le ho bonahatsa ho
phela ka melaoana ea Bibele.

Bosebeletsi ba Sehlopha se Senyenyane

Ha motho a pholosoa, ha a lokela ho memeloa feela tSebeletsong ea kereke. O hloka ho
memeloa kahar’a tSebetso e se ntse e etsoa ea borutuoa hang-hang. Sena se ka qala ka
ketelo e otlolohileng ea moruti. A ka 'na a memeloa sehlopheng se senyenyane se kopanang
beke le beke.

Kereke e phetseng hantle hangata e na le mofuta o itseng oa lihlopha tse nyane moo
bophelo ba moea bo fumanang tSehetso. Lihlopha tsena e ka ba likereke tsa malapeng,
lihlopha tsa sekolo sa Sontaha, kapa mefuta e meng ea lihlopha. Boikarabello ba semoea le
phetoho ea bophelo hangata li etsahala ka lihlopha tse nyane. Baetapele ba kereke ba lokela
ho etsa bonnete ba hore ho na le lihlopha tse nyenyane tse phethahatsang merero ena.
Haeba libopeho tse teng kahare ho kereke ha li nolofatse bophelo ba semoea, ho hlokahala
hore ho etsoe liphetoho.

Botho bo Bonahalang

Batho ba batlang ho inehela kerekeng ba lokela ho tseba ka ho hlaka hore na ho itlama ho
bolela’ng. Likereke tse ling li bolela hore ha li na tsela e hlakileng ea ho ba setho, empa
kereke e 'ngoe le e 'ngoe e na le tsela e itseng ea ho tseba hore na batho ba eona ke bo-
mang. E mong le e mong o lokela ho tseba hore na batho ba thehang kereke ke bo-mang.

E mong le e mong o lokela ho tseba hore na ke boitlamo bofe bo hlokahalang bakeng sa ho
ba setho. Litlhoko le tlhaloso ea mokhoa oa ho ba setho li lokela ho hatisoa.

Motho ea sokolohang ea seng a itokiselitse ho inehela kerekeng o tSoanetse ho ba le
monyetla oa ho thusa kereke hang-hang. Seo ha se bolele hore a fuoe boemo kapa
boikarabello ba boetapele. Ho bohlokoa ke hore a tsebe hore ke karolo ea kereke.

Kamohelo e Potlakileng ho Batho ba sa tsoa Sokoloha

Borutuoa bo gala ka tSokoloho. Motho ea sa tsoa sokoloha o na le litthoko tse 'maloa tse
potlakileng. E le hore a ntSetse-pele kamano eo a sa tsoa e gala le Molimo, o lokela ho tseba
ho rapela le ho bala Bibele. O boetse o hloka lelapa le lecha la metsoalle hobane o tla
lahleheloa ke e mengata ea metsoalle ea hae ea khale. O hloka tataiso litabeng tse ngata
tsa bophelo.

Kereke e tlameha ho gala molumeli e mocha morutuoa hang-hang. Hang-hang ha e bolele
Sontaha se latelang. E bolela ha a phahamisa hlooho a geta ho rapela thapelo ea ho
pholosoa. Motho e mong o tlameha ho nka boikarabello ba ho kopana le eena letsatsi le
letsatsi bonyane bekeng ea pele. O lokela ho kopana le balumeli ba bang ba kereke ea lehae
ba ‘maloa. O lokela ho ba le menyetla ea ho ba le lipuisano tse mabapi le liphetoho tse
etsahalang ho eena esita le ho botsa lipotso.

Molumeli enoa e mocha o lokela ho memeloa ho kena sehlopheng se senyenyane moo a ka
botsang lipotso le ho fumana khothatso. Haeba ho khoneha, o lokela ho tsebisoa ba bang
ba ‘maloa ba sehlopheng seo matsatsi pele ho kopano ea pele eo a tla ea ho eona. Litho tse
‘maloa li ka 'na tsa mo letsetsa pele ho nako eo ho tsebana le eena le ho mo amohela
sehlopheng. Sena se qala ho aha hore a ikutloe a le kahar'a lelapa.

Molumeli e mocha o lokela ho kenella sehlopheng sena kopanong ea sona e latelang. Lithuto
li lokela ho fanoa ka ho fapanyetsana e le hore setho se secha se khone ho kenyelletsoa
neng kapa neng. Ka tsela ena molumeli enoa e mocha o fumana sehlopha sa tsehetso hang-
hang. Litho li geta thupelo ka bomong ha li phethela lithuto tsohle.

Tlhokomelo ea Litlhoko

Kereke e tlameha ho tsotella litthoko tsa lichelete tsa batho ba phutheho. Litlhoko tse ngata
li lokela ho arabeloa ke batho ka ho thusana ntle le ho laoloa ke baetapele ba kereke. Haeba
litho tse ngata ha li utloe e le boikarabello ba tsona ho thusa ba bang, ha ba e-so fihlele ho
etsa kereke e holileng tsebong.

Kereke e lokela ho ba le basebeletsi ba etsang bonnete ba hore litlhoko lia hlokomeloa.
Kereke bukeng ea Diketso e ile ea khetha basebeletsi ba kereke ba pele ka morero ‘ona
ona.

Ho arabela litthoko hoa hlokahala bakeng sa thomo ea boevangeli. Batho ba lokela ho bona
hore kereke ke lelapa la tumelo moo litho li tsotellanang.

Mosebetsi oa Baithuti oa Thuto ea 15

Nahana ka kereke e etsang lintho tsohle tse hlalositsoeng thutong ena. Ngola ka motho eo
u iketsetsang setSoantSo sa hae ea etelang kereke eo, a sokoloha, ‘me a fetoha setho se
itetseng sa kereke. Hlalosa hore na tsena tsohle li etsahala joang.

Thuto ea 16
Barutuoa ba Sebele

Ho latela Jesu
» Ho bolela’ng ho ba morutuoa oa Jesu?

Batho ba bang ba nahana hore Mokreste ke motho ofe le ofe ea molemo. Ba bang ba nahana
hore ho ba Mokreste ho bolela ho lumela lintho tse itseng. Ho ba bangata ba batho bana,
litumelo ha li etse phapang e kaalo bophelong ba bona.

Ba bang ba haufi le 'nete. Ba tseba hore ho tlameha ho be le nako ea ho sokoloha, ha motho
e e-ba Mokreste. Ba lumela hore sena se etsahetse ha motho ka nako e itseng a lumela
hore o tSoaretsoe. Ba bangata ba lumela hore motho ea sokolohileng e le kannete o na le
tiisetso ea leholimo ho sa tsotellehe seo a se etsang kamor’a hore a sokolohe.

Ke 'nete hore tSokoloho e tlameha ho ba ea 'nete. Ke 'nete hore tSoarelo e fanoa ka mohau
e le ho arabela tumelo. Ke 'nete hore Mokreste o phela ka kutlo ho Molimo. Empa ha se
phetho se boleloang ka ho ba morutuoa oa Jesu.

Re bona se etsahalang haeba motsotsoana oa ho lumela o nkoa e le oona motheo feela oa
ho ba Mokreste—seo se lebisa tumelong e khahlanong le molao, eleng thuto ea hore melao
ea Molimo ha e tlame Mokreste. Sebakeng sa ho ba mohau o lokolohileng, e fetoha mohau
o inahaneloang o etsang eka o lokafatsa kapa hona ho emela sebe.

Likereke tse phatlalatsang mohau o inahaneloang li na le litho tse kenang kereke empa li
phela sebeng se pepenene. Baruti ba bona le baetapele ba bang ba phela bophelo bo
molemo papisong le phutheho empa le bona ba ntse ba e-na le litloaelo tsa boetsalibe. Ba
re ha ho hlokahale ho phela ka kutlo e felletseng ho Molimo hobane re pholosoa ka mohau.
Ba lahlehetsoe ke thomo eo Jesu a e fileng kereke, e leng ho tlisa batho ho mameleng litaelo
tsa Kreste. Mosebetsi o khethehileng oa kereke ke ho fetola ba sa lumelang hore e be
barapeli ba halalelang ba Molimo, ‘me kereke ha e na lebaka le fetang leo la ho ba teng.

Esita le likereke tse baballang tlhokahalo ea ho utloa Molimo li na le batho ba itseng ba
oetseng phosong e ‘ngoe. Ba bapisitse bophelo ba bona le lipehelo tseo ba lumelang hore li
nepahetse, empa ha ba na moea o kang oa Kreste. Ba thata ebile ha ba tSoarele. Ba ke ke
ba kopa tSoarelo ka boikokobetso le ka mohau. Ba potlakela ho ahlola ba bang. Ba tSepa
batho ba ‘maloa feela. Ha ho mohla ho bonahalang eka ba belaela ka hore na ba fela ba
lokile. Ba na le karabo tabeng e ‘ngoe le e 'ngoe, ‘me ha ba hlomphe ba sa lumellaneng le
bona. Ha ba na cheseho leha e le efe ea ho hapa ba lahlehileng, empa cheseho e kholo ea
bona ke ho sireletsa maikutlo a bona. Ba khotsofetse ka bobona kamoo ba leng kateng, ‘'me
ha ba na morero oa ho fetoha.

Na batho bana ba hlile ba tseba Jesu, ‘'me ba batla ho tSoana le eena?
Ho ba Mokreste ho bolela ho ba morutuoa oa Jesu.

Ho bolela’ng ho ba morutuoa? Ho mamela Kreste? Sena ka sebele se bolela ho tlase-tlase
ho lokelang. Thomong e Kholo, ha Jesu a ne a bolella baapostola hore ba ee hohle ba etsa
barutuoa, o ile a ba laela ho ruta barutuoa bana ba bacha ho boloka sohle seo a ba laetseng
sona (Mattheu 28:19-20). Ho mamela litaelo tsa Jesu ha se sohle se boleloang ke ho ba
morutuoa.

Barutuoa ba baruti ba Bajuda ba ne ba arolelana bophelo le bona, ba sa ithute thuto ea
bona feela, empa le mokhoa oa bona oa bophelo. Ba ne ba ithuta maikutlo a bona le lintho
tse tlang pele bophelong ba bona.

» E re baithuti ba bale Mattheu 4:19, Mattheu 9:9,
Mattheu 16:24, Mattheu 19:21, le Johanne 1:43. Jesu o | “Jesu Kreste o phehelletse ho

itse'ng ha a bitsa barutuoa? O sa ntse a bitsa barutuoa ka | khomarolla setSoantso sefe le
evangeli le kajeno. sefe hare ho lefatSe la rona

Moo se neng se busa teng pele,
Motho e ka ba morutuoa joang? le hore ho lule eena ka boeena

teroneng. Hona ke phetoho e
Ea pele, u tlameha ho lumela ho eena - ntle le hore u kholohali ea bot&epehi e

lumele ho eena ha u na lebaka la ho mo latela. hlahisang t&okoloho, kapa

bonyane galeho ea eona. Joale

U tlameha ho fetola tsela eo u tsamaeang ka eona. Ha ho _
hang ha Kreste a nkile sebaka

motho ea tlohang e se ntse e le molateli oa Jesu - re gala

ikela k | U t] ha h h sa hae se mo lokelang, ntho e
re ikela ka tsela ea rona. U tlameha ho etsa geto ea ho 'ngoe le e 'ngoe e qala ho
latela Jesu ho fapana le tsela ea hau. Seo se bolela hore fetoha.”
u bona ho na le ho phoso ka tsela ea hau. Ho mo latela .
h a3 k K ke k | | le le h | - Lausanne Committee for
_o gala ka pako - u ke ke ua mo_atea ntle e. 0 soabela World Evangelization,
libe tsa hau. Haeba u sa soabele libe hoo u ka li tlohelang, The Willowbank Report
u sa ntse u itsamaela ka tsela ea hao.

U ba le boitsebelo ba tSoarelo ea hae, 'me u gala ho ba le kamano le eena. U gala ho mo
tseba haholoanyane, ‘'me u batla ho tSoana le eena.

» Moithuti e mong o lokela ho bala Mattheu 16:21-25 bakeng sa sehlopha.

Puisanong ena ea Jesu le barutuoa ba hae, o ile a bolela lefu la hae le tlang. Petrose o ile a
tSosoa ke mantsoe ao a Jesu. Petrose o ne a sa nke mahlomola le lefu li tSoanela Jesu. O
ile a gala ho hanyetsana le Jesu, a leka ho mo khothaletsa hore a hane mohopolo oa lefu.

Jesu o ile a khalemela Petrose a re ha a utloisise lintho tsa Molimo. Jesu o itse e le hore
motho e be morutuoa oa hae, o lokela ho itela, a nke sefapano, a mo latele. Sena se ne se
bolela ho amohela lefu ngeng ea booena. Khalemelo eo ne e le khahlanong le litSekamelo
tsa tlhaho tsa botho tsa ho ikhotsofatsa, ho iphahamisa, le ho itSireletsa—lintho tse
hananang le borutuoa ba 'nete.

» Hobaneng ha motho oa tlhaho a hana borutuoa?

Barutuoa ba ne ba sa nke mahlomola le lefu li ba loketse. Ba ne ba e-so ka ba utloisisa ka
botlalo hore na ho mo latela ho bolela’ng. Ha u lefe letho hore u tSoareloe, empa ho tla u
gosa tsohle ho latela Kreste. Ho mo latela ho tlisa ho lula u itekola pelo, ho ikokobetsa le
ho fetoha.

» Hlalosa polelo e reng, “Ho tla u qosa tsohle ho latela Kreste.”

Ho nka sefapano ke ho amohela mofuta oa lefu molemong oa bophelo bo sa feleng le
Molimo. Ke lefu ho bo-uena, lefu ho boipuso ba hau. Ha se boinehelo ba kantle feela, empa
bo fetela ka pelong. Ke boikokobetso boo Jesu a bo hlalositseng e le pehelo ea ho kena
‘musong oa hae.

Joalo ka barutuoa bao ba pele, kajeno batho ba bangata ha ba utloisise hore na ho ba
morutuoa ho bolela’ng. Likereke li fana ka mohau ho ba sa bakang. Seo ha se galise batho
ba sokolohang tseleng e nepahetseng kapa ho ba lokisetsa se tlang ho tla. Ho fapane haholo
le bophelo ba Bokreste ba sebele hoo e seng tsela e tSoanang.

Dietrich Bonhoeffer e ne e le moruti oa Jeremane ea ileng a bolaoa tlas’a Adolph Hitler. O
ngotse lipolelo tsena bukeng ea hae ea The Cost of Discipleship.

Mohau o theko e boima ke letlotlo le patiloeng tSimong; ka baka la oona motho o tla
thabela ho ea rekisa tsohle tseo a nang le tsona. Ke perela e theko e boima, eo
mohoebi a tla rekisa thepa ea hae kaofela. Ke puso ea borena ea Kreste, eo ka lebaka
la eona motho a tla ntSa leihlo le mo bakelang ho khoptjoa; ke pitso ea Jesu Kreste
eo ka eona morutuoa a sieang matlooa a hae a mo latele... mohau o joalo o theko e
boima hobane o re biletsa ho latela.

Ho mo latela ke ho tSoana le eena. Ke ngeng ea bo-uena hobane o ile a inehela ka ho
feletseng. Ha se feela ho tlohela ho etsa lintho tse itseng tse fosahetseng, empa ke ho li
tlohela hobane Jesu a ne a tla li tlohela. Re leka ho etsa seo Jesu a neng a tla se etsa ka
bohloeki ba hae, kutloelo-bohloko, mosa le ho tSoarela ha hae.

Ha re etse se nepahetseng feela ha lipelo tsa rona li se hanyetsa. Re batla hore lipelo tsa
rona li tSoane le ea hae. O ne a sa hloee motho. Ho ne ho e-na le batho ba ileng ba khetha
ho ba lira tsa hae, empa e ne e se sera sa motho. Le ha a se a le sefapanong o ile a tSoarela.

Balateli ba hae ba sebele ha ba na lehloeo. Ba etsa hantle batho ba ba tSoarang hampe. Ba
hlohonolofatsa, ‘me ha ho mohla ba rohakang. Ha ba behele tSoarelo ea bona meeli. Ba
lahlile litokelo tsa bona tsa botho ‘'me bakeng sa tsona ba sebeletsa.

Ha ho na sebaka sa ho tlohela ho phela ka boitelo bona. Ea lekang ho boloka moea oa hae
o tla lahleheloa ke oona—ea fanang ka oona o tla o pholosa (Mareka 8:35).

» Re ka biletsa batho pholohong joang ka tsela e tla ba lokisetsa borutuoa?

Tlhophiso ea Semoea
Ho na le tSebetso ea tlhophiso ea semoeal! e tlisang molumeli kholong ea moea.

Molumeli o lokela ho tsoela pele ho hola tsebong bophelong bohle ba hae, empa ho na le
mokhahlelo oa kholo 0o a ka o fihlelang o ka bitsoang ho hola moeeng. Moapostola Paulosi
o ile a re balumeli ba ka khona ho fihlela mokhahlelong oo ba ka se hloleng e e-ba bana
(Baefese 4:14).

Tlhophiso ea moea e fihleloa ka ho ithuta. Ke ka hona Moapostola Paulose a boletseng hore
pontSo ea ho se hole ke hore ba ne ba sa lokela thuto e maemong a pele (1 Bakorinthe 3:1-
2. Sheba le BaHebheru 5:12-14). A re pontSo ea kholo ke hore balumeli ba thehoe ka thuto.
Kahobane ho ithuta ke karolo ea ho hlophisoa semoeeng, ho ruta ke karolo ea mosebetsi
oa borutuoa.

Tlhophiso ea moea ha e fihleloe feela ka ho ithuta.

Moapostola o itse kholo ea moea ke ho ba bonngoeng ba Bokreste, ho ba le tsebo ea Mora
oa Molimo, le ho tSoana le Kreste (Baefese 4:13). Kholo ena e fetisa tsebo 'me ha e tsoe
tsebong feela.

» Moithuti e mong o lokela ho bala 2 Petrose 1:2-11 bakeng sa sehlopha.
Temana ena e bua ka kholo ea moea. Ela hloko lintlha tsa bohlokoa tsa temana ena.

Temana ea 3: Molimo o re neile lintho tsohle tse hlokahalang hore re be le bomolimo 'me
o re bilelitse bokhabane ba Bokreste.

Temana ea 4: Molimo o fane ka tSepiso ea mohau o fetolang o re lopollang sebeng le ho
re nea semelo se halalelang sa Molimo.

Temana ea 5-7: Ha rea lokela ho fella feela ka tumelo e pholosang, empa re lokela ho
tsoela pele ho hlaolela limelo tsa Bokreste.

Temana ea 8: Limelo tsena li tla etsa hore re behe litholoana tsa moea.

Temana ea 9: Motho ea sa hlaoleleng limelo tsena ha a tsoele-pele ho lopolloa sebeng,
‘me ha a bone moo a eang teng.

Temana ea 10-11: U se ke ua phomola kholisehong ea pholoho ebe u lesela ho sebeletsa
ho holisa makhabane a Bokreste. A tla u tsitsisa pholohong, a be a u fihlise ‘musong o sa
feleng oa Molimo ka tlholo e kholo.

Khaolo ea 2 ea 2 Petrose e bua ka batho ba hanneng kholo ea moea. Ba ipatlela feela lebitso
la Bokreste. Kaha ba hana ho hatela-pele moeeng, ba lokafatsa kapa hona ho emela sebe.
Ba hlahisa lithuto tsa bohata tse tSehetsang boitSoaro ba bona. Lithuto tsa bona tsa bohata

11 “Kholo ea moea ke mokhoa o mosa oa ho ipapisa le setSoantSo sa Jesu Kreste molemong oa ba bang.” Tlhaloso ena e
nkiloe ho M. Robert Mulholland Jr., Invitation to a Journey (Downers Grove: InterVarsity Press), 12.

li etsa hore balumeli ba bacha ba khutlele tlas'a matla a sebe 'me ba be babe le ho feta ha
e ne eba ha ba e-so ka ba fumana mohau o pholosang hohang (2 Petrose 2:18-22).

Lengolo le getella ka temoso. Re tlameha ho qoba ho khutlisetsoa sebeng ka thuto ea
bohata, empa ho fapana le hoo, re tsepamise maikutlo ho holeng mohaung (2 Petrose 3:17-
18).

Jesu o itse Thomong e Kholo, mosebetsi oa borutuoa ke ho tlisa batho hore ba mo mamele.
Ho hlakile hore motho ea ithutang o tlameha ho mamela 'nete eo a ithutang eona; ho seng
joalo, ha a hatele pele. Sepheo sa tsebo ke ho mo bontSa mokhoa oa ho khahlisa Molimo le
ho tataisa tsoelo-pele ea sebopeho se setle sa hae. Haeba motho a tsoela pele ho ithuta
empa a sa tsoele pele ho mamela, ha se morutuoa. Ho na le batho ba bangata likerekeng
ba nang le tsebo e ngata ea bolumeli, empa ba sa bontSe bophelo ba molumeli ea holileng
tsebong.

» Moithuti e mong o lokela ho bala BaFilipi 1:9-11 bakeng sa sehlopha.

Kereke ea Filipi e ne e le sehlopha se babatsehang sa balumeli, ‘me lengolo la Paulose le
eang ho bona le na le moea oa thabo.

Litemaneng tsena, Paulose o hlalosetsa BaFilipi kholo ea semoea. Tlhaloso ena ke ea
bohlokoa hobane e kopanya tsebo, le temoho, le lerato le boitSoaro.

Paulose o ile a rapella hore lerato la bona le eketsehe le hore lerato le bonahatsoe temohong
ea bona ea se nepahetseng, e le hore ba tsebe ho khetha maikutlo le boitSoaro bo molemo
ka ho fetisisa. Bophelo bona e ne e tla ba bo hlokang molato kapel’a Molimo ha Jesu a
khutla. Bophelo ba bona bo ne bo tla tlala ka litholoana tsa moea tse tlotlisang Molimo.

» Ho latela seo re ithutileng sona, morutuoa oa Jesu ke eng?

Morutuoa oa Jesu ke molumeli ea phelang ka kutlo 'neteng eo a ithutileng eona, ea
lakatsang ka tieo ho utloisisa thato ea Molimo haholoanyane, ‘'me a itSetlehile ka matla a
Molimo ho holisa semelo le boitSoaro ba Bokreste.

» Kaha joale re utloisisa tlhophiso ea semoea, u ka hlalosa motho ea rutang ba bang joang?

O ruta 'nete ea Bibele. Ke mohlala oa ho mamela Jesu. O khothaletsa ba bang ho ithuta, ho
mamela, le ho lumella tSebetso ea Molimo kahare ho bona.

Monyetla oa Mohau

Karolong e fetileng re ithutile 2 Petrose 1:2-11. Litemaneng tseo, re ithuta hore Molimo o
tSepisitse mohau o re lopollang matleng a litakatso tsa boetsalibe ‘me o re fa semelo se
halalelang. Tsebo eo e tataisa kholo ea rona ea moea.

Batho ba bang ba lumela hore ha ho khonehe hore motho a phele a sa siteloe Molimo. Ba
lumela hore ha ho khonehe hore motho a be le pelo e halalelang. Maikutlo ana a ama
kutloisiso ea bona ea borutuoa.

119



Ho ba morutuoa ho bolela ho ithuta le ho mamela litaelo tsa Kreste. Haeba re sa lumele
hore kutlo e feletseng ea khoneha, re fumana tsela e ‘'ngoe ea ho hlahloba boemo ba moea.

John Wesley o ne a lumela hore ha ho motho ea ka phethahatsang litaelo tsa Molimo ntle
le hore a fumane mohau o mo neang bokhoni, empa o ne a lumela hore mohau oo
nolofalletsang motho o fanoe bakeng sa motho e mong le e mong. Wesley o ne a lumela
hore moetsalibe e mong le e mong o na le bokhoni, eseng ka tlhaho empa ka mohau o
nolofalletsang, ho amohela mpho ea evangeli. Hape o ne a lumela hore molateli e mong le
e mong oa Kreste o neuoe mohau oa ho phela ka kutlo e felletseng ho Molimo.

Ho tsoa thutong ea bolumeli ea Wesele ho hlaha molaoana oa botoloki ba Bibele o ka
bitsoang “Molaoana oa TSepiso.” Ma-Wesele a lumela hore eng kapa eng eo Molimo a e
laelang, o tla nolofalletsa batho ba hae ho e phethahatsa. Sena se bolela hore taelo e 'ngoe
le e 'ngoe ea mangolo e ka talingoa e le tSepiso ea mohau.

Molaoana oa TSepiso

Lirapa tse latelang ke tlhaloso ea Wesley ea molaoana ona.'? Ka kopo, bala temana e ‘ngoe
le e 'ngoe ea Bibele e ka har'a masakaneng.

Khanyetso e ‘ngoe e tloaelehileng ke hore ha ho tSepiso ea eona [phetheho ea
Bokreste] ka Lentsoeng la Molimo. Empa ho na le tSepiso e hlakileng haholo ea hore
bohle re tla rata Jehova Molimo oa rona ka lipelo tsa rona tsohle (Deuteronoma 30:6).
Lentsoe la Morena oa rona le lona le hlakile ka ho tSoanang, leo e leng tsepiso,
leha e le ka sebopeho sa taelo (Mattheu 22:37). Ha ho mantsoe a ka bang matla
ho feta ana; ha ho tSepiso e ka bang e tiileng ho feta ena. Ka ho tSoanang, (Mattheu
22:39), ke tSepiso e tsoanang le ha e ntse e le taelo.

‘Me tSepiso eo e se nang moeli e bileng e busang nakong eohle ea evangeli,
(BaHebheru 8:10) e fetola litaelo tsohle ho ba litSepiso; ho kenyeletsa le ena,
(BaFilipi 2:5). Taelo ena e lekana le tSepiso, ‘me e re fa lebaka la ho lebella
hore o tla sebetsa ka ho rona seo a se hlokang ho rona.

Taelo ea Molimo e fanoeng ke Mohalaleli Petrose, (1 Petrose 1:15) e fana ka
maikutlo a tSepiso ea hore re tla halalela, haeba re lakatsa hona. Ha ho letho le
ka haellang ka lehlakoreng la Molimo. Joalo ka ha a re bilelitse ho halalela, ha ho
pelaelo hore o ikemiselitse ebile o na le bokhoni ba ho sebetsa khalalelo ena ho rona.
Hobane a ke ke a soma libopuoa tsa hae tse se hlokang thuso, a re biletsa
hore re amohele seo a sa rerang ho fana ka sona. Hore ebe o re biletsa
khalalelong ke taba e ke keng ea latoloa; ka hona, o tla fana ka hona haeba re se ba
hlokang kutlo pitsong ea leholimo.

12 E hlophisitsoe ho tsoa ho John Wesley, “Christian Perfection,” from 4 Timeless Faith: John Wesley for the 21st Century.
Edited by Stephen Gibson. (Nappanee: Evangel, 2006).

“Empa na o re tSepisitse ho re pholosa sebeng ha re ntse re le ‘meleng?” Ha ho
pelaelo hore o entse joalo. Hobane ho na le tSepiso e hlahisoang taelong e ‘ngoe
le e ‘'ngoe ea Molimo, ho kenyelletsa le ena, (Mattheu 22:37).

Re lokela ho ba le tebello ea mohau oa Molimo e itSetlehileng ka tsela eo re talimang semelo
sa Molimo ka eona. Re na le tebello ea hore eng kapa eng eo Molimo a e laelang o tla re
nolofalletsa, kaha litaelo tsa hae ke tsa ‘nete, ‘'me |li ke ke tsa phethahala ka tsela e 'ngoe
esele.

Re lokela ho nka mangolo ohle ka botebo. Le ka mohla ha rea lokela ho khopamisa moelelo
o hlakileng oa lipolelo tsa Bibele. Molaoana oa tSepiso ke ho hlompha Molimo, kaha o
lebeletse hore Molimo o na le matla le maikemisetso a ho sebetsa kahare ho molumeli
khalalelo eo Molimo a mo biletsang ho eona. Litemoso, litSepiso, le lithapelo tsa mangolo a
halalelang ha lia lokela ho se tsotelloe. Thuto ea bolumeli e pakoa hantle ka ho fetisisa
molemo ke tsela eo e sebelisang mangolo ka eona.

Na ho Phela Bophelo bo Halalelang hoa Khoneha?

Ke hobane’ng ha Ea Matla ‘Ohle a ke keng a halaletsa moea ha o ntse o le ‘'meleng?
Na a ke keng a le halaletsa ha le ntse le le ka
tlung ee, esita le kantle sebakeng se bulehileng? | “Haeba ho fana ha hae ka seatla
Na mabota a setene kapa a majoe a ka mo | Se bulehileng ho lekana le ho loka
thibela? Le marako ana a nama le mali a sitoa ha hae, litsepiso tsa hae tsa
ho mo thibela le ka motsotso o le mong ho u mohau | Flameha ho utloisisoa li
halaletsa ka ho felletseng. A ka u pholosa lekana le litihoko tsa toka.ea hae.
) ) Haeba o thabela ho fana joalo ka
habonolo libeng tsohle tse 'meleng joalo ka tse ho amohela, litéepiso tsa hae i
kantle ho 'mele. "Empa na o tSepisitse ho re | tjameha ho bolela tsela ea ho bua
pholosa sebeng ha re ntse re le ‘meleng?” Ha ho litthoko tsa hae.”
pelaelo hore o entse joalo. Hobane ho na le - Charles Finney,
tSepiso e hlahisoang taelong e 'ngoe le e 'ngoe Systematic Theology
ea Molimo, ho kenyelletsa (Mattheu 22:37).
Etsoe taelo ena le litaelo tse ling tsohle e fanoe, eseng ho bafu, empa ho ba phelang.
Ho boleloa ka mantsoe a qotsitsoeng kaholimo, hore re lokela ho tsamaea, (Luka
1:73-75).%3

Batho ba bangata ba ipolela hore ke Bakreste ba lilemo tse ngata empa ha ho mohla ba
hlolang moleko. Ba hola tsebong le mahlaleng a bosebeletsi empa eseng nthong ena ea
bohlokoahali.

Bibele e ruta ka ho hlaka hore tekanyetso ea Molimo bakeng sa molumeli ke hore a hlole
sebe le ho ba le pelo e halalelang (Tite 2:11-12, Diketso 15:9, 1 Johanne 3:2-10, 1 Johanne
5:1-4). Haeba molumeli a hlokomela hore ha a seo Molimo a batlang hore a be sona, o

13 E hlophisitsoe ho tloha ho John Wesley, “Christian Perfection,” from 4 Timeless Faith: John Wesley for the 21st Century.
Edited by Stephen Gibson. (Nappanee: Evangel, 2006).

lokela hore ka potlako le ka ho tiea a batle tSebetso e fetolang hape e matlafatsang ea Moea
oa Molimo.

Motho ea tSebeletsong ea borutuoa o tlameha ho lula a bolokile hore na lintho tse tlang pele
ke life ka tsela e hlakileng. Ho hlola sebe ke ntho ea pele. Haeba motho a oela sebeng, ea
ntseng a mo ruta o lokela ho mo lebisa pakong le tlholong pele ntho efe kapa efe esele e
ka phethoa.

Mosebetsi oa Baithuti oa Thuto ea 16
Ngola lirapa tse seng ka e 'ngoe le e 'ngoe ea lipotso tse latelang:
e Motho o lokela ho lebella eng haeba a batla ho ba morutuoa oa Jesu?

e U ka hlalosa joang 'nete ea sehlooho eo Petrose a ileng a e bolela mabapi le kholo ea
semoea?

e “Molaoana oa TSepiso” ke eng?

Kakaretso ea bolelele ba tsona e lokela ho ba magephe a ka bang mabeli.

122



Thuto ea 17
Ho Lebisa Kholong ea Semoea

TSebeletso ea Thuto ea Kereke

TSokolohong ho na le phetoho e etsahalang. Motho ea sokolohang o ba le litakatso tse ncha
le lintho tse tlang pele bophelong ba hae tse ncha—phetoho ena e kholo hoo Bibele e mo
hlalosang e se e le ‘mopuoa e mocha (2 Bakorinthe 5:17).

Empa, lintho tse ling li nka nako. Molumeli enoa e mocha ha a bone hang-hang hore na ke
ka tsela efe a ka kenyang melaoana ea Bokreste tSebetsong likarolong tsohle tsa bophelo
ba hae. O lokela ho ithuta melaoana ena, ebe o batla litsela tsa ho e sebelisa.

Ho boetse ho na le tSebetso ea kholiso ea moea oa motho. Molumeli enoa e mocha ke lesea
ho Kreste.

» Moithuti e mong o lokela ho bala 1 Bakorinthe 3:1-2 bakeng sa sehlopha. Ho ea ka
litemana tsee, tloaelo ea molumeli e mocha ke efe?

» Moithuti e mong o lokela ho bala BaHebheru 5:13-14 bakeng sa sehlopha. Lebese leo
litemana tsee li buang ka lona ke lefe? Nama eona ke eng? Sebopeho sa kholo ea semoea
ke sefe?

Qalong ea thupelo ena, re ile ra sheba thomo e kholo eo Jesu a e neileng kereke. Ha re e
shebeng hape.

» Moithuti e mong o lokela ho bala Mattheu 28:18-20 bakeng sa sehlopha. Litemaneng
tsee, ke boikarabello bofe boo Jesu a faneng ka bona bo fetisang boevangeli?

Pele a fana ka Thomo e Kholo, Jesu o ile a bolela hore o na le matla ‘ohle leholimong le
lefatSeng. Eaba o fa kereke boikarabello ba ho etsa hore batho ba mamele bolaoli ba hae.

Jesu o ile a bolella barutuoa hore ba se ke ba bolela evangeli feela, empa ba rute lintho
tsohle tseo a li laetseng. Boevangeli ke karolo ea pele feela ea mosebetsi. Ho ruta batho ba
sokolohileng ho mamela litaelo tsohle tsa Jesu ke tSebetso ea borutuoa. Ho hloleha tabeng
ea borutuoa ke taba e tebileng joaloka ho hloleha boevangeling.

TSebeletso ea ho ruta ea kereke ke ho tlisa balumeli kholong ea moea.

Ho Baefese re bolelloa hore Molimo o biletsa batho mesebetsing e khethehileng ea
bosebeletsi ka sepheo sa ho haha balumeli hore e se hlole e e-ba bana (Baefese 4:11-14).
Litholoana tsa ho hola ha bona moeeng ke ho fihlela ho tsitsa ha thuto ea bolumeli.

Moruti ke eena ea ikarabellang ka ho khetholoha bakeng sa borutuoa. Bala seo Paulose a
se boletseng ho Timothea ho 1 Timothea 4:13. O ne a sa bue haholo-holo ka ho ithuta ha

Timothea bo eena; o ne a bua ka bosebeletsi. TSebeletso ea Timothea e ne e le ho tsepamisa
kelello ho baleng le ho hlaloseng mangolo, ho fana ka tataiso ea moea le ho ruta thuto ea
Bokreste. E 'ngoe ea litSoaneleho tsa moruti ke hore a tsebe ho ruta (1 Timothea 3:2).

Kahobane ho ithuta ke karolo ea tlhophiso ea semoea, ho ruta ke karolo ea mosebetsi oa
borutuoa. Baruti ba bohlokoa ka phuthehong, ‘me kereke e tSoanela ho lula e hlahisa le
hona ho ntlafatsa baruti.

» Bala 2 Timothea 2:2.

Taelo ena e ile ea fanoa ke Paulose ho Timothea, ho tloha ho moevangeli le moruti ea nang
le boiphihlelo ho ea ho mosebeletsi e monyenyane lilemong. Paulose o ne a sa kholiseha
hore tumelo e ne e tla fetisoa ka ho bolela feela. Batho ka bomong ba ne ba tla hloka ho
koetlisoa ka boiteko bo khethehileng le ho lokisetsoa ho koetlisa ba bang. Haeba koetliso e
joalo e ne e ke ke ea fihlelloa ka ho rerela phutheho, banna bana ba tSepahalang ba ne ba
tla lokela ho koetlisoa e le batho ka bomong kapa ka
lihlopha tse nyenyane.

“Morero oa pele moralong oa
Ho na le thuto e ngata e lokelang ho etsoa. Ke moruti ofe | Jesu e bile ho fumana banna ba
ea nang le nako ea ho etsa seo kaofela, haholo-holo kaha | neng ba ka paka ka bophelo ba
ha se bohle ba tla be ba loketse thuto e tSoanang ka nako hae le ho ntSetsa-pele

e le ‘'ngoe? Empa Baefese 4:11 ha e re, “O beile e mong | Mosebetsi oa hae kamor‘a hore
moruti” (motho a le mong le mosebetsi o le mong feela). a khutlele ho Ntate.”

Ho e-na le hoo, ho na le mesebetsi e fapaneng le batho - Robert Coleman,

ba 'maloa ba lokelang ho e phetha. Molimo o bitsa baruti, The Master’s Plan

o0 ba nea bokhoni ba ho ruta, ‘'me o ba hlomella ka kereke

bakeng sa tSebeletso ea ho ruta.

Sechaba sa Bokreste le Boikarabello ba Semoea

Borutuoa ba 'nete bo fetisa ho ruta litaba; bo akarelletsa ho bopa melao ea boitSoaro, lintho
tse tlang pele, maikutlo, esita le mokhoa oa bophelo. Sena se ka etsahala feela sechabeng
sa Bokreste se nang le boikarabello ba moea.

Re bona mangolong ka kakaretso hore Molimo o ne a rerile hore batho ba phele hammoho
e le sechaba, ho gala ka polelo ea Molimo ea hore Adama o ne a sa lokela ho ba inotsi
(Genese 2:18).

» Bala ka melemo ea lelapa e hlalositsoeng hoMoeklesia 4:9-10.

Molimo o ile a bolella Moshe hore morero oa hae bakeng sa Israele ke hore e be 'muso oa
baprista le sechaba se halalelang (Eksoda 19:6). Lefa lena le ne le lokela ho fetisoa ho
theoha ka malapa, kamoo ho hlalosoang ho se bitsoang “"Molao o Moholo.” (Deuteronoma
6:4-9)

Moea o Halalelang o ile oa susumetsa bangoli ba Testamente e Ncha ho sebelisa mantsoe
ao Testamenteng e Ncha ho bolela ka kereke (1 Petrose 2:9).

Kamehla Molimo o ne a rerile hore batho ba nang le kamano le eena ba boele ba be le
kamano e mong le e mong. Kamano ea rona le Molimo e re etsa lelapa la tumelo. Joalo
feela ka kamoo kamano ea rona le Molimo e hlokang boitlamo, likamano tsa rona le batho
ba Molimo li hloka boitlamo. Ho fosahetse hore motho a nahane hore a ka ba le kamano e
ntle le Molimo empa a khetha ho se be le kamano le batho ba Molimo.

Paulose o sebelisitse papiso ea 'mele ho hlalosa likamano lipakeng tsa litho tsa kereke (1
Bakorinthe 12). Ha ho setho se ka sebetsang hantle haeba se leka ho ikemela ka ntle ho
‘mele. Litho li tlameha ho sebelisana le ho hlokomelana, ho seng joalo ho ke ke ha e-ba le
‘mele. Haeba setho se seng se tsoa kotsi, bohle ba utloa bohloko. Diketso tsa setho li ama
'mele oohle. Paulose o ile a bua ka sena ha a ne a sebetsana le boemo ba monna ea neng
a kene boitSoarong bo bobe, le hoja tabeng ena a ile a sebelisa papiso ea bohobe. (Bala 1
Bakorinthe 5:6). Re tlameha ho ipona re le likarolo tsa bohlokoa tsa lelapa la Bakreste.

Litaelo tse ngata tsa Testamente e Ncha ha li khone ho bolokoa ntle le ho ikutloa re le
lelapa. E le ho phethahatsa litaelo tsa Molimo, Bakreste ba tlameha ho phela ka boitlamo e
mong ho e mong. Sena se bolela hore sechaba sa Bokreste e lebisa boikarabellong ba
semoea.

Re fumana libaka tse ngata ka Bibeleng moo sechaba sa Bakreste le amanngoang le
boikarabello ba semoea.

» Bala BaHebheru 13:17.

Temana ena e bolella balumeli ho ikokobelletsa ba maemong a bolaoli ba moea. Taelo e
boetse e fana ka boikarabello bo boholo ho baetapele ba moea. Boikarabello ba bona ha se
feela ho etella pele ka bolaoli, empa ke ho lebela meea e tlhokomelong ea bona. Ho etsa
joalo, ba tlameha ho tloaelana le batho ba bona hantle hore ba fane ka tataiso ea moea ho
motho ka bomong, ‘'me ba tlameha ho ba le kamano le batho ba bona e etsang hore tataiso
e joalo e khonehe.

Sechaba sa Bakreste le boikarabello ba semoea li ile tsa hlalosoa hape litemaneng tsena:

» Moithuti e mong o lokela ho bala BaHebheru 10:24-26 bakeng sa sehlopha. Ho laeloa
eng litemaneng tsee?

Re laetsoe mona hore re elelloe litthoko tsa balumeli ba bang le ho ba khothaletsa ho etsa
se nepahetseng.

» Hlalosa likamano tse tla hlokahala har'a balumeli hore ba phethe boikarabello bona.

Khothatso ea rona ha e atlehe haeba re se na kamano e ntle le ba bang. Re lokela ho ba
tseba hantle le ho bontSa lerato le tsotello. Ho seng joalo, ba khopisoa ke keletso ea botho.

» Bala BaHebheru 3:12-13.

Re biletsoa ho talimana re e-na le boikarabello. Khothatso ena mona e tlameha e feta ho
ba le likopano tse reriloeng tsa sehlopha sohle sa kereke, hobane re laetsoe ho khothatsana

letsatsi le letsatsi. Sena se hloka kopano ea batho ka bomong kapa ea sehlopha se senyane.
Kamano ea mofuta ona e ke ke ea e-ba ea ho ja hammoho kapa ho etelana feela, empa e
tla ba le morero oa semoea. Ho phethahatsa morero ona, re tlameha ho hlophisa lipuisano
le likopano tsa lihlopha tse nyenyane ka sepheo se beileng taba eo e le ea bohlokoa.

Tsela eo re ka tsoelang ba bang molemo ka eona e bontSoa ho Diproverbia 27:17.

Ha ho hlokahale hore motho e mong a phahame ho feta e mong pele a ka mo ruisa molemo
ka tataiso ea moea le khothatso. Ha e le hantle, tataiso ea semoea e fanoang ka
boikokobetso e na le menyetla e mengatanyana ea ho amoheloa.

» Bala Jakobo 5:16.

Ho ipolela liphoso tsa botho ka tloaelo ho ke ke ha etsahala lihlopheng tse kholo; ka hona,
taelo ena ha e phethahale habonolo litSebeletsong tsa kereke. Moelelo oo taba ena e
hlahang ho oona o bontSa lebaka la taelo ena: hore ba fositseng ba tsosolosoe.

» Bala Bagalata 6:2.

Hangata Mokreste o ikutloa hore ha ho motho ea tsotellang hore na o hlaheloa ke eng.
Bakreste-'moho ba ne ba tla tsotella haeba ba ne ba ka utloisisa hore na o utloa bohloko bo
joang, empa hangata ha ba mo tsebe hantle ho lekana hore ba ka mo utloisisa. Re ka jara
meroalo ea ba bang joang haeba re hlile re sa tsebe seo ba leng sona?

Matsatsing a pele ka mor'a tsoalo ea kereke, kamano e haufi mahareng a balumeli e ne e
tloaelehile.

» Bala Diketso 2:46.

John Wesley o boletse hore ha ho ntho e joalo ka Bokreste ba motho ka mong.

» U nahana hore Wesley o ne a bolela’ng ka polelo eo ea hae?

Boikarabello ba semoea bo etsahala har’a sechaba sa Bokreste se phetseng hantle.

Ho ba le boikarabello ba moea ke ho theha kamano le motho kapa sehlopha seo re
tlalehelang boemo ba rona ba moea ho eena, katleho ea rona kapa ho hloleha ha rona
lithutong tsa moea, le boitlamo ba rona ba intSetsa pele.

Ntle le ho ba le moo re ikarabellang teng moeeng re ke ke ra phethahatsa litaelo tsohle tsa
mangolo, 'me re tla be re iphapanyetsa mokhoa oo Molimo a o lokiselitseng ho re fa mohau.

LitSobotsi tsa Kholo ea Moea
Ho hola moeeng ho bolela’ng? U ka hlalosa molumeli ea holileng joang?

Kahobane kholo e nka nako, e atisa ho tla ho latela lilemo (Tite 2:1-5). Ho hlakile hore
batho ba bang ba tsofala empa ba sa hola moeeng kamoo ba neng ba lokela kateng, ‘me
ho na le bacha ba bontSang kholo e sa tloaelehang.

LitSobotsi tse ngata tsa kholo ha li fumanoe ka ho feletseng ka nako e itseng, empa li tla
‘ne li eketseha butle-butle. Ka linako tse ling li ka 'na tsa eketseha hanghang ka lebaka la
boiphihlelo ba semoea kapa ba litabeng tsa bophelo. Le hoja motho a lokela ho tsoela pele
ho hola bophelo bohle ba hae, ho na le mokhahlelo oo a ka o fihlelang o ka bitsoang kholo
ea moea.

LitSobotsi tsa kholo ea moea li hlalosoa litemaneng tse 'maloa.

» Baithuti ba fapaneng ba lokela ho balla sehlopha litemana tsena: Baefese 4:11-14,
BaHebheru 5:12-6:1, 1 Bakorinthe 3:1-2, le 1 Johanne 2:12-14.

Ka tlaase mona ke lethathamo la libopeho tseo e leng matSoao a kholo ea semoea. Ha se
lethathamo le felletseng, 'me lintlha tse ling lethathamong ha |li khethollehe ka botlalo ho
tse ling.

Molumeli ea holileng tsebong a ka 'na a se ke a bonahatsa libopeho tsena kaofela ka botlalo,
empa o ntse a hola. A ka 'na a se ke a hlokomela tse ling tsa liphoso tsa hae, empa o tla
lula a fetoha ka lebaka la tSebetso e tsoelang pele ea Moea o Halalelang pelong ea hae.

LitSobotsi tse Leshome tsa Kholo ea Semoea
(1) Ho tSoana le Kreste ka sepheo, maikutlo le liketso

Ho tSoana le Kreste ho tsoa takatsong ea ho tseba Kreste semelong sa hae, ka ho utloa lefu
le tsoho ea hae moeeng (BaFilipi 3:10). E ka 'na ea kenyelletsa ho feta har’a litlhoriso
joaloka eena. Motho ea ratang Kreste ka tsela ena o tla fetoha hore a tSoane le eena.

Ho tSoana le Kreste ke ho susumetsoa ke lerato eseng boithati kapa boikhohomoso. Molateli
oa Kreste o batla ho tSoana le Kreste ‘me o utloa bohloko nako tsohle ha a hlokomela hore
ha a ka ba a tSoana le Kreste nthong e ‘ngoe eo a e buileng kapa eo a e entseng.

(2) Kamano e haufi-ufi le Molimo

Motho o lokela ho lula a atamela haufi-ufi kamanong ea hae le Molimo. LipontSo tsa kamano
e ntle le Molimo ke ho thabela boteng ba Molimo, ho rata Lentsoe la Molimo, ho ba le nako
ea thapelo.

(3) Ponahatso ea litholoana tsa Moea

Moea o Halalelang o hlahisa litholoana bophelong ba molumeli, tse kenyeletsang lerato,
thabo, mamello le boitSoaro. Molumeli o lula a le mosa le ho ba bonolo ha a lumella Moea
o Halalelang hore o sebetse semelong sa hae.

(4) Ho hlola sebe se ka ntle le se ka hare

Molumeli o ithuta mokhoa oa ho itSetleha ka Molimo bakeng sa ho hlola moleko. O inehela
tlhoekisong ea Molimo e le hore a be le pelo e halalelang. O hlaolela mekhoa le litloaelo tse
mo thusang ho phela ka tlholo ka mokhoa o tsitsitseng.

Haeba a oela molekong o mong, o bolela taba eo ho Molimo ‘me o rapella tSoarelo le matla.
O lokela ho arolelana mefokolo ea hae le metsoalle e haufi ea Bakreste e mo rapellang
(Jakobo 5:16).

(5) Taolo ea semoea e thehiloe

Taolo ea semoea ke tsela ea ho itloaetsa ho etsa hore kamano ea rona le Molimo e be eona
ntho ea pele. Motho ea sa phehelleng ho rapela, ho bala Bibele le ho ea kerekeng ha se
molumeli ea holileng.

(6) Semelo sa Bokreste se ntlafetseng

Molateli oa Kreste o ithuta ho bapisa bophelo ba hae le melaoana ea botsSepehi, ho ba ea
tSepehang, le ho sebetsa ka botSepehi.

(7) Ho phela bophelo bo tsitsitseng ba Bokreste

Molumeli o ithuta ho sebelisa melaoana ea Bokreste bophelong ba hae. Mokreste ea holileng
o lokela ho batla ho shebahala joalo ka Mokreste ka linako tsohle boitSoarong le maikutlong
a hae. Ha a hlokomela hore ntho eo a e buang kapa a e etsang ha e lumellane le lerato le
ka pelong ea hae, o tSepa thuso ea matla a Molimo ho etsa liphetoho.

(8) Likamano tse ntle

Molumeli ea holileng o ba le setsoalle se tebileng le balumeli ba bang. O boloka likamano
ka ho bontsa botSepehi, mamello, le tSoarelo. O na le boikokobetso, ‘'me o amohela liphoso.
Kahobane a ka ‘na a se ke a utloisisa maemo a mang a itseng, a ka ‘na a se be le mamello
kamoo ho neng ho lokela, a ka ‘na a se ananele phoso kapele, a ka ‘na a se be le maikutlo
a nepahetseng ka motho e mong.

(9) Tsebeletso ea motho boeena

Molumeli o lokela ho lemoha lineo tsa hae tsa moea. O lokela ho fumana sebaka sa hae ka
phuthehong e le tlhohonolofatso ho ba bang. Molumeli a ka sebeletsa ka phuthehong ka ho
thusa ho bolela evangeli le ho ruta ba bang bophelo ba Bokreste.

(10) Ho mamella maemo a thata

Molumeli o lokela ho ithuta ho tSepa Molimo ha lintho tse mpe li etsahala. O lokela ho
itSetleha ka Molimo ha a le maemong a thata. Molumeli ea holileng ha a felloe ke tumelo ha
a sa utloisise hore na ke hobane’ng ha ntho e itseng e etsahala.

Qetello
LitSobotsi tsa kholo ea semoea ha lia itSetleha ka talenta ea tlhaho.
Ha li tSoane le litsebo tsa bosebeletsi.

Ha se hakaalo hore li tsamaellana le bokhoni ba boetapele. Ho hotle ha moetapele a holile
moeeng, empa ka nako tse ling motho e ba moetapele ka baka la bokhoni ba hae, athe ha
a e-so hole moeeng. Ka linako tse ling motho o holile moeeng, empa ha a na bokhoni ba
boetapele.

Mefuta e meng ea botho e bonahala e na le mamello le mosa ka tlhaho. Libopeho tsa tlhaho
tsa botho ha li tSoane le kholo ea semoea. Molimo o sebetsa bothong ba rona ‘'me o thusa
ho leka-lekanya litloaelo tsa rona. Haeba re hlahloba motho ea itseng, re ke ke ra khona ho
khetholla hantle pakeng tsa botho ba hae ba tlhaho le libopeho tsa kholo ea semoea.

Bokulo le bona bo ka ‘na ba ama temoho ea motho le tsela eo a itSoarang ka eona. Ha rea
lokela ho potlakela ho ahlola ba bang.

Mesebetsi ea Baithuti ea Thuto ea 17

(1) Itlhahlobe ka litSobotsi tse 10 tsa kholo ea semoea. Ka thapelo nahana hore na ke life
tseo u li hlokang haholo. Rera mokhoa oa ho hola ho tsona ka maikemisetso, ka thapelo,
thuto, likeletso tse tsoang ho ba bang, le ho itSetleha ka thuso ea Molimo.

(2) Ke ka tsela efeng kereke e ka phethahatsang ka maikemisetso boikarabello ba eona ba
ho ruta le ho ikarabella semoeeng? Ngola magephe a mabeli a hlalosang moralo oa tSebetso
bakeng sa kereke.

Thuto ea 18
Bukana ea Sehlopha se Senyenyane

Tlhokomeliso ho Moetapele oa Sehlopha

Thuto ena ha e thehoe e le thuto ea sehlopha joaloka tse ling. U ka ruta ka eona, 'me ho
na le lihlooho tse ngata tsa puisano. Ho ka 'na ha hlokahala ho kopana makhetlo a fetang
le le leng bakeng sa thuto ena.

Sehlopha se lokela ho ipha nako ea ho buisana haholo-holo ka liketso tseo ba tla li etsa
nakong e tlang. Ba lokela ho rera hammoho hore na ba ka thusa likereke tsa habo bona
joang ka mesebetsi ea boevangeli le borutuoa.

Bohlokoa ba Lihlopha tse Nyenyane Bakeng sa Borutuoa

TSebeletso ea lihlopha tse nyenyane e ba ka libopeho tse ngata ka ho fapana ha libaka
lefatSeng. Ho na le mefuta e mengata ea lihlopha tse nyenyane, tse etselitsoeng merero e
fapaneng. Lihlopha tse nyenyane li ka kopana bakeng sa ho ithuta, boikarabello ba semoea,
tSebeletso, thapelo, kapa merero e khethehileng.

Likereke tse ling li arotsoe ka lihlopha tse kopanelang malapeng. Lihlopha li sebetsa joalo
ka likereke tse nyenyane. Likereke tsa Testamente e Ncha li ne li sebetsa ka tsela ena.

Likereke tse ntseng li hola, tse atlehang hangata li na le mofuta o itseng oa tsamaiso ea
lihlopha tse nyenyane.

Karolong ena, re tla bua ka katleho ea lihlopha tse nyenyane bakeng sa borutuoa.
Mohlala oa Wesele

John Wesley (Great Britain, lilemong tsa bo 1700) e ne e se eena oa pele oa ho hlophisa
lihlopha tse nyenyane, empa o ile a gapa tsamaiso e atlehileng haholo.

Wesley o ile a theha tsamaiso ea borutuoa ka lihlopha tse fapaneng ka boholo tse bitsoang
mekhatlo, lihlopha, le lihlotSoana.!* Mekhoa ea Wesley e ne e se tsamaiso e felletseng
galong, empa e ile ea ntlafatsoa butle-butle hore e arabele litthoko. Bongata ba batho ba
Wesley ba sokolohang ba ile ba kopa khothatso, keletso, le thapelo. Kaha ba ne ba le
bangata, o ile a lokisetsa hore ba kopane ka Labone le leng le le leng.

Sebakeng se seng le se seng seo Wesley le bareri ba hae ba ileng ba isa evangeli, ba ile ba
hlophisa balumeli ka lihlopha tse kopanang khafetsa. Kaha liphutheho li ne li le kholo, ba
bangata ba ne ba sa khone ho bua ka litlhoko tsa bona tsa moea e le batho, ‘me ba ne ba

14 Talima “A Plain Account of the People Called Methodists,” in The Works of John Wesley, Volume VIII (Grand Rapids:
Zondervan), 249-258.

sa fumane tlhokomelo eo ba e hlokang. Ho ile ha thehoa lihlopha tse nyenyane tse bitsoang
lihlopha, moo baetapele ba neng ba sebeletsa e le baruti ho khothatsa le ho tataisa litho.
Setho sefe le sefe se neng se tsoela pele ka sebe se pepenene, ‘'me se sa fetohe se ne se
tlosoa bothong 'me se ne se sa lumelloe ho tla kopanong.

Lihlopha tse ling tse nyenyane ho feta lihlopha li ile tsa thehoa e le hore litho li ka arolelana
mathata a tsona a moea le ho fana ka boikarabello ba semoea. Lihlopha tsena tse nyenyane
li ne li bitsoa lihlotSoana. Likopanong tsena moetapele o ne a hlalosa boemo ba hae ba
semoea, ebe o botsa ba bang lipotso tse batlisisang mabapi le boemo ba bona, libe, le
meleko. Lihlopheng tsena, litho kaofela e ne e ba tsa bong bo tSoanang.

Katleho ea Wesley e ile ea etsa hore George Whitefield ea tummeng a bue polelo ena:
“Moena oa ka Wesley o ile a etsa ka bohlale—meea e tsositsoeng tlas’a tSebeletso ea hae o
ile a e kopanya hammoho sehlopheng, ‘'me kahoo a boloka litholoana tsa mosebetsi oa hae.
Sena ha kea ka ka se ela hloko, ‘me sechaba sa ka se joaloka thapo ea lehlabathe.” Mekhoa
ea Wesley e ile ea ntSetsoa pele ke kereke ea Methodist ea Amerika lilemong tsa pele, empa
melaoana ea hae ea borutuoa hammoho le lithuto tsa hae ha li sa eloa hloko ke Methodist
ea kajeno.

Ho Utloisisa Kereke ea Bohlokoa

Mohaho oa pele oa kereke o fumanoeng o hahuoe lilemong tse hakanyetsoang ho A.D. 250.
Lilemong tse makholo a mabeli tsa pele, kereke e ne e ipona e le batho, eseng mohaho
kapa mokhatlo. Kereke e entsoe ka lihlopha tsa balumeli ba rapelang hammoho, ba rutang
evangeli le ho mamela Bibele.

Lihlopha tse nyenyane tsa batho ke litSiea tsa motheo tsa sebopeho se seng le se seng sa
kereke e sebetsang. Lenaneo la boithuto ba sehlopha se senyenyane ha se setsi se secha
seo ka letsatsi le leng se tla felloa ke tSebetso. Ha se mokhoa o mocha o ka sebetsang
libakeng tse ling ho fapana le tse ling. Ho e-na le hoo, lihlopha tse nyenyane ke litSiea tsa
motheo tsa kereke. TSebeletso ea lihlopheng tse nyenyane e ka etsoa ka mekhoa e
fapaneng ho arabela ligholotso tseo kereke ea lehae e tobanang le tsona.

Kereke e ke ke ea phethahatsa morero oa eona ntle le hore batho ba eona ba ahoe le ho
koetlisoa khafetsa, maemong a tobileng motho haholoanyane ho feta phuthehong eohle
kapa likolong tse ngata tsa Sontaha.

Tlhokomeliso

Lihlopha tse nyenyane |li maemong a semoea ho latela feela kamoo batho ba amehang ho
tsona ba leng kateng. Haeba e se barutuoa ba inehetseng ba bileng ba nkang ho khahlisa
Molimo e le taba ea bohlokoa, ba phelang ka botSepehi, le ho phethahatsa thomo ea kereke,
ho na le litsela tse ngata tseo ka tsona sehlopha se tla fosa.

Tlhokahalo ea Boikarabello ba Semoea

Ho ba le boikarabello ba semoea ke ho theha kamano le motho kapa sehlopha moo u
tlalehelang boemo ba hau ba moea, katleho ea hau kapa ho hloleha ha hau lithutong tsa
moea, le boitlamo ba hau ba ho intlafatsa. Ba u bolella ha ba nahana hore u etsa phoso. U
ba bolella boitlamo ba hao, ‘me hamorao ba tla u botsa hore na u ntse u bo bolokile hantle.

Motheo oa Bibele oa boikarabello ba semoea sechabeng sa Bakreste se phetseng hantle o
hlalositsoe ka botlalo karolong e fetileng. Ntle le boikarabello ba semoea, re ke ke ra
phethahatsa litaelo tsohle tsa mangolo; ‘'me re tla iphapanyetsa tsela eo Molimo a e
lokiselitseng ho re nea mohau ka eona.

» Bala Jakobo 5:16.

Motho a ke ke a bolela litSito tsa lekunutu haese likamanong tse etsang hore ho be bonolo.
Haeba a sa ipolele ho motho ea rapellang litSito tsa hae, ha a ele hloko tsela eo Molimo a e
lokisitseng bakeng sa ho arabela litlhoko tseo.

» Bala Bagalata 6:2.

Ntle le hore re tsebe motho hantle, ha re na ho tseba hore na meroalo ea hae e boima ka
ho fetisisa ke efe. Re ke ke ra phethahatsa taelo ena ea mangolo ntle le hore re be le
likamano tse etsang hore e khonehe.

» Bala BaHebheru 10:24.

Re lokela ho hlahlobana ka tsela e haufi-ufi ka sepheo sa lerato e le hore re bone hore na
ho hlokahala khothatso le khalemelo efe. Likhothatso e tla ba tse sa tebang, le khalemelo
e tla hanoa ka ntle le haeba re e-na le likamano tse khethehileng le motho eo.

Lipotso tse latelang li ka thusa motho hore a tsebe hore na o na le boikarabello ba semoea
kapa che.

Ke likamano life tseo ke nang le tsona tse ntumellang hore:

e Motho e mong a ka nthusa ho jara lintho tse nkimelang ka ho fetisisa?

e Nka bolela liphoso tsa ka ho motho e mong?

e Nka thusa motho ho jara lintho tse mo imelang?

e Ke mang ea lokelang ho arabela boemo boo ke leng ho bona ba semoea hona joale?

Na ho na le linako tseo:

e Ho se nang motho eo nka itSetlehang ka eena?

e Ke thabelang hore ebe ha ho motho ea tsebang boemo boo ke leng ho bona?

e Nka hlajoang ke lihlong ho tlaleha nako ea ka ea thapelo kapa nako ea ho ithuta
Bibele?

Likereke tse ngata ha li phethe boikarabello ba tsona ba ho ikarabella semoeeng ntle le hore
ba hlophise mokhoa oa ho etsa joalo. Ho ba bangata, sena e ka ba ka tSebetso ea lihlopha
tse nyane.

LitSsoaneleho tsa Moetapele oa Sehlopha se Senyane

Jesu o ile a bontSa hore ho ba morutuoa ke ntho ea bohlokoa ka ho fetisisa. Ho tloha galong
ea tSebeletso ea hae o ile a khetha banna ba ‘maloa ba neng ba tla amohela boikarabello
ba ho tataisa kereke. Ha a ka a geta nako eohle ea hae a ntse a ruta likete-kete tse neng li
mo latela; ho e-na le hoo, o ne a atisa ho ipha nako ea ho koetlisa ba leshome le metso e
'meli. O ile a atolosa tSebeletso ea hae ka bao a ileng a ba koetlisa.

Motho ea etsang borutuoa o lokela ho ba le litSobotsi tse latelang. A ka 'na a se ke a ipabola
tSobotsing e 'ngoe le e 'ngoe, empa o lokela ho leka ho ntlafala ho tsona kaofela. Haeba a
haelloa ke e 'ngoe ea tsona, a ke ke a atleha haholo.

(1) Kholo ea Semoea

O lokela ho ba le makhabane a kholo ea moea a
hlalositsoeng karolong e fetileng. Haeba a sa hola | .

, Le hoja a ile a etsa seo a neng a
moeeng, a ke ke a beha mohlala o motle, ‘me a ke ke a ka se khona ho thusa matZoele
ba le boiphihlelo boo a bo hlokang. o ile a tlameha ho inehela

haholo-holo ho banna ba ‘maloa,

(2) Ho fumaneha .
ho e-na le matsoele, e le hore

Haeba mesebetsi ea hae e le mengata haholo, ‘me e sa matSoele a tle a pholohe
laoloe hantle, ha a na ho fumaneha bakeng sa tSebeletso | detellong. Hona e bile masene a
ea sehlopha se senyane. O tlameha ho e etsa ntho e hlollang a leano la hae.”
tlang pele. - Robert Coleman,

The Master’s Plan

(3) Ho tSepahala

O tlameha ho ba motho ea phethahatsang boitlamo ba hae. O lokela ho khona ho boloka
likopano. O tlameha ho hopola ho jarisa ba bang boikarabello bakeng sa boitlamo ba bona.

(4) Ho itsepa

O tlameha hore a lumele hore o na le bokhoni ba ho ithuta ho etella sehlopha pele. Haeba
a e-na le bokhoni empa a sa bo lumele, o hloka ho tataisoa hore a be le boitsebelo ba lintho
molemong oa ho aha boitSepo ba hae.

(5) Bokhoni ba ho rarolla likhohlano

O lokela ho ba le bokhoni ba ho lula a e-na le boikutlo bo nepahetseng ha batho ba sa
lumellane, ‘'me ba baka mathata. O hloka ho khona ho thusa ho rarolla likhohlano pakeng
tsa ba bang.

(6) Bokhoni ba ho ruta

Na batho ba utloisisa litlhaloso tsa hae? Moetapele o lokela hoba motho ea sa ferekanyeng
batho.

(7) Ho Lapela Lentsoe la Molimo

O lokela hore a natefeloe ke Lentsoe la Molimo, a tle a tsebe ho memela ba bang hore le
bona ba natefeloe ke lona. O lokela ho etsa hore Bibele e be bohlokoa kamanong ea hae le
Molimo.

(8) Ho itsetleha ka Molimo

O tlameha ho elelloa hore litholoana tsa semoea li ka hlahisoa feela ke tSebetso ea Moea o
Halalelang. O lokela hore a itokisetse ho sebelisana hantle le Moea o Halalelang. O lokela
ho itSetleha ka tlotso e tsoang ho Molimo. Ha a lokele ho ba le boitSepo ba hore litlhaloso
tsa hae li tla atleha ka lebaka la bokhoni ba hae feela.

(9) A ikemisetse ho sebeletsa

O lokela ho ba motho ea ikutloang hore o etsa ntho ea bohlokoa ha a sebeletsa ba bang.
Ha a lokela ho ba motho ea batlang ho sebeletsoa. Ha a lokela ho batla bosebeletsi ka
morero oa ho bonahatsa litalenta tsa hae. O tlameha ho arabela litthoko hape a lule a
itokiselitse ho ithaopa.

(10) A be tlas’a botsamaisi ba semoea

O lokela ho ikarabella ho motho e mong semoeeng. O lokela ho ba le baetapele ba moea
bao a latelang tataiso ea bona.

(11) Ho tsepahalla kereke

Moetapele oa sehlopha o tSoanela ho ba setho se itetseng sa kereke ea lehae. TSebeletso
ea borutuoa e lokela ho etsa hore batho ba ananele kereke ‘me ba ikemisetse ho itela ka
ho fetisang ho eona.

(12) Ho chesehela katleho

Haeba a chesehela ho atleha, a ke ke a tela kapele. O tla ikamahanya le maemo. O tla batla
litaba tse tla mo thusa hore a atlehe. O tla nka likhato haeba ho na le mathata kapa
menyetla. O tla ba le mafolofolo le cheseho.

(13) Thuto e nepahetseng
O lokela ho ba le motheo o motle oa thuto ea Bibele, ea evangeli.
(14) A koetliselitsoe bosebeletsi

Ha ho hlokahale hore koetliso ea bosebeletsi e etsahale setsing sa thuto. Koetliso e qala ka
ho shebella, ha molumeli a bona kamoo bosebeletsi bo etsoang kateng. Koetliso e eketseha

ka ho kenya letsoho, ha a fuoa boikarabello tlas'a tataiso. Ho bala le ho ithuta lingoliloeng
tse nang le molemo ke taba e bohlokoa haholo.

Ho Ntlafatsa Lenaneo la ho Etsa Barutuoa

Mokhoa o motle oa hore borutuoa bo etsahale ke ka kereke ea lehae e utloisisang
boikarabello le bohlokoa ba borutuoa, e sebetsang ka bonngoe.

Ka hona, litaelo tsena li lebisitsoe ho baetapele le litho tse itetseng tsa kereke.

Haeba kereke e hlokomela hore e hloka ho ntlafatsa kamoo e sebetsang borutuoa kateng,
e lokela ho gala ka ho ithuta mangolo le lintlha tse hlahang thutong ena ea borutuoa.
Baetapele e ka ba bona ba fanang ka lithuto tsena. Litho tsohle tse itetseng tsa kereke li
lokela ho kenya letsoho ha ho khoneha, e le hore ba tle ba kopanele pono.

Karolo ea bobeli ea tsoelopele ke ho ela hloko seo kereke e seng e ntse e se etsa. Likereke
tse ngata li na le lihlopha tse seng li ntse li sebetsa, leha li sa ka tsa qala lenaneo la lihlopha
tse nyenyane ka morero. Mohlala, ho ka ‘na ha e-ba le sehlopha sa libini ka phuthehong se
kopanang khafetsa. Ho ka 'na ha e-ba le sehlopha se ikoetlisang. Ho ka ba le lekhotla la
batiakone. Ho ka 'na ha e-ba le lihlopha tsa sekolo sa Sontaha, ‘me litichere a sekolo sa
Sontaha le tsona li ka etsa sehlopha. Bacha ba kereke ba ka kopana ka linako tse ling.
Likomiti li ka ba teng ho hlokomela mesebetsi e fapaneng. Sehlopha se ka hlaha ka tsela e
neng e sa hlophisoa sa batho ba sebetsang hammoho morerong o itseng. Ho ka ba le malapa
a kereke ao ka linako tse ling a tlang hammoho bakeng sa kopanelo. Ho ka ‘na ha e-ba le
lithuto tsa mahaeng tsa Bibele le likopano tsa thapelo.

Lihlopha tsena e ka ‘na eaba ha lia thehoa molemong oa borutuoa kapa boikarabello ba
semoea, empa li ka thusa ho phethahatsa merero eo. Kereke efe kapa efe e nang le bophelo
ba moea e se ntse e na le lihlopha tse ling tse sebetsang ho tSehetsa bophelo boo. Ha
kereke e nka geto ea ho ntlafatsa lenaneo la eona la borutuoa, e lokela ho hlahloba lihlopha
tse teng le ho fumana se etsahalang, ebe e nahana hore na merero eo e ka fihleloa ha
molemo ho feta pele joang.

Ho ka 'na ha hlokahala lihlopha tse ncha. Mohlomong ho hlokahala mefuta e fapaneng ea
lihlopha. Ho ka 'na ha e-ba le lihlopha tse fanang ka koetliso e sebetsang bakeng sa
bosebeletsi. Ho ka ba le lihlopha tseo haholo-holo li ithutang Bibele le ho rapela. Ho ka 'na
ha e-ba le lihlopha tse nyenyane bakeng sa boikarabello bo tebileng ba semoea.

Sepheo sa sehlopha ke sona se bontSang hore na ke mang ea lokelang ho ba teng le hore
na sehlopha se lokela ho sebetsa joang. Mohlala, sehlopha sa boikarabello bo tebileng ba
semoea se lokela ho ba le batho ba palo e ka tlaase ho leshome. Haeba sehlopha se le
seholo haholo, ho boloka makunutu hoa fokotseha, ho arolelanoa e ba ho sa tebang, ho
hlokahala matla a eketsehileng ho se laola, ho nka karolo e ba ho fokolang, ‘'me le ho ba
teng ho atisa ho se etsahale hantle. Botebo ba litaba tse ka arolelanoang le bona bo tla
fokotseha haholo haeba banna le basali ba le teng sehlopheng.

Sepheo sa sehlopha ke sona se susumetsang hore na se lokela ho buleloa litho tse ncha
kapa che. Haeba sepheo e le boikarabello ba semoea, ha sea lokela ho eketsa litho tse ncha
kamor'a hore sehlopha se kopane ka makhetlo a 'maloa. Batho ba bangata ba ke ke ba bua
ka boemo ba bona ba semoea ho fihlela ba ikutloa ba sireletsehile ha ba e-na le ba bang
sehlopheng. Haeba sepheo sa sehlopha e le ho akaretsa letoto le itseng la lithuto, ha ho
bonolo ho ekeletsa batho nakong eo letoto la likopano le se ntseng le tsoela pele.

Ho ka ba le sehlopha sa balumeli ba bacha.'> Ho bohlokoa hore motho ea sa tsoa sokoloha
a se ke a ema libeke tse 'maloa pele a kena sehlopheng. Ka hona, sehlopha sena se hloka
letoto le potolohang la lithuto e le hore batho ba bacha ba khone ho kena nako efe kapa
efe. Baetapele ba lokela ho elelloa hore balumeli ba bang ba bacha ba tla tlohela sehlopha.
Taba ea hore batho ba bang ba tsoa sehlopheng ha e bolele hore sehlopha ha se sebetse
hantle. Leha ba bang ba tla tlohela, sehlopha sa balumeli ba bacha se lokela ho lula se
buletsoe batho ba bacha.

Haeba sehlopha e le sa koetliso ea bosebeletsi kapa kholo e tebileng ea moea, litho tsa
sehlopha e tlameha ho ba batho ba lakatsang ho hola moeeng hape ba ikemiselitseng ho
itlama ho itlama ho tseo sehlopha se batlang ho li fihlela. Haeba litho tse ling li se na
boitlamo, sehlopha ha se na ho sebetsa hantle ho fihlela morero oa sona.

Litho tse ngata li tlameha ho fuoa memo e tobileng hore li kenyeletsoe sehlopheng. U se ke
oa emela hore batho ba u kope ho kena.

Ha se bohle ka kerekeng ba tla kenella lenaneong la sehlopha se senyenyane. Ha u le
moetapele kahar’a kereke, u se ke oa leleka batho ka ho ba nyatsa ka hore ha se karolo ea
sehlopha se senyenyane. Phahamisa tSebeletso ea sehlopha ka ho hlalosa melemo ea eona.

Kopanong ea pele, etsa bonnete ba hore bohle ba utloisisa bohlokoa ba sehlopha. Arolelana
le bona mangolo le lintlha tse bontSang bohlokoa ba borutuoa.

Ho thusa batho ho ba teng likopanong, sehlopha se ka lokisetsoa ho kopana ka nako ea
libeke tse itseng. Hlalosa hore sehlopha se tla akaretsa letoto le itseng la lithuto ‘me u ba
bolelle hore na lithuto tsena li tla phetheloa neng. Ka tsela eo, setho ka seng se tseba hantle
seo se itlamang ka sona. Hatisa bohlokoa ba ho ba teng ka nako tsohle ntle ho phoso.
Qetellong ea nako eo, sehlopha se ka gala hape ka ba batlang ho tsoela pele.

Boemo boo re ka Nahanang ka bona

Thabo e bile molumeli ka lilemo tse ngata. Ke setho sa kereke ‘me ho na le lintho tseo a
thusang ka tsona kerekeng ea habo. O tSoenyehile ka hore kereke ea habo ha e na moralo
ho oa ho etsa barutuoa. O nahana hore kereke e lokela ho gala lihlopha tse nyenyane, empa
baetapele ha ba na thahasello.

15 Shepherds Global Classroom e fana ka libuka tse 26 tsa lithuto bakeng sa ho etsa balumeli ba bacha barutuoa. Mohloli o sa
lefelloeng oa, Lithuto tsa ho Hlaolela Borutuoa, o ka fumanoa ho www.shepherdsglobal.org/downloads

» Thabo o lokela ho etsa eng?

Thabo o lokela ho bua le baetapele ba kereke, ‘me a kope tumello ea bona hore a etelle-
pele sehlopha se senyenyane. Ha a lokela ho nyatsa tSebeletso ea kereke, empa ho e-na le
hoo a hlalose melemo e ka tlisoang ke sehlopha seo. Ha sehlopha se sebetsa hantle, kereke
e tla gala ho utloisisa melemo ea mofuta oo oa tSebeletso.

Ho Tsamaisa Sehlopha se Atlehang

Qalong ea sehlopha, ho na le thabo le litebello. Litho tse ngata ha li tsebe hantle hore na li
lebelle eng, empa li na le tSepo ea hore ho na le thuso eo li tla e fumana sehlopheng seo.

Tataiso e latelang e tla thusa sehlopha hore se atlehe, ‘me se phethahatse morero oa sona.
Ho na le melaoana ea bohlokoa bakeng sa ho sebetsa ha lihlopha tse nyenyane. Ha
moetapele a ka thusa sehlopha ho latela melaoana ena, o tla fokotsa ho tsieleha le ho
nyahama.

Kopano ea pele e ka ‘na ea fapana le tse ling hobane sehlopha ke hona se ithutang hore na
likopano li tla tSoaroa joang. Leha ho le joalo, kopano ea pele e tla hlahisa mokhoa oa
likopano tse hlahlamang. Haeba motho a sa bue kopanong ea pele, tebello ke hore o tla
khutsa le nakong e tlang. Haeba ho na le motho ea laolang lipuisano, sehlopha se tla lebella
hore likopano tse hlahlamang li laoloe ke eena motho eo. Haeba kopano e sa laolehe, ba tla
lebella se tSoanang le nakong e tlang. Haeba kopano ena e ka tSoana le sehlopha sa sekolo
seo ba nang le kabelo e fokolang, ba tla lebella mokhoa o tSoanang ho tsoela pele.

Litho tse ling li ka 'na tsa tsoa sehlopha kamor’a likopano tse ‘maloa hobane sehlopha seo
e se seo ba neng ba se lebeletse. Ho bohlokoa ho etella-pele kopano ka nepo hore litho tse
neng li lebelletse lintho tse nepahetseng li se ke tsa soetseha.

Tataiso Bakeng sa Ho Sebetsa ka Katleho

(1) Etsa moralo oa hore sehlopha se kopane beke le beke, ha ho khoneha. Ba bang
ba ka 'na ba hloka thuso ho lokisetsa tlhokomelo ea bana.

(2) Sebopeho sa likopano se lokela hore e be (1) nako ea ho ithuta, ho latele (2)
ho arolelana litthoko tsa motho tsa thapelo, joale e be (3) thapelo.

Haeba morero oa mantlha oa sehlopha e le ho ithuta, nako ea thuto e ka 'na ea ba telele
'me likarolo tse ling tsa e-ba khutSoanyane; empa likarolo tsena tse tharo li ntse li lokela
ho kenyelletsoa. Haeba morero oa sehlopha e le boikarabello ba semoea, nako ea thuto e
ka 'na ea ba khutSoanyane, empa ba lokela ho ba le lingoliloeng tse itseng tseo ba ithutang
tsona.

Haeba sehlopha se na le ho arolelana litaba ha motho le motho le lipuisano empa ho se
lingoliloeng tsa ho ithuta, se tla sekamela ho ba moferefere. Se tla laoloa ke libopeho tsa
litho tse ling. Lisebelisoa tsa thuto li etsa hore bohle ba amohele 'nete ho feta ntho e ka
likelellong tsa bona.

(3) Qala likopano u be u li phethele ka nako.

Haeba u gala le hona ho phethela likopano morao ho nako, ba nkang nako ea bona e le ea
bohlokoa ba tla qalella ho fihla moraonyana kapa hona ho se tle likopanong tse ling.

(4) Beha letsatsi leo sehlopha se tla fihla qetellong ka lona.

Litho li tlameha ho tseba hore na boitlamo ba bona ke ba nako e kae. Ka tloaelo, litho tse
ncha ha lia lokela ho lumelloa ho kenella sehlopheng kamor'a likopano tse 'maloa, ntle le
haeba sehlopha se lula se fetola lithuto tsa balumeli ba bacha. Haeba sehlopha se ithuta
lithuto tse latellanang, palo ea lithuto e ka bolela palo ea libeke tseo ba tla kopana ka tsona.
Haeba ba kopana bakeng sa boikarabello ba semoea, ba ka beha nako ea likhoeli tse
tSeletseng. Qetellong, ba ka boela ba hlophisa hape. Ka nako eo litho tse ling li ka 'na tsa
tsamaea, ‘'me sehlopha se ka nahana hore na se lumelle litho tse ncha ho kena kapa che.

(5) Ha u ithuta, hatisa haholo morero o fetolang bophelo ho e-na le tsebo e
molemong oa ho tseba feela.

Setho se tla utloa hore sehlopha se molemo haeba se khona ho fumana lintho tse mo amang
tseo a ka li kenyang tSebetsong ho tsoa thutong eo.

(6) Botsa ka boitlamo.

Haeba motho a boletse bothata bo itseng, ‘me le lumellane hore o lokela ho nka khato e
itseng, botsa kopanong e hlahlamang hore na o entse seo a itseng o tla se etsa.

(7) Moetapele o lokela ho ba teng ho kopana le setho ka seng ho fana ka tataiso
ea semoea.

Litho tse ling le tsona li ka ba ‘moho ka linako tse ling bakeng sa ho khothatsana.
(8) Khetha sebaka se nepahetseng sa kopano.

Sebaka sa kopano se lokela ho ba se lokolohileng se bileng se nang le moea oa lehae. Litulo
li lokela ho etsa lesakana kahohle kamoo ho ka khonehang, e le hore setho ka seng se
khone ho bona lifahleho tsa litho tse ling kaofela. Sena se tla khannela ho kenya letsoho ha
bohle. Le kopanele sebakeng seo ho ke keng ha ba le lintho tse khathatsang kapa litSitiso.

(9) Itloaetse ho mamela ka tsela e hloahloa.

MatSoao a ho mamela ka tsela e hloahloa ke ho teanya mahlo le motho, ho tsepamisa
maikutlo, ho iphapanyetsa litSitiso, le ho arabela metlae ea sebui kapa maikutlo a mang.

(10) Netefatsa hore ha ho setho se lulang se khutsitse kamehla.

Tobisa potso ho setho se sa bueng haholo (*U nahana’ng ka see, Kabelo?").

(11) U se ke ua hatella setho se seng ho arolelana litaba tse mo amang e le motho.

Ho e-na le hoo, leka ho hlahisa maemo ao ho oona a tla ikutloa a lokolohile ho bua. Aha
boitSepo ba setho ka ho teanya mahlo le sona le ho babatsa se seng seo a se buang.

(12) Leka ho botsa lipotso tseo ba ka li arabang ho e le ho aha boitsepo ba bona.

Haeba motho e mong a fana ka karabo e fosahetseng, leka ho tiisa ho hong ho hotle ka
karabo eo pele u ka e nyatsa.

(13) Leka ho tiisa tlhaloso e ‘ngoe le e ‘ngoe ka tsela e itseng pele u e nyatsa.

(14) Haeba ho e-na le motho e mong ea nang le tSekamelo ea ho bua haholo le ho
araba lipotso tsohle, fumana tsela ea ho mo behela moeli.

Tsela e 'ngoe ke ho tobisa lipotso ho litho tse itseng. Kapa u ka botsa tjena, "Ba bang
kaofela bona ba nahana joang?" Puisanong, u ka re, “A re utloe ho motho ea e-so bue ka
taba ena.”

Haeba setho se ntse se bua haholo, moetapele a ka bua le sona kantle ho kopano. A ka 'na
a bua ntho e kang ena: “Lebohang, u motho ea nahanang kapele ‘'me u khona ho arabela
kapele lipuisanong, empa ke tSoenyehile hore ho na le ba bang ba ke tla sitoa ho nka karolo
haeba re araba ntho e ‘ngoe le e 'ngoe kapele. U ka nthusa hore re etse hore bohle ba be
le seabo?”

(15) U se ke ua lumella litho tse peli kapa tse tharo hore li tSoare puisano ea tsona
li sa tsotelle sehlopha.

Haeba ho e-na le motho ea batlang ho ntSetsa khang pele nako e telele ka taba e itseng,
mo bolelle hore puisano eo e tla tlameha ho geteloa hamorao ka ntle ho kopano.

(16) U se ke ua lumella mang kapa mang ho kena ba bang hanong.

Phahamisa letsoho la hao, bontSa boikemelo ha u thiba motho eo ea etsang tsitiso, 'me u
lumelle sebui sa pele ho getela taba ea sona. Ho seng joalo, lipuisano li tla lula li laoloa ke
litho tseo tse sa itSoarang hantle. Batho ba sa tieang ba tla ikutloa ba ferekana ha ba sitoa
ho bua lipolelo tsa bona ka ho felletseng.

(17) Mamela litletlebo.

Tletlebo efe kapa efe e ka bontSa bothata bo ka lokisoang. U se ke ua iphapanyetsa matSoao
a ho se khotsofale. Haeba motho a sa khotsofalla kopano ena ea sehlopha, e ka ‘na eaba
ha a utloisise morero oa sona, kapa mohlomong a ka le taba e utloahalang eo a tletlebang
ka eona.

(18) Haeba setho se seng se phehella ho bontsa bora, se ferekanya, se rata ho
etsa likhang, kapa se tenehile, e ka 'na ea ba ha se amohele lintho tseo sehlopha
se batlang ho li fihlela.

Ho ka etsahala ebe sehlopha seo ha se kamoo a neng a se lebeletse kateng. Bua le eena
kathoko moo le leng bang ho mo thusa ho bona morero oa sehlopha.

(19) Moetapele ha a tlameha ho tseba karabo ea bothata bo bong le bo bong.

Mosebetsi oa hae ha se ho ba le karabo ea ntho e 'ngoe le e 'ngoe empa ke ho etella-pele
sehlopha hore se khone ho jara meroalo ka thapelo.

(20) Fetoha le maemo, 'me u be le mamello ha ho ba le litSitiso lethathamong.

Hopola hore liketsahalo tsa bophelong ba rona ke karolo ea ntSetso-pele ea Molimo ho rona.
Bothata ke monyetla.

(21) Haeba setho se seng se atisa ho nka nako eohle ea kopano ho arolelana
litthoko tsa sona, ithaopele hore u tla se eletsa ka nako e '‘ngoe.

Ho seng joalo, litho tse ling li tla ba le maikutlo a hore li utsoelitsoe kopano ea tsona. U se
ke ua lumella hore sehlopha se lahleheloe ke morero oa sona, ntle le haeba litho li lumellana
hammoho hore morero o lokela ho fetoloa.

(22) U se ke ua lumella lipuisano hore li fetole sebopeho.

Se ke oa lumella hore sehlopha se fetohe sethala sa ho soma kereke ea lehae le baetapele
ba bang.

(23) Hopola hore katleho ea sehlopha e itsetlehile ka matla a Molimo a sebetsang
ho sona.

Sehlopha ke feela e ‘ngoe ea litsamaiso tsa semoea eo Molimo a e sebelisang.

Thuto ea 19
Ho Rapella Barutuoa

Tlhokomeliso ho Moetapele oa Sehlopha

Thutong ena ea ho getela, sehlopha se tla ithuta kamoo lithapelo tsa Paulose bakeng sa
balumeli li tataisang thapelo ea rona le bosebeletsi ba rona.

Joale, thuto e kenyelletsa lithuto tse latellanang tsa borutuoa. Sehlopha se lokela ho sheba
tse ling tsa lithuto tseo ha se ntse se ithuta thuto ena, ebe se rera hore na se tla phethahatsa
mosebetsi oa thuto oa boikoetliso ka mokhoa ofeng.

Sehlopha se tla hloka ho kopana hangata ho feta hanngoe ho phethahatsa mosebetsi ona.

Baithuti ba getileng lithuto tsa thupelo ena ba lokela ho kenya lithuto tsena tsebetsong
bakeng sa balumeli ba bacha. Ho lokela ho galoe ka hore motho e mong a bontse mokhoa
oa ho ruta thuto e 'ngoe ka ho ruta sehlopha. Joale, setho ka seng sa sehlopha se lokela ho
ikoetlisa ho ruta bonyane thuto e le ‘'ngoe. Kamor’a hore sehlopha se bone pontso ea thuto,
se ka ikarola ka lihlotsoana tse nyenyane e le hore batho ba bangata ba ikoetlise ho etella-
pele ka nako e le ‘ngoe. Ka lihlopha tsa batho ba bane, setho ka seng se ka etella-pele thuto
sa ba sa shebella ha litho tse ling tse tharo le tsona li etella-pele thuto setho ka seng.

Ho Rapela Lithapelo tsa Paulose Bakeng sa Balumeli

Lithapelo tsa Paulose bakeng sa balumeli ba bacha li bolela se lokelang ho etsahalla
Mokreste e mocha. Lithapelo tsena li re tataisa ha re rapella balumeli ba bacha hobane re
lokela ho ba rapella lintho tse tSoanang le tseo Paulose a ileng a li rapella. Lithapelo tsena
li boetse li tataisa bosebeletsi ba rona hobane re lokela ho sebelisana hantle le seo Molimo
a se etsang bakeng sa bona.

A re talimeng lithapelo tsa Paulose bakeng sa lihlopha tse tharo tse fapaneng.
BaThesalonika
» Moithuti e mong o lokela ho bala 1 BaThesalonika 5:23-24 bakeng sa sehlopha.

Lengolo la pele le eang ho BaThesalonika le fana ka pitso ea khalalelo. Molumeli e mong le
e mong o bilelitsoe ho phela ka tlholo le bohloeki, 'me Molimo o tSepisa hore ho ka khoneha
ka tumelo. Re lokela ho rapela le ho ruta ka sepheo sa ho tlisa molumeli e mong le e mong
tlholong le bohloeking.

BaFilipi

» Moithuti e mong o lokela ho bala BaFilipi 1:9-11 bakeng sa sehlopha.

Litemana tsena li bua ka tSebetso e tsoelang pele bophelong ba molumeli. Lerato la hae le
lokela ho lula le eketseha kamehla. Ha seo se etsahala, matla a hae a ho lemoha se molemo
ka ho fetisisa a lokela ho eketseha. Ha a e-ba le temoho ena, o fetola bophelo ba hae hore
bo tsepame linthong tse molemo ka ho fetisisa. Sena se tlameha hore ebe sea etsahala e
le hore a tle a hloeke (ho tSepahala) le ho hloka khopiso.

Batho bao Paulose a neng a ba ngolla litemaneng tsena e ne e se e le khale e le Bakreste.
Leha ho le joalo, Paulose o ne a rapella hore lerato la bona ho Molimo le tsoele pele ho
eketseha, ‘'me ka lerato leo, ba khone ho utloisisa thato ea Molimo bakeng sa bona
haholoanyane.

Tse ling tsa lipotso tseo molumeli e mocha a lokelang ho nahana ka tsona ke tsena:

e Ke mohlala ofe oa phetoho eo ke ileng ka e etsa bophelong ba ka ha Molimo a
mpontSa hore boikutlo, tloaelo kapa ketso ea ka ha e molemo ka ho fetisisa?

e Na ho na le ntho leha e le efe bophelong ba ka eo ke nang le lipelaelo ka eona?

¢ Na ke ikemiselitse ho lumella Molimo hore a mpontse thapelong liphetoho life kapa
life tseo ke lokelang ho li etsa?

BaKolose
» Moithuti e mong o lokela ho bala BaKolose 1:9-12 bakeng sa sehlopha.

Paulose o ile a rapella hore ba fumane tsebo ea thato ea Molimo, ka bohlale le kutloisiso ea
moea. Molumeli e mocha ha a e-so ka a tseba lintho tsohle mabapi le thato ea Molimo
bakeng sa bophelo ba hae. Butle-butle o tla bona hore mekhoa e itseng, mantsoe a itseng,
le maikutlo a itseng bophelong ba hae li lokela ho fetoha. Kaha o rata Molimo, o tla tsoela
pele ho bapisa bophelo ba hae le thato ea Molimo. Ea mo etsang morutuoa o lokela hore
ebe o ntse a rapela le ho ruta molumeli enoa e mocha ka hloko hore a lemohe seo e leng
thato ea Molimo.

Moapostola Paulosi o ile a bolela hore, ka lebaka la ho utloisisa thato ea Molimo hantle, ba
ne ba tla tsamaea ka mokhoa o tSoanetseng Morena. Ba ne ba tla eketsa ho ba baemeli ba
loketseng ba Molimo. Bophelo ba bona bo ne bo tla lumellana hantle le polelo ea bona ea
hore ba fetohile ke mohau. Seo ea etsang morutuoa a tlamehang ho se hopola ke hore ho
fihlela tSebetso ena e se e ile ea tsoela pele ka nakoana, ho tla ‘ne ho be le ho se lumellane
ho itseng ho tla bonahala bophelong ba Mokreste eo e mocha.

Karolo ea ho tsamaea ka mokhoa o tSoanelang e kenyelletsa ho “beha litholoana
mesebetsing eohle e lokileng.” Ha rea lokela ho makala ha Mokreste e mocha a e-so be le
litholoana mesebetsing eohle e lokileng. E ka 'na eaba ha a e-so be le boikarabello le ho ela
hloko mosebetsi kamoo a lokelang ho etsa kateng.

Litemana tseo li boetse li re bolella hore re ka matlafatsoa ke matla a khanyang a Molimo e
le hore re khone ho mamella le ho ba le mamello ka thabo. Motho ea ka bolokang thabo ea
Bokreste ha a ntse a sebeletsa le ho mamella o se a fihletse kholo ea semoea.

Ligeto tse mabapi le Lithapelo tsa Paulose

Lithapelo tsa Paulose bakeng sa balumeli ba bacha li re tsebisa haholo ka mosebetsi oa
borutuoa. Re lokela ho ba le sepheo se nepahetseng bakeng sa tsoelo-pele ea balumeli. Re
lokela ho elelloa khatelo-pele e bang teng. Ha rea lokela ho makala ha re bona ho se
lumellane, ho se utloisise, le ho hloka boikarabello ho molumeli e monyenyane. Ha rea
lokela ho lebella hore libopeho tsohle tsa Bokreste li tla hlaha hanghang.

Re lokela ho hlokomela hore Paulose o ne a sa tSoenyeha haholo ka koetliso ea bona ea
bosebeletsi kapa ntlafatso ea litsebo tsa bosebeletsi. O ne a tSoenyehile haholo ka kholo ea
tumelo ea bona le semelo sa bona sa Bokreste. Ha rea lokela ho khotsofatsoa ke batho ba
khonang ho etsa mesebetsi ea bosebeletsi empa ba se na limelo tsa Bokreste.

Tichere mona e bohlokoa ka lebaka la mohlala oa hae le ka lebaka la boleng ba tsebo. Ho
ithuta ho tiisoa ka matla ho tse peli tsa lithapelo tse ka holimo. Tsebo ea ameha tSebetsong
ea semoea. Tichere e na le tSusumetso e kholo ka ho sebelisa ‘nete hoa eona.

Re lokela ho rapela lithapelo tsa Paulose bakeng sa Bakreste ba bacha bao re nang le
tSusumetso ho bona. Re lokela ho sebelisana hantle le Moea o Halalelang ho thusa litSebetso
tsena hore li etsahale maphelong a bona.

Thapelo e latelang e thehiloe lithapelong tsa Paulose bakeng sa balumeli ba bacha.
Thapelo Bakeng sa Mocha oa Mokreste
Ntate ea Maholimong,

Ke rapella hore o mo halaletse ka botlalo. Ke rapella hore a halalele liketsong
tsa hae, maikutlong, esita le mererong ea hae.

Thusa hore lerato la hae ho uena le tsoele pele ho hola, e le hore a tle a eketse ho utloisisa
seo e leng thato ea hao e phethehileng bakeng sa hae. Mo thuse ho lemoha se leng molemo
ka ho fetisisa ‘me a se khethe kamehla, e le hore bophelo ba hae bo tle bo behe litholoana
bakeng sa tlotliso ea hao.

Mo thuse ho phela letsatsi le leng le le leng kamoo Mokreste a lokelang ho phela kateng, a
u khahlise linthong tsohle, ‘me a eketse ho ithuta ka litsela tsa hao. Mo thuse hore a fumane
matla ho oena, a tle a phele ka tlholo ‘me a mamelle liteko ka thabo. A ke a lebohe mohau
oo u fanang ka ‘ona kamehla.

Ka lebitso la Jesu kea rapela, Amen.

Tlaleho ea Mesebetsi ea Moithuti

Lebitso la Moithuti

Saena nako eohle ha mosebetsi oa moithuti o phethetsoe. Mesebetsi eohle ea moithuti e lokela e be e
phethetsoe ka katleho hore a fumane Lengolo le tsoang ho Shepherds Global Classroom.

Thuto ea

Mosebetsi oa 1

Mosebetsi oa 2 | Mosebetsi oa 3

Kopo ea Setifikeiti sa ho Qeta ea Shepherds Global Classroom e ka etsoa leboteng la rona ho
www.shepherdsglobal.org. Li-Certificate e tla romeloa ka marangrang ke mopresidente oa SGC ho
barupeli le batsamaisi ba tla tlatsa kopo bakeng sa baithuti ba bona.

